
Мемлекеттің негізгі ұғымдары мен санаттары.  
Құқықтық мемлекет 

Мемлекет жəне құқық пəнi - қоғамдағы саяси экономикалық, əлеуметтiк құбылыстарды 
зерттеп, қоғамдық өмiрдегi қарым-қатынастарды реттеу, басқару əдiс-тəсiлдерiн, 
объективтiк заңдылықтарын анықтап отыратын ғылым. Ол мемлекет пен құқықтың мəнiн 
терең түсiнуге мүмкiндiк бередi. Мемлекет пен құқықты бөліп қарауға болмайды, олар 
бiр-бiрiмен тығыз байланысты. Құқық мемлекеттiк органдардың құрамын 
қалыптастырудың ретiн, жұмыс тəртiбiн жəне оның бағыт-бағдарын орнықтырады, ал 
мемлекет құқықтық нормаларды қабылдайды, бекiтедi жəне қорғайды. 

Методология (əдiс-тəсiл) - дүниенi философиялық тұрғыдан түсiндiретiн iлiм. Ғылыми 
методологияның негізі - диалектикалық материализм. Мемлекет жəне құқық теориясының 
методологиясы философияның обьективтiк заңдарына, теориялық қағидаларына сүйене 
отырып, логикалық əдiс-тəсiлдер арқылы мемлекет пен құқықтың өмiрге келу, даму 
заңдылықтарын зерттейдi. Бұл зерттеу процесiнде теория мен тəжрибенiң бiрлестiгiне 
сүйене отырып, қортынды ғылыми тұжырымдар жасалады. Сонымен мемлекет жəне 
құқық теориясының əдiсi-диалектикалық материализм методологиясы жəне заң 
ғылымдарының зерттеу тəжірибесiнен қалыптасқан əдiс-тəсiлдер. 

Адам қоғамының тарихын, даму процесiн, мазмұнын, болашағын зерттейтiн ғылымдарды 
қоғамдық ғылым дейдi. Оның салалары: философия, саяси экономика, тарих, 
социология, заң ғылымдары, филология, археология, этнография т. б. Бұлардың iшiнде 
мемелекет пен құқық теориясына кеңiрек көңiл бөлетiн философия мен тарих, ал 
басқалары қысқаша тоқтап өтедi. 

Заң ғылымы - қоғам ғылымдарының бiр саласы. Заң ғылымы шын жəне толық мəнiнде 
заң дүниесiн, заң құрамын жете танитын ғылым болып Х1Х ғасырдың ортасында 
қалыптасты. Бұл ғылым мемлекет пен құқықтың өмiрге келуiн, мазмұнын, атқаратын 
жұмыстарын, диалектикалық даму процесiн т. б. мəселелерiн зерттеумен шұғылданады. 
Заң ғылымдары үш топқа бөлiнедi: 

1. Мемлекет жəне құқық теориясы, мемлекет пен құқықтың жалпы тарихы, құқық пен 
саясаттың тарихи дамуы; 

2. Салалық заң ғылымдары (азаматтық, қылмыстық, еңбек т. б.) 

3. Арнаулы заң ғылымдары (криминалистика, соттық медицина, халықаралық құқық т. б.). 

1.2. Мемлекет пен құқықтың пайда болуы мен дамуы 

Алғашқы қауымдық қоғамның экономикалық, əлеуметтiк, құрылымдық, басқарушылық 
салаларындағы обьективтiк даму процестерi бiр-бiрiмен тығыз байланыста өзгерiп, 
жаңарып отырды. Малшылық пен егiншiлiк қалыптасты, ажарланған тастан жасалған 
қарулар өмiрге келiп, адамның тəжрибесi өсiп молайды. қоғамдық еңбек төрт күрделi 
тарауға бөлiндi: малшылық, жер игеру, өндiрiстiк жəне саудагерлер тобы. Бұның бəрi 
еңбектiң өнiмдiлiгiн арттырды, қоғамның шығысынан кiрiсiн асырды. Сөйтiп қоғамдық 



байлық қалыптаса бастады, оны иемденетiн топтар, таптар пайда болды. Экономикалық 
өзгерiстер əлеуметтiк қайшылықтарды өмiрге əкелдi. Олар төмендегi негiзгi обьективтiк 
заңдардың - қосымша өнiмнiң пайда болуы; жеке меншiктiң қалыптасуы; топтар мен 
таптардың арасындағы күрестiң басталуы - əсерінен туындайтын қайшылықтарды реттеп, 
қоғамды басқару үшiн өмiрге мемлекет пен құқық келдi.  

Мемлекеттiң дамуы - мемлекет қоғамдық еңбек бөлiнiсiнiң, жеке меншiктiң пайда болуы 
нəтижесiнде алғашқы қауымдық құрылыс тапқа бөлiнуiнiң туындысы. Мемлекет жария 
үкiметтiң пайда болуы мен iс-əрекетiнiң нəтижесi ретiнде қалыптасатын, қоғам өмiрiн 
ұйымдастырудың нысаны мен оның негiзгi салаларына басшылық ететiн, қажеттi 
жағдайларда мемлекеттiң күш-қуатына үйренетiн басқару жүйесi. 

Мемлекеттiң пайда болуының, дамуының бiрнеше түрлерi бар: 

1. Шығыс елдерiнде (Иран, Индия, Қытай, Араб т. б. шығыс типтi елдерде) мемлекеттiң 
қалыптасуы негізінен қоғамдық меншiктi қорғаумен байланысты. Себебi алғашқы қоғам 
ыдырау кезiнде бұл елдерде күрделi құрылыстар болды: iрi су каналдарын жасау, 
суармалы ирригациялық жүйелер құру, құрғақшылықпен күресу. Мiне осы күрделi 
жұмыстарды жақсы жүргiзу үшiн қоғамдық-мемлекеттiк меншiк қалыптасты. Сол 
меншiктiң иелерi: шенеуніктер, ру, тайпа басшылары, хандар, корольдер мен 
императорлар болды.  

Сонымен, Шығыс елдерiндегi мемлекеттердiң қалыптасу себептерiне: 

- iрi ирригациялық жүйелердi жасау; 

- оны iске асыру үшiн құлдарды, жұмысшыларды жүйелi түрде топтастыру, бiрiктiру; 

o барлық жұмыстарды бiр орталықтан басқару жатады.  

Мемлекеттiң басқару аппараты бұрынғы ру, тайпаны басқарған аппараттан өсiп 
қалыптасты. Жаңа аппарат қалың бұқарадан алыстай түсiп əдiлетсiздiктi, қанаушылықты 
күшейттi. Азия типтi мемлекеттер өте брсең дамып, Х1Х–ХХ ғасырларға дейiн көп 
өзгермей, сақталып келдi (Қытай, Иран т. б.). 

2. Еуропалық елдерде мемлекет жеке меншiктiң шапшаң, күрделi дамуы, қоғамның тапқа 
бөлiнуi арқылы қалыптасты. 

Афина мен Римде алғашқы қоғамның ыдырауы кезiнде экономикалық күштi топтар мен 
таптар мемлекеттiк билiктi өз қолдарына алып, өз мүдде-мақсаттарын орындайтын 
мемлекеттiк аппарат орнатты. Бұл мемлекеттер, көбiнесе, демократиялық жүйедегi саяси 
бiрлестiк болып қалыптасты. 

Германияда мемлекеттiң қалыптасуы басқаша болды. Қалың бұқара байларға тəуелдi 
болды, феодалдық қатынастар дами бастады. Осы типтi мемлекеттер Европаның бiрнеше 
елдерiнде Ресейде, Ирландияда жəне т. б. қалыптасты. 

Құқықтың дамуы - адам қоғамының дұрыс өмiр сүруiнiң негiзгi обьективтiк 
заңдылықтарының бiрi. Ол - əлеуметтiк нормалардың қалыптасып, қоғамдағы қарым-
қатынастарды реттеп, басқаруы жəне əлеуметтік нормалардың (əдет-ғұрып, салт-дəстүр, 
мораль, дiни нормалары) қоғамның даму процесiнде бiрте-бiрте құқықтық нормаларға 
айналуы. Сонымен, қоғамда мемлекеттiң өзi қабылдаған, бекiткен құқықтың жаңа түрлерi 



пайда болды: заң, заңға тəуелдi кесiмдер, шарттық нормалар, заң күшi бар соттың 
шешiмдерi. 

Құқық екi жолмен дамыды. Бiрiншiден, мемлекеттiк қоғамдық меншiктi реттеу 
моралдық - дiни нормаларға сүйендi. Мысалы, Индияда Ману заңы, мұсылман елдерiнде 
Құран заңы. Екiншiден, жеке меншiк бағытындағы қатынастарды мемлекеттiк органның 
өзi бекiткен нормалар арқылы реттеп, басқарды. 

Адам қоғамы мыңдаған жыл өмiр сүрiп келедi. Жеке адамдар тиiстi мемлекеттiң азаматы 
болып, сол мемлекеттiң билiгiне, құқықтық тəртiбiне бағынып, өзiнiң iс-əрекетiн, мiнезiн, 
тəртiбiн қоғамдық мүдде-мақсатты орындауға жұмсап келедi. Адамдар ежелгі заманнан 
мемлекет пен құқық қашан пайда болды, қалай дамып келедi?-деген мəселелермен 
шұғылданып, ғылыми зерттеулер жасап келедi. 

Ендi мемлекеттiң жəне құқықтың пайда болуы туралы теориялардың мазмұнына қысқаша 
тоқталып өтейiк. 

Теологиялық теория – мемлекет пен құқық Алланың əмiрiмен қалыптасып, дамып келедi 
деп түсiндiредi. 

Табиғи теория - бұл теорияны жақтаушылардың пайымдауынша, мемлекеттi, құқықты 
ешкiм ойлап тапқан жоқ, олар адамның өзi сияқты табиғаттан бастау алып, əдiлеттiлiкке 
негiзделген абсолюттiк ұғымдар деп атайды.  

Тарихи теория – осы теорияны ұстанғандар мемлекет пен құқық тарихтан бастау алып, 
тарихпен бiрге жетiлдi дейдi. 

Патриархалдық теория - мемлекет адамдардың отбасы тəжрибесiнен қалыптасқан 
азаматтардың саналы түрде өздерiнiң мүдде-мақсаттарын iске асыру үшiн бiрiккен одақ 
деп түсiндiредi. Күрделi iрi патриархалдық отбасы басшысы бiрте-бiрте мемлекеттiң 
басшысына айналған. Отбасы басшысы - əке, мемлекеттiң басшысы - монарх. 

Психологиялық теория - адамдардың психологиялық бiрiккен көзқарасы, iс-əрекетi, 
мiнезi, тəртiбi – бəрi келiсiп, ұжымдық түрде басқарады деген тұжырымды қолдайды жəне 
тағы басқалар. 

Қазақ жерiнде алғашқы қауымдық қоғам заманында рулық қауым пайда болып, ұзақ 
ғасырлар бойы адамдар туыс, қандастығы ұйымның шеңберiнде өмiр сүрдi. Бұл аймақта 
мекендеген көшпелi тайпаларда мемлекеттiң құрылуы ғасырларға созылып, ол ерекше 
күрделi түрлер арқылы қалыптасты, ал барша жұрт ертеден келе жатқан ауызша заңдар 
жүйесi “əдет” заңына бағынып келген.  

1465 жылы тарихта тұңғыш дербес қазақ хандығының негiзi қаланып, Жəнiбектiң ұлы 
Қасым ханның тұсында көркейiп, қуатты мемлекетке айналды. Қасым хан қазақтың 
құқықтық əдеттерiн жүйелеп “Қасым салған қасқа жолды” тұжырымдап бердi. Ол бес 
тараудан тұратын:  

1. Мүлiк заңдары (мал, мүлiк, жер дауы мəселелерi). 

2. Қылмыс заңдары (кiсi өлтiру, ел шабу, мал талау, ұрлық мəселелерi). 

3. Əскери заңдар (қосын, аламан, əскери мiндет, тұлпар ат, қара қазан мəселелерi). 



4. Елшiлiк жоралары (майталмандық, шешендiк, сыпайылық, əдептiлiк). 

5. Жұртшылық заңы (ас, той, мереке, жасауыл жəне т. б).  

Қоғамның даму барысы қазақ заңдарының одан əрi жетiлуiне əкеп соқты. Осындай 
мiндеттi Есiм хан (1598-1645 жж.) бұрынғы қазақ заңдарына, əдеттерiне жаңадан дем 
берiп, əсiресе, əскери заңдардың беделiн күшейттi. Бұл əрекет жоңғар қалмақтарының 
басқыншылығына тойтарыс беруге бағытталды. Есiм хан өзiнiң заңдар жинағында ежелгi 
құқықтық əдеттердi қаз-қалпында сақтағаны үшiн оған халық “Есiм ханның ескi жолы” 
деген ат бердi.  

Өз заманында Т”уке хан (1680-1718 жж.) дəуiр ыңғайына сай бейiмдеп қазақ заңдарын 
жинап, топтастырып, мемлекеттiк дəрежеге көтердi. Тарихта бұл заңдар “Тəуке ханның 
жетi жарғысы” деген атпен белгiлi. Жетi жарғыда бұрынғы əдеттерге қосымша жаңа 
ережелер, қағидалар енгiзiлдi.  

Бұл тарихи құжатта мемлекеттiк, əскери iс, шаруашылық, қылмыс, дiни, 
жұртшылық, отбасы жəне неке мəселелерi қамтылды 

 Мемлекет: ұғымы, мəні, белгілері, нысандары, механизмі, атқаратын 
қызметтері. Құқықтық мемлекет. Ғылымға «мемлекет» терминін алғаш рет италияндық 
ойшыл Николло Макиавелли (1469 – 1527) енгізген. Оған дейін мемлекет деген ұғымның 
орнына «республика», «корольдық», «қалалық қауым», «княздық», «жер», «патшалық», 
«ел», «басқару», «өктемдік», «үстемдік», «ат төбеліндей билік» деген сияқты əр түрлі 
атаулар қолданылып келген. 
 Мемлекеттің түпкі мəні қандай болса оның ұғымының, белгілерінің, 
нысандарының, механизімінің, атқаратын қызметтерінің мазмұны да сондай болады. 
Демек, осы тұрғыдан қарағанда мемлекетті оқып білуді оның мəнін ашып көрсетуден 
бастау дұрыс əдіс. Мемлекеттің мəні дегеніміз оның табиғатын, мазмұнын, қызмет ету 
мақсатын, қоғамдағы қажеттілігін анықтайтын барынша маңызды, тұрақты ішкі жəне 
сыртқы жақтары мен қасиеттерінің жиынтығы. Мемлекеттің мəнін ашып көрсетудің екі 
жолы қалыпьасқан: (маркстік – лениндік) жəне жалпыəлеуметтік. 
 Мемлекеттің мəні оның ерекшеліктері мен сипатты белгілерінің жиынтығынан 
тұратын мазмұнынан көрінеді. Мемлекеттің қоғамдағы саяси партиялар, қоғамдық 
бірлестіктер, ұйымдар мен институттардан ерекшеленетін өзіндік бірнеше белгілері 
бар.Ондай белгілерге мемлекеттің аумағының болуы, мемлекеттің халқының болуы, 
мемлекеттік (бұқаралық) билік, мемлекеттің егемендігі (тəуелсіздік), құқық пен заңдардың 
барлығы, салық пен салықтық жүйенің болуы жатады. 
 а. Кез келген мемлекеттің өзінің белгілі бір аумағы болады. Аталған аумақта сол 
мемлекеттің тұрғындары, халқы шоғырландырылады жəне осы аумақтың көлемінде 
мемлекеттің билігі таралып іске асырылады. Тек елшілік аясында немесе басқа да 
халықаралық келісім арқылы көрсетілген шеңберде болмаса, бір мемлекеттің аумағында 
екінші мемлекеттің билігі жүрмейді.  
 ə. Мемлекеттің екінші бір белгісі ол мемлекеттік (бұқаралық) биліктің болуы. 
Биліктің бұқаралық болатын себебі ол, сол мемлекеттің халқы атынан оның аумағында 
тұратны елдің, адамдардың барлығына бірдей таратылады. Бұқаралық билікке 
мемлекеттік билік пен басқару органдары, мəжбүр ету аппараттары жатады. Тек мемлекет 
қана сот, прокуратура, ішкі істер бөлімдері, əскер, абақты сияқты органдар мен 
мекемелердің көмегімен мемлекеттік билікті іске асырады. 
 б. Халықаралық құқық теориясына сəйкес мемлекеттің ең негізгі белгілерінің бірі 
сол мемлекеттің аумағында тұратын халқының болуы. Мемлекеттік билік өзінің 
аумағында тұратын адамдардың арасындағы қоғамдық қатынастарды құқық, заң арқылы 
реттеу үшін, сол халыққа арналған құқықтық нормативтік актілерді қабылдайды. 



Қабылданған құқықтық нормативтік актілер халықтың барлық топтарына ортақ жəне 
міндетті түрде орындалуға, сақталуға жəне іске асырылуға тиіс. 
 в. Мемлекеттің келесі бір белгісі ол мемлекеттің егемендігі. Егемендік мемлекеттің 
ішкі жəне сыртқы істерді атқарудағы толық тəуелсіздігі. Мемлекеттің егемендігін үш 
жақта қарастыруға болады: біріншіден, мемлекеттің бүкіл аумағына, халқына тарайтын 
бірден – бір мемлекеттің бүкіл аумағына, халқына тарайтын бірден – бір мемлекеттік 
билік болып табылатын биліктің үстемдігі; екіншіден, мемлекет органдарының бірыңғай 
жүйесін құрайтын мемлекеттік биліктің тұтастығы; үшіншіден, мемлекеттік биліктің өз 
істерін өз еркімен шешуге құқығы бар биліктің тəуелсіздігі. 
 г. Мемлекеттің тағы бір белгісі ол мемлекетте құқықтың, заңдардың болуы, құқық 
пен мемлекеттің ажырамас, тығыз байланысы. Кез келген мемлекет өзінің саясатын, 
билігін белгілі бір құқықтық нормативті актілерді қабылдау арқылы іске асырады. Құқық 
пен заңды сол мемлекеттің өзі қабылдап бекітеді жəне олар сол мемлекеттің бүкіл іс - 
əрекетін заңдастыруға көмектеседі, қоғамдағы тəртіп пен тұрақтылықты, қауіпсіздікті 
қамтамасыз ету үшін қажет. 
 д. Мемлекеттің негізгі белгілерінің тағы бірі сол мемлекетте салық пен салық 
жүйесінің болуы. Салықтар, алымдар, төлемақылар – мемлекеттік аппаратты, 
қызметкерлерді ұстауға, қоғамның басқа қажеттіліктерін қанағаттандыруға жұмсалатын 
мемлекет қазынасына түсетін, қайтарылмайтын, халық табысының бір бөлігі. Мемлекет 
халықтан салық алып оны мемлекеттік аппаратты ұстауға, қоғам қажеттіліктерін өтеуге 
жұмсайды. 
 Қазіргі замандағы мемлекеттер бір – бірінен мемлекеттік биліктің қалай 
ұйымдасиырылуына байланысты ерекшеленеді. Мемлекеттік биліктің қалыптасу, бөліну 
жəне іске асырылу тəсілдерінің жиынтығы мемлекеттің нысаны деп аталады. Кез келген 
мемлекет өзінің басқару, əкімшілік – құрылымдық жəне саяси тəртіптері белгілері 
бойынша үш нысанға бөлінеді. 
 Мемлекеттің негізгі міндеттерін тиімді орындау қабілеттілігі көп жағдайда 
мемлекеттік биліктің ең жоғарғы органдарының ұйымдастырылуына, құрылымына, 
қалыптасу тəсілдеріне байланысты болады. Мемлекеттің жоғарғы органдарының 
жұмысын, қалыптасуын, өзара қызметтерін, міндеттерін, құзырларын ұйымдастыру, бөлу 
теориялық қана емес, практикалық маңызға ие болады. Себебі, мемлекеттік билік бір 
адамның не белгілі бір топтың қолына шоғырлануы, керісінше əр түрлі мемлекеттік 
органдардың арасында бөлініп атқарылуы мүмкін. Аталған жайлардың барлығы 
мемлекетті басқару нысанына байланысты болады.   Мемлекеттің басқару нысаны 
дегеніміз – мемлекеттік биліктің жоғарғы органдарының құрылымы, ұйымдастырылу 
тəртібі, өкілеттік сəйкестігі. Елдегі жоғарғы биліктің даралықпен немесе көпшілікпен іске 
асырылуына байланысты мемлекет басқарылу нысандарына қарай монархиялық жəне 
республикалық болып екі түрге бөлінеді. Монархия дегеніміз елдегі жоғарғы мемлекеттік 
билік мұрагерлік арқылы берілетін өмір бойғы, дара билеудің нысаны. Монархиялық 
мемлекет өз кезегінде абсолюттік, парламенттік, конституциялық, аралас монархия болып 
бірнеше түрге жіктеледі. Абсолюттік монархияда мемлекеттік билік биліктің заң 
шығарушы, атқарушы жəне сот билігі сияқты үш тармағы бір адамның, монархтың 
қолына шоғырландырылады жəне соның тікелей араласуымен, қадағалауымен, 
бақылауымен, келісімімен, рұқсатымен іске асырылады. Сонымен абсолюттік 
монархияның төмендегідей белгілері бар: монархтың мемлекеттік билікке үстемдігі; 
мемлекеттік биліктің барлық тармағының монархтың қолына шоғырлануы; монархтың 
билігін шектейтін белгілі бір өкілетті органның болмауы; ішкі жəне сыртқы саясатты 
монарх өзі тағайындайтын министрлер арқылы іске асырады; мелекетті басқаруға 
халықтың араласу құқығы шеңберінің шектеулілігі; қоғам тарапынан жоғарғы билік 
органдарын бақылау механизмінің жоқтығы. 



 Бүгінгі таңда абсолюттік монархия негізінен біршама Шығыс елдерінде бар. 
Мысалы олардың қатарына Оман сұлтандығын, біршама өзгерген түрде Бахрейн, Катар, 
Кувейт, Сауд Аравиясы, Біріккен Араб Эмираттары мемлекеттерінде сақталған. 
 Конституциялық жəне парламенттік монархияда монархтың билігі 
конституциямен не парламенттің іс - əрекетімен шектелген. 
 Республика монархиялық басқарумен қатар пайда болып дамыған. Республиканың 
алғашқы белгілері б.з.б. ІҮ – ІІІ мың жылдықтарда Ежелгі Месопотамияның қала – 
мемлекеттерінде қалыптасқан. Республика мемлекеттік биліктің жоғарғы органдары 
халықтың еркін дауыс беруі арқылы белгілі бір мерзімге сайлау арқылы қалыптасатын 
басқару нысаны. Республикалық басқару нысанының негізгі белгілері төмендегідей: 
мемлекет басшысы мен мемлекеттік биліктің ең жоғарғы органдарын халықтың 
сайлайтындығы; мемлекеттегі органдар мен лауазымды қызметтердің өмір бойы емес, 
белгілі бір мерзімге сайлануы; мемлекеттің жоғарғы органдарын сайлайтындықтан олар 
халықтың атынан сөйлеу, əрекет жасау құқығына ие болады. Жəне осы тұрғыдан 
қарағанда мемлекеттің көзі халық деп мойындалады; мемлекеттік биліктің заң шығару 
билігі, атқару билігі жəне сот билігі болып үш тармаққа бөлініп іске асырылуы. 
 Республиканың президенттік, парламенттік жəне аралас басқару сияқты түрлері 
болады. Президенттік басқару тарихта бірінші рет 1787 жылғы Конституция бойынша 
АҚШ – та енгізілді. Президенттік республиканың негізгі белгілері: Мемлекеттің басшысы 
Президенттің бүкіл халықтың дауыс беру тəсілі арқылы сайлануы; Мемлекет басшысы 
Президент бір мезгілде атқарушы биліктің басшысы болып саналады; мемлекеттік 
биліктің заң шығару билігі, атқару билігі жəне сот билігі сияқты үш тармаққа міндетті 
түрде бөлінуі; аталған мемлекеттік биліктің тармақтары жəне мемлекеттік билікті 
атқарушы органдардың арасындағы қарым – қатынас тежемелік жəне тепе – теңдік жүйесі 
мен қағидасына негізделіп реттеледі; Үкіметті Парламенттің келісімімен Президент 
қалыптастыратындықтан ол Президент алдында жауапты. 
 Парламенттік басқару барысында бүкілхалықтық жолмен сайланған Парламенттің 
рөлі мен маңызы басқа президент, үкімет сияқты институттарға қарағанда жоғары. Үкімет 
Парламент депутаттарының сайлауымен қалыптасады жəне Парламент сенімі арқылы елді 
басқаруды іске асыруға мүмкіншілік алады. Сондықтан Үкімет Парламент алдында 
жауапты. Парламенттік басқарудың белгілері: мемлекеттік биліктің қатаң тармақтарға 
бөлінуі анық байқалмайды. Заң шығарушы жəне атқарушы биліктің ынтымақтасып əрекет 
жасау тəртібі сақталады. Сондықтан президенттік басқару сияқты емес, парламенттік 
республика көп жағдайда заң шыығарушы жəне атқару биліктерінің тепе – теңдігін 
қамтамасыз етеді; парламент сайлауында жеңіске жеткен жəне парламентке көпшілік 
орынға ие болған партия не бірнеше партиялардың одағы үкіметті 
қалыптастыратындықтан ол парламент алдында жауапты; Мемлекет басшысы 
Президентті Парламент сайлайтындықтан формальды түрде үкімет басшысын 
тағайындауға құқығы бар. 
 Елді, халықты басқару ыңғайлы болу үшін мемлекет аумағы ауыл, аудан, қала, 
облыс, аймақ, өлке, округ, штат, губерния т.б. сияқты əкімшілік құрылымдарға бөлінеді. 
Аталған құрылымдарда мемлекеттің басқару органдары құрылады. Олар мемлекет билігін 
іске асырып жергілікті тұрғындарды басқарады. Сонымен мемлекеттің орталық жəне 
жергілікті органдары арасындағы биліктік өкілеттілікті бөлу, мемлекеттің тұтас жəне жеке 
бөлшектерімен арақатынасын анықтайтын биліктің аумақтық ұйымдасуы мемлекеттің 
құрылым нысаны деп аталады. Мемлекет əкімшілік – аумақтық құрылымына орай 
унитарлы, федеративті, конфедеративті болып келеді. 
 Бүгінгі таңда дүние жүзінде көп тараған, аумақтық - əкімшілік ұйымдастырылуы 
қарапайым болып табылатын ол унитарлы басқару нысаны не болмаса унитарлы 
мемлекеттер деп атауға болады. Унитарлы мемлекет өз ішінде ауыл, аудан, қала, облыс, 
аймақ т.б. секілді əр түрлі əкімшілік – аумақтарға бөлінгенімен олардың өзіндік саяси 
еркіндігі болмайды. Унитарлы мемлекеттің негізгі белгілеріне: құзыреттері жергілікті 



жердегі билікпен шектелмей бүкіл мемлекет аумағына тарайтын, жалпы елге ортақ заң 
шығару (өкілетті), атқару жəне сот органдарының болуы; жалпы мемлекеттік, халықтық 
деңгейде əрекет жасайтын құқық жəне ақша жүйелерінің тұтастығы; мемлекеттің 
жоғарғы, орталық билік органдарының алдында жергілікті жердегі ауыл, аудан,қала, 
облыс, аймақ т.б. сияқты əкімшілік бірлестіктер ешқандай артықшылығы жоқ тең заңдық 
мəртебеде болады; бүкіл унитарлы мемлекеттің аумағына ортақ, барлық əкімшілік 
бірлестіктерге міндетті біртұтас заңдардың болуы. Сонымен унитарлы мемлекет деп өз 
ішінде салыстырмалы саяси еркіндігі жоқ ұсақ əкімшілік – аумақтық бірлестіктерден 
тұратын тұтас мемлекетті айтамыз. 
 Саяси режим (тəртіп) дегеніміздің өзі мемлекеттік биліктің іске асырылуының амал 
– айла, əдіс, тəсілдерінің жиынтығы. Мемлекеттік биліктің іске асырылуының тəсіліне 
орай билік, қоғам жəне жеке адам арасындағы қатынастың сипаты анықталады. Осы 
тұрғыдан қарағанда саяси режимнің тұрапатына қарай мемлекет нысаны жағынан 
демократиялық емес (тоталитарлы, авторитарлы режимдер) жəне демократиялық 
(президенттік, парламенттік) болып екі үлкен топқа бөлінеді. 
 Тоталитарлық латын тілінен аударғанда «толық», «тұтас» деген мағына береді. 
Сонда тоталитарлықтың барысында бүкіл қоғам мен жеке адам өмірінің барлық жағы 
тұтастай мемлекеттің қолына, бақылауына шоғырландырылады. Бір сөзбен айтсақ, 
барлығы мемлекет үшін, барлығы мемлееттің ішінде, мемлекетке қарсы, мемлекеттен тыс 
ешнəрсе болмауы тиіс, мемлекет мүддесі басқа субьектілердің мүддесінің көрінісі, 
жиынтығы, шоғырланған шоқтығы. Тоталитаризмнің сталинизм, гитлеризм, фашизм деген 
сияқты түрлері бар. Батыс Еуропа саясаттану ғылымында тоталитаризмнің төмендегідей 
бірнеше белгілері көрсетіледі: бір ғана бұқаралық партия; бір идеологияның үстемдігі; 
бұқаралық ақпарат құралдарына мемлекеттің үстемдігі; экономиканы басқару мен 
бақылаудың орталықтанған жүйесі; жаппай саяси қуғын – сүргін. 
 Авторитаризм көп жағдайда тоталитаризмнен демократияға өтпелі кезең ретінде 
қарастырылады. Сондықтан авторитаризм тұсында көппартиялылық, меншіктің 
көптүрлілігі, біртұтас идеологияның болмауы, бұқаралық ақпарат құралдарына 
мемлекеттен тыс үстемдіктің пайда болуы т.с.с. өзгерістер қалыптаса бастайды. 
 Мемлекеттік билікті, оның қызметтері мен міндеттерін іске асыру үшін белгілі бір 
механизм қалыптасады. Мемлекеттің міндеттері мен қызметтері іске асырылатын 
мемлекеттік ұйымдар, мекемелер; мемлекеттік кəсіпорын; ақша – қаржы қоры. 
 Мемлекет бүкіл қоғамдық қатынастарды реттеуге жəне халықты басқару 
барысында өзіне тəн бірнеше қызметтер атқарады. Мемлекеттің қызметі дегеніміз оның 
мəні мен табиғаты көрінетін іс - əрекетінің басты бағыты. Мемлекеттің қызметтері 
қоғамға, қоршаған ортаға, əлеуметтік топтраға, жеке адамдарға немесе басқа 
мемлекеттерге бағытталады. Мемлекеттің қызметтеріне экономикалық, əлеуметтік, 
құқықтық, мəдени – тəрбиелік, саяси, табиғатты қорғау, əскери, қорғаныс, халықаралық 
қылмыспен күрес т.б. жатады. Мемлекеттің қызметтері бірнеше топтамаларға бөлінеді. 
Мысалы мемлекет қызметінің маңыздылығына қарай олар негізгі жəне қосымша, уақыт 
жағынан тұрақты, уақытша, кеңістіктегі əрекетіне байланысты; жалпы мемлекеттік 
(жалпы ұлттық) жəне аймақтық, жалпы маңызды мақсаттардың атқарылу саласына 
байланысты: ішкі жəне сыртқы болып бөлінеді. 
 Мемлекеттің қызметтері – мəні мен қажеттілігін білдіретін мемлекеттің іс - 
əрекетінің негізгі бағыты. Мемлекеттің қызметтері қоғамға, қоршаған ортаға, əлеуметтік 
топтарға, тұлғаларға, басқа мемлекеттерге бағытталған белсенділігінің əр түрлі көрінісі. 
Қоғамдық қатынастарды тəртіпке келтіретін жəне реттейтін мемлекеттік ықпал жасау 
құралдарын шартты түрде құқықтық жəне ұйымдастырушылық деп екіге бөлуге болады. 
Мемлекет қызметінің құқықтық нысанда іске асырылуына құқық шығару, құқық қолдану 
жəне құқық қорғау жатады. Құқық шығару қызметі нормативтік құқықтық актілерді 
санкциялау, жасау, қабылдау, ескілерінің күшін жою сияқты мемлекеттің іс - əрекетінен 



көрінеді. Мемлекеттің құқық қолдану қызметі дегеніміз қабылданған нормативтік 
құқықтық кесімдерді іске асыруды қамтамасыз етуге бағытталған шаралар қолдануы. 
 Құқық қорғау қызметі қабылданған нормативтік құқықтық кесімдердің дұрыс 
орындалуын жəне сақталуын қадағалау, бақылау жəне құқық бұзушыға мəжбүрлілік 
шарасын қолдану арқылы жүзеге асырылады. 
 Мемлекет қызметінің ұйымдастырылу арқылы жүзеге асырылу нысаны не əдісі 
тұрғындардың іс - əрекенінің жағдайына ықпал жасау болып табылады. Мемлекет жалпы 
мемлекеттік, ұлттық, жергілікті деңгейлердегі маңызы асыру үшін тұрғындарды 
жұмылдырады, ұйымдастырады. Осы мақсатта əр түрлі саяси шешімдер, бағдарламалар 
қабылданады.  
 Аталған басқа да мемлекет төмендегідей қызметтер атқарады: құқық қорғау, 
құқықты іске асыру, құқыққа түсінік беру, құқық белгілеу, заң қабылдау, өкім, үкім 
шығару, жаза тағайындау, қауіпсіздікті сақату, қылмыспен күрес, адам, азамат құқығын, 
бостандығын қорғау, халықаралық лаңкестікпен күрес, экономикалық, əлеуметтік, 
құқықтық, мəдени – тəрбиелік, саяси, табиғатты қорғау, сыртқы істерді жүргізу, қорғану 
т.б. 
  2-тақырып. Құқықтық қатынастар. Құқықтық міңез-құлық жəне 
құқықбұзушылық. Заңды жауапкершілік. 
1. Құқықтық қатынастар ұғымы жəне ерекшеліктері. Құқықтық қатынастар 
құрамы. Заңды айғақтар ұғымы жəне түрлері. 
2. Құқықты жүзеге асыру нысандары. Құқықты түсіндіру. Құқықтық мінез-
құлық ұғымы жəне белгілері.  
3. Құқық бұзушылық ұғымы, белгілері, құрамы, түрлері.  
4. Заңды жауапкершілік ұғымы жəне белгілері, қағидалары, түрлері. Заңды 
жауапкершіліктен босатудың негіздері. 
5. Құқықтық тəртіп жəне заңдылық.  
6. Құқықтық сана жəне құқықтық мəдениет. 

1. Құқықтық қатынастар - құқыққа байланысты, құқық негiзiндегi қатынастар 
болып табылады. Бұл үшiн бiр-бiрiмен байланысты үш негiз болуы керек: 1) құқық 
нормасы; 2) субъективтiк құқықтар мен мiндеттер; 3) заңға негiзделген айғақ болуы керек. 
Мысалы, студент қыз бен жiгiт достасып жүредi. Екеуiнiң арасындағы қарым-қатынас 
моральдық нормалардың, əдет-ғұрыптың негiзiнде жүрiп жатады. Ал, екеуi заңды некеге 
тұрғаннан кейiн, қарым-қатынастары құқықтық қатынастарға, мемлекеттiк органға барып 
тiркелуi, заңға негiзделген айғаққа айналады. 
Құқықтық қатынастардың белгілері: 
а) бұл əлеуметтік субъектілер арасындағы екіжақты нақты байланысты білдіретін 
қоғамдық қатынас; 



ə) ол құқық нормаларының негізінде қалыптасады, яғни, құқық нормаларының жалпы 
талаптары субъектілер мен нақты жағдайларға қатысты жеке дараланады; 
б) бұл тұлғалар арасында субъективтік құқықтар мен заңды міндеттер арқылы 
қалыптасатын байланыс; 
в) бұл ерікті қатынас, себебі, оның пайда болуы үшін оның қатысушыларының еркі қажет; 
г) бұл мемлекетпен қорғалатын жəне қамтамасыз етілетін қатынастар.  

Құқықтық қатынастардың құрамы төрт элементтен тұрады: субъект, 
объект, субьективтiк құқық, заңды мiндеттер. Құқықтық қатынастардың субъектiсi - 
жеке адам жəне заңды тұлғалар. Қазақстан Республикасының азаматтары, басқа 
елдердiң азаматтары сондай-ақ азаматтығы жоқ адамдар (апатридтер) жеке тұлғалар 
болып ұғынылады. Заңды тұлғалар: мемлекет, мемлекеттiк аппарат - мекемелер, 
лауазымды тұлғалар, қоғамдық бiрлестiктер, одақтар, ұйымдар, ұжымдар заңды түрде 
құрылып, бекiтiлсе, тiркелсе толық түрде құқықтық жəне əрекет қабiлеттiлiгi бар деп 
саналады. Қатынастың субьектiсi болу үшiн олардың құқықтық қабiлеттiлiгi жəне 
əрекеттiлiгi қалыптасуы керек. 

Құқықтық қабiлет - құқыққа, бостандықтар мен мiндеттерге ие болу қабiлетi. Мұндай 
қабiлеттiлiк адам туғаннан пайда болып, ол өлгенде барып жойылады. 

Əрекеттiлiк – адамның өз əрекетiмен құқығын пайдалана алу жəне оны жүзеге асыру, өзi 
үшiн мiндеттер тудырып, оларды орындау қабiлетi. əрекеттiліктiң басты шарты кəмелеттiк 
немесе құқықтық нормадағы белгiлi жасқа толу болып табылады. 

Құқықтық қатынастың объектiсi (заты) - қоғамдағы көп түрлi, көп салалы саяси, 
экономикалық, əлеуметтiк, мəдениеттiк, азаматтық, қылмыстық, əкiмшiлiк, еңбектiк жəне 
т. б. қарым-қатынастар. Материалдық дүние-заттар, рухани-шығармашылықтың өнiмдерi, 
жеке мүлiктiк емес игiлiктер, құқық субьектiлерiнiң мiнез-құлқы жəне құқық 
қатынастарыны нəтижелерi - құқық қатынастарының обьектiлерi. 

Субъективтік құқық–бұл субъектінің өз мүдделерін қанағаттандыруға мүмкіндік беретін 
заңды мүмкін жүріс-тұрыс шамасы. Субъективтiк құқық бар жерде заңды мiндеттер 
болады. Бұл екеуi бiр-бiрiнсiз бола алмайды. Себебi қатынастардың көпшiлiгiнде екi 
жақты субьектiлердiң құқықтары бар жəне соған сəйкес екi жақты субьектiлердiң 
мiндеттерi бар. Заңды міндет–бұл заңды қажет  жүріс-тұрыс шамасы. Міндет–бұл 
субъективтік құқықтың жүзеге асырылуының кепілі. Заңды мiндетi бар тұлға оны өз 
еркiмен орындамаса, мемлекеттiң мəжбүрлеу күшi қолданылады. Мысалы, ата-ана өз 
баласын асырап, бағып, тəрбиелеуге мiндеттi. Егер бұл мiндетiн орындамаса, заңда 
белгiленген шара қолданылады. Мiндет заңды тұлғаларға да жүктеледi. 
Заңға негiзделген айғақтар - құқықтық қатынастардың пайда болуымен, өзгеруiмен 
немесе тоқтауымен құқық нормалары арқылы байланыста болатын тiршiлiк жағдайлары. 
Заңды фактілер туындайтын салдардың сипаты бойынша: 
құқықтудырушы (мысалы, жоғары оқу орнына түсу); 
құқықөзгертуші (мысалы, күндізгі оқу бөлімінен сыртқы бөлімге ауысу); 
құқықтоқтатушы (мысалы, жоғары оқу орнын аяқтау). Түрлерi: оқиғалар жəне 
əрекеттер. Оқиғалар - адамдардың бұл субъектілердің еркіне тəуелсіз пайда болады. 
Мысалы, табиғат апаты, өлім жəне т.б адам өлiмi мұрагерлiк құқықты тудырады, ал 
пенсия жасына жету, зейнетақы алуға мүмкiндiк бередi. Əрекеттер - адамдардың мен 
пайда болатын заңға негiзделген айғақтар. Олар құқыққа сай (заңды əрекет) жəне құқыққа 
қарсы əрекеттер (заңсыз əрекет) болып бөлiнедi.  

Заңды əрекет - бұл заңның талаптарына сəйкес келетiн, субьектiлердiң құқықтары жəне 
мiндеттерiмен қабысатын мiнез-құлық. Заңсыз əрекет - бұл қылық заң талаптарын 



бұзады, субьективтiк құқықтарға нұқсан келтiредi, адамдарға жүктелген мiндеттерге 
сəйкес келмейдi.  

2. Құқықтық нормаларды жүзеге асыру–құқықтық нормалардың ережелері көрініс тапқан 
адамдардың жүріс-тұрысы, олардың  құқықтарды жүзеге асыру мен заңды міндеттерді 
орындаумен байланысты тəжірибелік қызметі. Субъектілердің əрекеттеінің сипатына 
қарай құқықты жүзеге асырудың төрт нысанын бөліп қарастырады: 

1) сақтау–қолданыстағы құқықпен тыйым салынған əрекеттерден бас тарту; 
2) орындау–оң мазмұнды заңды міндеттерді орындауға байланысты белсенді əрекеттерді 
жүзеге асыру; 
3) пайдалану–олар арқылы тұлғаның өз мүддесін қанағаттандырылатын субъективтік 
құқықтарды жүзеге асыру; 
4) қолдану–құзіретті органдардың нақты бір заңды істі шешуге байланысты биліктік 
қызметі, нəтижесінде сəйкес жеке ак қабылданады.  

Құқық нормаларын түсіндіру–бұл мемлекеттің, лауазымды тұлғалардың, қоғамдық 
ұйымдардың, жекелеген азаматтардың құқық нормаларының мазмұнын түсіндіруге, 
оларда көрініс тапқан  билік басында тұрған əлеуметтік күштердің  еркін ашуға 
бағытталған қызметі.  

Түсіндірудің мақсаты– заңшығарушының не айтқысы келгенін емес, оның  
қалыптастырған ережесінің мəнін анықтау. Түсіндіру қолданыстағы заңнамаға өзгертулер 
мен толықтырулар енгізбейді жəне енгізе алмайды да, ол заңдағы ережелерді түсіндіруге 
жəне нақтылауға бағытталған.  

Құқықтық мінез-құлық–бұл субъектілердің құқық нормаларына жəне əлеуметтік 
маңызды мақсаттарға сай келетін жүріс-тұрысы.  
Құқықтық мінез-құлық келесі белгілермен сипатталады: 
- заңмен орнықтырылған шекте болады (формальды аспект); 
- əлеуметтік пайдалы, қоғамдық мақсаттар мен мүдделерге қайшы келмейді; бұлар оның 
объективтік жағын құрайды (мазмұнды аспект); 
- саналы сипатқа ие; бұл оның субъективтік жағын құрайды.  

3. Құқықбұзушылық–бұл қоғамның, мемлекеттің, тұлғаның мүдделеріне нұқсан 
келтіруші, тұлғаның кінəлі, құқыққа қайшы, қоғамға қауіпті əрекеті. 
Құқықбұзушылықтың белгілері: 
əрекет немесе əрекетсіздік; 
кінə; 
құқыққа қайшылығы; 
зиянды нəтиже; 
əрекет пен зиянды нəтиженің арасындағы себепті байланыс; 
заңды жауапкершілік. 
Əлеуметтік қауіптілігіне қарай барлық құқықбұзушылықтар қылмыстарға жəне теріс 
қылықтарға бөлінеді.  

Қылмыстар–бұл қоғамға ерекше қауіптілікпен ерекшеленетін, əлеуметтік маңызды 
мүдделерге нұқсан келтіретін, нұқсан келтірушіліктен қылмыстық заңнамамен қорғалатын 
қылмыстық құқықбұзушылықтар.  

Теріс қылықтар–əлеуметтік қауіптіліктің, қылмысқа қарағанда, аз дəрежесімен 
ерекшеленеді, қоғамдық өмірдің əр түрлі салаларында жүзеге асырылуы мүмкін, əр түрлі 
нұқсан келтіру объектілері мен заңды салдарға ие. Олар үшін жаза емес, əр түрлі шаралар 
көзделген.  
Теріс қылықтардың түрлері: 
1. Азаматтық–бұл мүліктік жəне жеке мүліктік емес қатынастар саласында жасалатын, 
ұйымдарға немесе жеке азаматтарға мүліктік зиян келтіруден көрініс табатын, шарт 
бойынша міндеттемелерді орындауды, азаматтың абыройы мен қадір-қасиетіне нұқсан 



келтіретін мəліметтерді таратуды жəне т.б. білдіретін құқықбұзушылықтар. Олар үшін 
зиянды өтеу, бұзылған құқықты мəжбүрлі түрде қалпына келтіру, орындалмаған міндетті 
мəжбүрлі түрде орындату сияқты санкциялар  жəне басқа да құқықты қалпына келтіруші 
санкциялар көзделген.  
2. Əкімшілік–бұл заңмен орнықтырылған қоғамдық тəртіпке, мемлекет органдарының 
атқарушылық-өкімдік қызметі саласындағы қызметтік міндеттерді жүзеге асырумен 
байланысты емес қатынастарға нұқсан келтіруші құқықбұзушылықтар. Əкімшілік 
құқықбұзушылықтар үшін айыппұл, ескерту, арнайы құқықтан айыру (мысалы, көлік 
құралын айдау құқығы) жəне  əкімшілік заңнамамен көзделген басқа да санкциялар 
көзделген.  
3. Тəртіптік–бұл еңбек қатынастары саласында жүзеге асырылатын, кəсіпорындардың, 
ұйымдардың, мекемелердің  қызметінің ішкі тəртібіне нұқсан келтіретін 
құқықбұзушылықтар. Тəртіптік шаралар Еңбек туралы заңда, əскерилер үшін–Тəртіп 
туралы жарғыда, лауазымды тұлғалардың кейбір санаттары үшін–арнайы ережелерде 
қарастырылған. Бұл шараларды кəсіпорынның, мекеменің  немесе ұйымның əкімшілігі 
жүзеге асырады.  

Құқықбұзушылықтардың барлық түрлері үшін санкциялар көзделген. Санкциялар 
құқықты қалпына келтіруші жəне айыпппұлдық болып бөлінеді. Құқықты қалпына 
келтіруші санкциялар міндетті мəжбүрлі түрде орындатуға, бұзылған құқықты мəжбүрлі 
түрде қалпына келтіруге бағытталған, ал айыппұлдық санкциялар құқық бұзушының 
белгілі бір құқықтарын шектеуді, оған арнайы міндеттерді жүктеуді немесе оны ресми 
түрде сынға алуды көздейді.     

Құқықбұзушылықтың құрамы: 
1. Құқықбұзушылықтың субъектісі–бұл осы əрекетті немесе əрекетсіздікті жасаған 
құқықты əрекетқабілетті жеке тұлға немесе əлеуметтік ұйым. 
2. Құқықбұзушылықтың объектісі–бұл осы құқықбұзушылықтың неге бағытталғанын 
көрсетеді. Объектінің түрлік жəне тектік түрлерін бөліп қарастырады. Тектік объект 
ретінде қоғамдық қатынастар орын алса, түрлік объектіге өмір, денсаулық, абырой, мүлік 
жəне т.б. жатады.  
3. Құқықбұзушылықтың субъективтік жағы–бұл тұлғаның өз əрекетіне жəне оның 
салдарына деген субъективтік қатынасын сипаттайтын белгілердің жиынтығы. Бұл жерде 
басты категория болып кінə табылады. Кінə дегеніміз тұлғаның өзі жасаған құқыққа 
қайшы əрекетіне психологиялық қатынасы.  
Кінəнің екі түрі болады: қасақаналық жəне абайсыздық. Қасақаналық тікелей жəне жанама 
болып бөлінеді. Тікелей қасақаналықта тұлға өз əрекеттерінің қоғамға қауіпті сипатын 
сезінеді, зиянды салдардың туу мүмкіндігін түсінеді жəне осы салдардың тууын қалайды. 
Жанама қасақаналықта тұлға өз əрекеттерінің қоғамға қауіпті сипатын сезінеді, зиянды 
салдардың туу мүмкіндігін түсінеді жəне осы салдардың тууын қаламаса да, олардың 
туындауына саналы түрде жол береді.   
Абайсыздықтың да екі нысаны болады: менмендік жəне немқұрайдылық.  
4. Құқықбұзушылықтың объективтік жағы–бұл осы құқықбұзушылықты сипаттайтын 
сыртқы белгілердің жиынтығы, оларға мыналар жатады: а) əрекет немесе əрекетсіздік; ə) 
құқыққа қайшылық; б) зиянды нəтиже; в) əрекет (əрекетсіздік) пен зиянды салдың 
арасындағы себепті байланыс.  
  4. Заңды жауапкершілік–бұл құқықбұзушылық жасаған тұлғаларға заңнамамен көзделген 
мемлекеттік мəжбүрлеу шараларын белгілі бір іс жүргізушілік тəртіпте қолдану. Шаралар 
мынадай сипатта болуы мүмкін: а) жеке сипаттағы шаралар (бас бостандығынан айыру); 
ə) мүліктік сипаттағы шаралар (айыппұл); б) ұйымдастырушылық сипаттағы шаралар 
(жұмыстан босату).  
Заңды жауапкершіліктің белгілері:  
- оны мемлекет құқықтық нормалард орнықтырады; 
- мемлекеттік мəжбүрлеуге негізделеді; 



- арнайы өкілетті мемлекеттік органдар қолданады; 
- жаңа қосымша  міндетті жүктеумен байланысты; 
- жеке, мүліктік жəне ұйымдастырушылық сипаттағы белгілі бір теріс салдардан көрініс 
табады; 
- іс жүргізушілік нысанда жүктеледі; 
- тек жасалған құқықбұзушылық үшін ғана туындайды.  
Заңды жауапкершіліктің қағидалары: 
1) заңдылық–жауапкершіліктің тек құқықбұзушылық (яғни, құқықəрекетқабілетті тұлға 
жасаған кінəлі, құқыққа қайшы əрекет немесе əрекетсіздік) үшін ғана қолданылатынын 
білдіреді; 
2) əділеттілік–жазаның кінəға сəйкестігін, теріс қылықтар үшін қылмыстық санкцияларды 
белгілеуге жол берілмейтіндігін, кінəліге бір құқықбұзушылық үшін тек бір ғана жазаны 
тағайындауды білдіреді; 
3) негізділік–істің жағдайларын объективтік түрде зерттеуді жəне нақты жазалау шарасын 
заңға сəйкес анықтауды білдіреді; 
4) ізгілік (гуманизм)–адамның қадір-қасиетін қорлайтын жазалау шараларын белгілеуге 
жəне қолдануға тыйым салуды білдіреді; 
5) жауапкершіліктің міндетті түрде болатындығы–жасалған қылмыс үшін заңды 
жауапкершіліктің міндетті түрде туындайтынын білдіреді; 
6) мақсаттылық–құқықбұзушыға қатысты таңдалған жазаның заңды жауапкершіліктің 
мақсаттарына сəйкестігін білдіреді.    
  Заңды жауапкершіліктің төмендегідей түрлері болады: 
1. Қылмыстық–тек қылмыстар үшін қолданылады; ешкім де сот шешімінсіз қылмыс 
жасағаны үшін кінəлі деп танылмауы жəне қылмыстық жауаптылыққа тартылмауы тиіс. 
Қылмыстық жазалау шаралары–кінəлінің тұлғасына бағытталған мемлекеттік 
мəжбүрлеудің ең қатаң нысандары–бас бостандығынан айыру, өлім жазасы жəне т.б. 
2. Əкімшілік–əкімшілік теріс қылықтарды жасағаны үшін туындайды жəне айыппұл, 
арнайы құқығынан айыру жəне т.б. сияқты шаралардан көрініс табады.  
3. Азаматтық–мүліктік сипаттағы шарттық міндеттемелерді бұзу жəне шарттан тыс 
мүліктік зиян келтіру  үшін туындайды. Азаматтық-құқықтық жауапкершіліктің негізгі 
қағидасы–зиянды толығымен өтеу.  
4. Тəртіптік–еңбек, оқу, қызметтік, əскери тəртіпті бұзу үшін қолданылады; тəртіптік 
жауапкершілік шаралары–сөгіс, қатаң сөгіс, жұмыстан шығару жəне т.б. 
5. Материалдық–қызметкерлер мен жұмысшылардың өз қызметтік міндеттерін орындауы 
барысында кəсіпорынға, мекемеге, ұйымға келтірген зияны үшін туындайды. 
      Əрекеттің құқыққа қайшылығын жəне заңды жауапкершілікті жоятын жағдайлар. 
Оларға мыналарды жатқызуға болады: 
1) есі дұрыс еместік–тұлғаның өз əрекеттеріне есеп бере алмауы; 
2) қажетті қорғаныс–мемлекеттің, қоғамның тұлғаның мүдделерін қоғамға қауіпті нұқсан 
келтіруден қорғау барысында нұқсан келтіруші тұлғаға зиян келтірумен сипатталады; 
алайда, қажетті қорғаныс шегінен асып кетпеуі тиіс, яғни, қорғанудың  нұқсан 
келтірушіліктің  қоғамға қауіптілігінің сипаты мен дəрежесіне айқын түрде сəйкес келмеуі 
орын алмауы тиіс; 
3) аса қажеттілік–мемлекеттің, қоғамның, тұлғаның мүдделеріне қауіп төндіруші əрекетті 
жою жағдайында мүмкін, қойылатын шарт–бұл қауіп басқа құралдармен жойыла алмауы 
қажет жəне аса қажеттіліктен туындаған зиян алдын алған зияннан аз болуы тиіс; 
4) қоғамға аса қауіптілігі жоқ құқықбұзушылық; 
5) казус (жағдай) жəне т.б.     
5. Заңдылық–бұл қоғамдық қатынастардың барлық қатысушыларының құқық нормаларын 
қатаң түрде сақтауы.  
Заңдылықтың қағидалары 



1) заң үстемдігі–барлық нормативтік жəне жеке құқықтық  актілердің заңға 
бағыныстылығын білдіреді; 
2) заңдылықтың тұтастығы–нормативтік актілерді түсіну мен қолдану елдің бүкіл 
аумағында бірдей болуы тиіс дегенді білдіреді; 
3) заңдылықтың мақсатқа сəйкестігі– құқықшығармашылық жəне құқықты жүзеге асыру 
қызметінің қоғамның мақсаттары мен міндеттеріне жауап беретін ең дұрыс түрлерін қатаң 
түрде заңдардың шегінде таңдау қажеттігін, заңдылық пен мақсатқа сəйкестілікті қарама-
қарсы қоюды болдырмауды білдіреді, яғни, мақсатқа сəйкестілікті себеп қылып заңды 
бұзуға жол берілмейді;          
4) заңдылықтың шынайылығы–құқықтық ережелердің барлық қызмет түрлерінде іс 
жүзінде орындалуына жетуді жəне оларды кез-келген түрде бұзу міндетті түрде 
жауапкершілікті көздейтінін білдіреді. 

Құқықтық тəртіп–бұл субъектілердің құқықтық мінез-құлығымен сипатталатын 
қоғамдық қатынастар жүйесі; бұл əлеуметтік байланыстардың реттелу жағдайы, 
заңдылықтың шынайы қоғамдық қатынастарға айналуының нəтижесі. 
6. Құқықтық сана– бұл адамдардың құқыққа деген қатынасын көрсететін түсініктер мен 
сезімдердің, көзқарастар мен эмоциялардың, бағалаулардың жиынтығы түріндегі 
қоғамдық сананың ерекше нысаны. Құқықтық сана–бұл адамдардың жаңадан қабылданған 
заңдарға, нормативтік актілердің нақты жобаларына жəне т.б. деген оң немесе теріс 
көзқарасы.  
Құқықтық сана мынаны білдіреді: 
- құқықтың қажеттігін түсіну жəне сезіну; 
- құқықты бағалау; 
- заңнаманың дамыған жүйесін құру қажеттігін түсіну; 
- қолданыстағы нормативтік актілерге өзгертулер мен толықтырулар енгізудің қажеттігін 
түсіну; 
құқықты жүзеге асырудың нəтижелері мен процесін қабылдау.  
Құқықтық мəдениет құқықтық санамен тығыз байланыстылықта бола тұрып, оған 
сүйенеді. Құқықтық мəдениет мыналарды білдіреді: 
1) құқықтық шындықты сезімдік қабылдаудың жəне құқықтық ойланудың белгілі бір 
деңгейі; 
2) халықтың заңдарды білуінің тиісті дəрежесі; 
3) құқық нормаларды, олардың үстемдігін түсінудің жоғары деңгейі; 
4) құқықшығармашылық жəне құқықты жүзеге асыру процестерінің сапалық жағдайы; 
5)  құқықтық қызметтің ерекше тəсілдері (құқыққорғау органдарының жұмысы, 
конституциялық бақылау жəне т.б.); 
6) құқықтық қызметтің адамдар жасаған рухани жəне материалдық игіліктер түріндегі 
нəтижелері (заңдар, сот тəжірибесі, заңнама жүйесі жəне т.б.).  

2.1. Конституция - Қазақстан Республикасының Ата Заңы 

“Конституция” деген сөздiң латыннан аудармасы “құрылғы”, “жарғы”, 
“заң” деген мағыналарды бiлдiредi. Ежелгi Римде император билiгiнiң кейбiр 
актiлерi осылай аталған. Ең бiрiншi конституция дүние жүзiнде 1787 жылы 
қабылданып, осы күнге дейiн қолданылып келе жатқан АҚШ-тың 
Конституциясы болып табылады. Еуропада бiрiншi конституциялар 1791 жылы 
Франция мен Польшада қабылданған. Конституцияның басқа құқықтық 
нормативтiк кесiмдерден мынадай ерекшелiктерi бар екенiн айта кету керек: 

- қоғамдық қатынастардың негiзiн қалайды; 



- құқықтың негiзгi бастауы болып табылады; 

- ең жоғарғы заңдылық күшi бар; 

- оның ерекше тəртiппен қабылдануы; 

- тұрақтылығы. 

1991 жылдың желтоқсан айында КСРО ыдырап, құрамына кiрген одақтас 
республикалар егемен, тəуелсiз əрі дербес мемлекеттер құрды. Қазақ Кеңестiк 
Социалистiк Республикасы жойылды. Оның аумағында Қазақстан 
Республикасы деп аталатын жаңа мемлекет пайда болды. 

Қазақстан Республикасн құрылған кезден бастап бiрталай құқықтық актiлер 
қабылданып, жаңа мемлекеттiң заңды негiзiн қалай бастады. Оларға 
жататындар: 

1. Қазақ ССР-нің Мемлекеттiк егемендiгi туралы декларациясы.  

2. Қазақстан Республикасының мемлекеттiк тəуелсiздiгi туралы Заңы. 

3. 1993 жылғы жəне 1995 жылғы Қазақстан Республикасының 
Конституциялары. 

Аталған конституциялық кесiмдер Қазақстанның тəуелсiздiгiн, дербестiгiн 
жариялап, демократиялық, құқықтық мемлекет құрудың негiздерiн қалады.  

Қазiргi уақытта негiзгi құқықтық құжат - Қазақстан Республикасының 1995 
жылғы 30 тамызда өткен республикалық референдумында қабылданған 
Конституциясы. Ол тəуелсiздiк кезiндегi Конституциялық заңдардың 
қағидаларын тұжырымдап, бiр арнаға келтiрдi.  

Бұрынғы конституциялар социалистiк мемлекеттiң негiзгi заңдары деп саналса, 
жаңа Конституция демократиялық мемлекеттiң Ата Заңы деп жарияланды. Бұл 
мақсат Конституцияның алғы сөзiнен-ақ байқалады:  

“Бiз, ортақ тағдыр бiрiктiрген Қазақстан халқы, байырғы қазақ жерiнде 
мемлекеттiк құра отырып, өзiмiздi еркiндiк, теңдiк жəне татулық 
мұраттарына берiлген бейбiтшiл азаматтық қоғам деп ұғына отырып, 
дүниежүзiлiк қоғамдастыққа лайықты орын алуды тiлей отырып, қазiргi 
жəне болашақ ұрпақтар алдындағы жоғары жауапкершiлiгiмiздi сезiне 
отырып, өзiмiздiң егемендiк құқығымызды негiзге ала отырып, осы 
Конституцияны қабылдаймыз”, - делiнген. Оның жоғары заңдық күшi бар 
жəне елiмiздегi барлық iс-қимыл мен қалыптасушы жүйелердiң нормативтi 
базасы болып табылады. Республиканың бүкiл аумағына тiкелей қолданылады. 
Бейнелей айтсақ, бұл Конституция - мемлекетке қоғамның құқықтық сенiмi 
жəне халықтың берген төлқұжаты деуге болады. 



Қазақстан Республикасының Конституциясы республикалық құрылыстың 
негiзiн, мемлекеттiк билiк жүйесiн жəне Қазақстан мемлекетi мен азаматының 
қатынасын белгiлейдi. Адам жəне оның өмiрiн, құқықтары мен бостандықтарын 
Конституция мемлекеттiң ең қымбат қазынасы деп танып, мемлекеттiң сол үшiн 
қызмет етуi тиiстiгiн атап көрсетедi.  

2.2. Қазақстан Республикасы - егемендi жəне тəуелсiз мемлекет. 

Халықтың билiк етуi жарияланды. ҚР Конституциясы бойынша мемлекеттiк 
билiктiң бiрден-бiр қайнар көзi - халық. Халыққа, негiзiнен мемлекеттiң iшкi 
жəне сыртқы саясатын анықтау құқығы берiлген. Қазақстан халқы - тек қазақ 
ұлты емес, сонымен қатар Қазақстанмен тарихи тағдыры тығыз байланысты 
басқа ұлттар топтары. Халық дауыс беру, (референдум), талқылау, сондай-ақ 
Парламент депутаттарын сайлау арқылы мемлекеттiк өмiрдiң маңызды 
мəселелерiн шешуге қатысады. Президенттi де тiкелей халық сайлайды. 

Егемендiк жəне тəуелсiздiк жарияланды. Егемендiк - мемелекеттiк билiктiң 
бiрлiгiн, үстемдiгi мен тəуелсiздiгiн анықтайтын мемлекеттiң мəнi болып 
табылады. Аталған қасиеттер тығыз байланысты жəне солардың арқасында 
мемлекеттiң азаматтарын жалпыға бiрдей тең құқықпен мемлекеттiк - құқықтық 
бiрлiкке топтастырып отырған Қазақстан Республикасынының осындай 
егемендiк жайына толық сипат бере алады.  

Мемлекеттiң билiгiнiң бiртұтастығы Қазақстанды тəуелсiз, толық билiктi 
бөлiктерге бөлiнбейтiн бiр ғана мемлекеттiк билiктiң болуы мүмкiн жəне бар 
екендiгiн бiлдiредi. 

Республика мемлекеттiк билiгiнiң тəуелсiздiгi - оның мемлекетаралық 
қатынастағы егемендiгi. Қазақстан мемелекетiнiң басқа бiр мемлекеттiң билiгiне 
бағынбауы, оның дербестiгiн, сөзсiз сыртқы саясаттық құқықтық субьектiлiгiн 
бiлдiредi. Ешқандай басқа мемлекеттiң Қазақстанның iшкi iстерiне араласуға 
құқығы жоқ, өйткенi ол - егемендi ел. 

Қазақстан мемлекетiнiң тарихи қалыптасқан аумағы бар. Мемлекетiмiздiң 
аумағы бiртұтас жəне оған қол сұғуға болмайды. Қазақстан Республикасының 
аумағын күшпен басып, қосып алу не ыдыратып жiберу халықаралық 
қауымдастық тарапынан елдiң аумақтық тұтастығына қол сұғушылық жəне 
жалпыға бiрдей халықаралық құқық принциптерiн өрескел бұзушылық болып 
табылады. Қай жақтан шықса да, мұндай озбырлық əрекеттердiң кез келгенiне 
Қазақстан Республикасы өзiнiң қарулы Күштерiнiң барлық қуатымен тойтарыс 
беруге хақылы. Бұл - оның мемлекет ретiндегi егемендiк құқы. Сондықтан 
Конституцияның 2-ші бабында: “Республика егемендiгi оның бүкiл аумағын 
қамтиды. Мемлекет өз аумағының тұтастығын, қол сұғылмауын жəне 
бөлiнбеуiн қамтамасыз етедi”- деп атап көрсетiлген. 



Конституцияда жарияланғандай Қазақстан басқа көршi елдермен татулық 
принципiн сақтау жəне олардың iшкi iсiне араласпау, дауларды келiсiм арқылы 
шешу, бiрiншi болып қарулы күштердi қолданбау саясатын жүргiзедi. 

Бiртұтас мемлекеттiк билiктiң тармақтарға бөлiну принциптерi - Қазақстан 
Республикасының негiзге алынатын конституциялық құрылысы, елдегi билiктi 
күшпен иемденiп кетпеуiне қоғам алдында кепiлдiк беретiн принцип.  

Республикадағы мемлекеттiк билiк бiртұтас, өйткенi оның бiрден-бiр бастауы - 
Қазақстан халқы жəне мемлекеттiң егемендiгi бөлiнбейдi. Əйтсе де, бұл билiк 
өзiнiң бөлiну принципiне сəйкес заң шығарушы, атқарушы жəне сот 
тармақтарына бөлiнiп, олардың тежемелiк əрi тепе-теңдiк жүйесiн пайдалану 
арқылы жүзеге асырылады (Конституцияның 3 - бабы). Осыған орай, 
Конституция Парламенттiң, Үкiмет пен Жоғарғы Соттың мiндеттерiн дəл 
белгiлеп, шек қоятын жəне бiртұтас мемлекеттiк билiктiң барлық 
тармақтарының үйлесiмдi жұмыс iстеуiн қамтамасыз етудегi Қазақстан 
Республикасы Президентiнiң өкiлеттiлiгi қисынды шешiмiн тапқан. 

Республика Парламентi белгiленген жағдайда ел Үкiметiне сенiмсiздiк бiлдiрiп, 
Президенттi қызметiнен босатуға “қауiп” төндiре алады. Президент өз 
тарапынан Парламенттi таратып, Үкiметтiң өкiлеттiгiн тоқтатуға, Парламент 
қабылдаған заңдарға тыйым салуға жəне Үкiметтiң актiлерiн өзгертуге не 
тоқтатуға құзыры бар.  

Үкiмет өздерi ұсынған заң жобасы қабылданбаған жағдайда, Парламент 
Палаталарының бiрлескен мəжiлiсiне Премьер-министрдiң бастауындағы 
Үкiметке деген сенiм мəселесiн қоюға құқылы. 

Егемендiктiң тағы бiр белгiлерi: өз азаматтығының жəне басқа 
мемлекеттермен қарым-қатынас қабiлеттiлiгiнiң болуы. Азаматтыққа 
байланысты мəселелер Конституцияда, азаматтық туралы заңда, басқа да 
құқықтық-нормативтiк кесiмдерде көрiнiс тапты. Қазақстан Республикасы 
Бiрiккен Ұлттар Ұйымының, басқа да халықаралық ұйымдардың мүшесi, 
көптеген шет мемлекеттермен елшiлiк қатынастарын жолға қойды.  

Егемен Қазақстан Республикасының мемлекеттiк рəмiздерi: Елтаңбасы, 
Туы, Гимнi бар. Əр адам мемлекеттiк рəмiздердi құрметтеуге мiндеттi. 
Заңдарда оларды пайдаланудың тəртiбi белгiленген. 

2.3. Қазақстан – демократиялық, зайырлы, құқықтық 

жəне əлеуметтiк мемлекет. 

Конституция Қазақстан Республикасын демократиялық, зайырлы, құқықтық 
жəне əлеуметтiк мемлекет ретiнде орнықтырады. 



Демократиялнқ мемлекет - Қазақстан, ең алдымен, Конституция қабылдап, 
тiкелей мемлекет басшысын жəне Парламент сайлауға, өкiлеттi мерзiмi бiткен 
соң, оларды ауыстыруға халықтың құрылтайшылық билiгi бар ел. Сонымен 
қатар, демократиялық мемлекет ретiнде Қазақстан əлеуметтiк жəне ұлттық 
нысандарына, тағы басқа да ерекшелiктерiне қарамастан, азшылық пен 
жекелеген азаматтардың мүддесiн бiлдiруiне, оның есепке алынуына да 
мүмкiндiктер бередi. 

Зайырлы мемлекет - Қазақстан Республикасында дiни мекемелер мен дiн 
ұстаудың мемлекеттен бөлектiгiн бiлдiредi жəне бұл жағдай Қазақстандағы 
ислам мен православиелiк, тағы да басқа нанымдық ағымдарға бiрдей қатысты. 
Мемлекет органдары қағидалық заң негiзiнде емес, Конституция негiзiнде 
құрылып, жұмыс icтейдi. Сонымен бipгe, əркiмнiң ар-ождан бостандығына 
құқығы бар. Наным немесе атеизм мəселесi адамның жеке басының шаруасы 
болуы тиiс. 

Құқықтық мемлекет - жеке адам мен қоғам мүддесiн қорғайтыны, заң 
үстемдiгi мен құқық принциптерiне негiзделiп құрылған мемлекет. Ол 
принциптер: заңның үстемдiк eтyi; мемлекеттiк билiктiң заң шығарушы, 
атқарушы жəне сот билiктерiне бөлiнуi; адам мен азамат құқығы мен 
бостандығына халықаралық өлшем деңгейiнде кепiлдiк берiлуi; тұлға мен 
мемлекеттiң өзара жауаптылығының болуы, т. б. 

Əлеуметтiк мемлекет - жекелеген топтарға немесе ұлыстарға емес қоғам мен 
адамға тұтас қызмет ететiн мемлекет. Ол мемлекеттiк қаржы көздерi есебiнен 
барлық азаматтарға мүмкiндiгiнше бiрдей мөлшерде игiлiктер көрсетiп, 
қоғамдағы ауыртпалықтарды да теңдей бөлу жолымен əлеуметтiк теңсiздiктi 
жеңiлдетуге əрекет етедi. 

Қазақстан өз мемлекетiнiң əлеуметтiк сипатын Конституциясында кепiлдiк 
берiлген бiлiм беру, денсаулнқ сақтау, ғылым, мəдениет, əлеуметтiк 
жұмысбастылық, еңбектi қорғау, əлеуметтiк қамсыздандыру жəне табыстары 
төмен тұратындар тобын қолдау сияқты əлеуметтiк игiлiк iстер арқылы 
анықтаған. 

Конституциямызда жазылғандай, Қазақстан бiртұтас, Президенттiк басқару 
жүйесiне негiзделген мемлекет. Бұл жүйе бойынша мемлекет басшысы жалпы 
халық сайлаған Президент болады да, Премьер-министрдiң басқаруындағы, 
өзiнiң алдында жауапты Үкiметтi тағайындайды. 

Қазақстандағы президенттiк басқару нысанының ерекшелiгi сол билiк бөлiсу 
жүйесiнде Президент “билiк буындарының үстiнен қарау” құқығына ие əрi 
олардың келiсiп жұмыс iстеуiн жəне өкiмет органдарының халық алдындағы 
жауапкершiлiгiн қамтамасыз етедi. Ол Конституциялық тəртiпке сəйкес 
Үкiметтiң өкiлеттiгiн ғана тоқтатып қоймай, Парламенттi де тарата алады, 
соттарды тағайындап жəне қажет болған жағдайда заңдық күшi бар жарлықтар 
мен заңдар шығарады (Конституцияның 45 бабы). 



Қазақстанның бiртұтастығы оның əкiмшiлiк аумақтық бөлшектерден 
құрылатындығын (облыс, аудан, қалалық аудан, ауылдар мен селолар), 
автономияға бөлiнбеуi. Əкiмшiлiк аумақтық құрылым туралы ерекше заң бар. 
Ол Қазақстанның тарихи жəне қазiргi замандағы ерекшелiктерiн бейнелейдi. 

2.4. Қазақстан Республикасының сайлау жүйесi. 

Қазақстанда сайлау жүйесiнiң екi түрi қолданылады: төте сайлау жəне 
жанама сайлау. Қазақстан Президентi, Мəжiлiс жəне Мəслихат депутаттарн 
төте сайлау жүйесi арқылы сайланады. Президенттi конституциялнқ заңға 
сəйкес жалпыға бiрдей, тең жəне төте сайлау құқығы негiзiнде Республиканың 
кəмелетке толған азаматтары дауыс беру арқылы жетi жыл мерзiмге сайлайды.  

Мəжiлiс депутаттарын сайлау жалпыға бiрдей, тең жəне төте сайлау құқығының 
негiзiнде жасырын дауыс беру арқылы жүзеге асырылады. Мəжiлiс 
депутаттарының кезектi сайлауы Парламенттiң, жұмыс iстеп тұрған сайлану 
өкiлеттiлiгiнiң, мерзiмi аяқталғанға дейiнгi екi айдан кешiктiрiлмей өткiзiледi.  

Жергiлiктi органдарды — мəслихаттарды жалпыға бiрдей, тек, төте сайлау 
құқығы негiзiнде жасырын дауыс беру арқылы төрт жыл мерзiмге халық 
сайлайды. Жиырма жасқа толған азамат мəслихат депутаты болып сайлана 
алады. Республика азаматы бip мəслихаттың ғана депутаты бола алады. 

Сенат депутаттары жанама сайлау құқығы негiзiнде жасырын дауыс беру 
жолымен сайланады. Сайланған Сенат депутаттарының жартысы əрбiр екi жыл 
сайын қайта сайланып отырады. 

 2.5. Қазақстан - Президенттiк Республика. 

Қазақстан Республикасының Президентi - мемлекеттiң басшысы, елдiң 
жоғары лауазымды тұлғасы. Қазақстанның Президентi Конституция бойынша 
жоғары лауазымды тұлға болғандықтан, Қазақстан халқының бiрлiгiн 
қамтамасыз етедi, былайша айтқанда, түрлi ұлттар арасында, əлеуметтiк топтар 
арасында ала ауыздық болмауына қамқорлық жасайды. Мемлекеттiк билiктiң 
түрлi буындарының арасында қақтығыс болмауын қадағалайды. Президент 
Парламент қабылдайтын заңдарға қол қояды, егер заңдар Конституцияға сəйкес 
келмесе қайта қарау үшiн керi қайтарады.  

Егер Парламент заң қабылдау құқығын уақытша Президентке тапсырса, ол 
заңды өз Жарлығымен қабылдай алады. Сонымен қатар, Республика 
Президентiнiң заңдар жобасын қараудың басымдылығын белгiлеуге, сондай-ақ 
осы жоба жедел қаралады деп жариялауға құқығы бар, бұл - Парламент заң 
жобасын енгiзiлген күннен бастап, бiр ай iшiнде қарауға міндетті екендiгін 
бiлдiредi. Парламент осы талапты орындамаса, Республика Президентi заң күшi 
бар жарлық қабылдай алады.  



Парламент - Қазақстан Республикасының заң шығару қызметiн жүзеге 
асыратын Республиканың ең жоғары өкiлеттi органы. Парламент тұрақты 
негiзде жұмыс iстейтiн екi Палатадан: Сенаттан жəне Мəжiлiстен тұрады. 

Үкiмет - Қазақстан Республикасының атқарушы билiгiн жүзеге асырады, 
атқарушы органдардың жүйeciн басқарады жəне олардың қызметiне басшылық 
жасайды. Үкiмет өзiнiң бұл қызметiнде Республика Президентiнiң алдында 
жауап бередi. 

Қазақстан Республикасында сот төрелiгiн тек сот ғана жүзеге асырады. Сот 
жүйесiне Республиканың Жоғарғы соты жəне жepгiлiктi соттар кiредi. 

Жергiлiктi мемлекеттiк басқаруды тиiстi аумақтаығы icтiң жай-күйiне жауап 
беретiн жергiлiктi өкiлеттi (мəслихаттар) жəне атқарушы органдар (Президент 
пен Үкiметтiң өкiлдерi болнп табылатын əкiмдер басқаратын) жүзеге асырады.  

2.6. Қазақстан Республикасы азаматтарының негiзгi құқықтары мен 
бостандықтары. 

Конституцияның 12-шi бабына сəйкес адам құқықтары мен бостандықтары 
танылады жəне оларға кепiлдiк берiледi. Республика азаматтарының құқықтары 
мен бостандықтары Қазақстан мемлекетi мойындайтын əрi кепiлдiк беретiн өз 
азаматтарының белгiлi мiнез-құлқының заңдық мүмкiндiктерiн бiлдiредi. 
Осының нəтижесiнде өркениеттi мемлекеттердегi адам мен азаматтардың негiзгi 
құқықтары мен бостандықтары толық көлемде Республика Конституциясында 
бекiтiлген. Конституция бойынша оларды жеке, саяси, экономикалық, жəне 
əлеуметтiк топтарға бөлуге болады. 

Жеке құқықтар мен бостандықтар. 

Өмip сүру құқығы. өмiр сүру құқығы - ол ешкiмнiң қандай жағдайда болсын 
айыруына болмайтын адамның басқа барлық құқығының ең негiзгiсi. 1948 
жылғы “Адам мен азамат құқығының жалпыға бiрдей Декларациясында жеке 
адамның адами құндылығын мен əр адамның өмiр сүру құқығы жарияланған. 

Өмiр сүру құқығы тек Конституциямен ғана емес, сондай-ақ салалық заңдармен 
қорғалады. Мысалы: Өмiр сүру құқығы адам қайтыс болғанға дейiн өз мəнiн 
сақтайды. “Қазақстан Республикасында халықтың денсаулығын сақтау туралы” 
Заңның 52 бабы өмiрдi қолдаушы аппаратура тек өлiм расталған жағдайда ғана 
қызметiн тоқтатуы мүмкiн екендiгi айтылған. 

Ешкiмнiң, өз бетiнше, адам өмipiн қиюға хақысы жоқ. Өлiм жазасы ерекше ауыр 
қылмыс жасағаны үшiн, ең ауыр жаза ретiнде заңмен белгiленедi, ондай жазаға 
кесiлген адамға кeшipiм жасау туралы арыздану құқығы берiледi. 

Əркiмнiң өзiнiң жеке басының құқығы бар жəне адамның қадiр-қасиетiне 
қол сұғылмайды. Адамның жеке басының бостандығы - өзiнiң болмысынан 



туындайтын оның бөлiнбейтiн жəне абсолюттi құқығы. Мысалы, заңда 
көзделген реттерде ғана жəне тек соттың немесе прокурордың санкциясымен 
тұтқындауға жəне қамауда ұстауға болады, тұтқындалған адамға сотқа 
шағымдану құқығы берiледi. Прокурордың санкциясынсыз адамды 72 сағаттан 
аспайтын мерзiмге ғана ұстауға болады. 

Осылармен қатар ұсталған, тұтқындалған, қылмыс жасады деп айып тағылған 
əрбiр адам сол ұсталған, тұтқындалған немесе айып тағылған кезден бастап 
адвокаттың (қорғаушының) көмегiн пайдалануға құқылы. 

Адамның қадiр-қасиетi мемлекетпен қорғалатын құндылықтарды құрайды, 
өйткенi ол өзiн жəне өзiнiң жеке тұлғалық жағдайын нақ құқықтық 
мемлекеттегiдей сезiнетiн кез-келген жеке адамға тəн. Қадiр-қасиет - саналы 
түрде сезiнген, айналып келгенде, оның жеке iшкi жəне сыртқы қасиеттерiне 
айналған “қанына сiңген” жеке тұлға ретiнде сипаттайтын, адамның дамушы iзгi 
мiнез-əрекеттерiнiң сырттай бейнеленген көрiнiсi ретiнде түсiнiледi. Адамның 
қадiр-қасиетi оның қоғамдағы орнына, атағына, тұрмыс қалпына, 
кəсiпқойлығына жəне басқа жағдайларға байланысты.  

Əрбiр адам сый-құрмет пен мойындауға жəне дербес ой мен əрекет 
құқығына лайық. Заң əрекеттерiн қолдану кезiнде (мысалы: куəландыру, 
сұрыптау, тiнту, сұраққа жауап алу, беттестiру, корреспонденция алу, ұстау, 
тұтқындау секiлдi басқа түрлi тергеу жұмыстарын жүргiзу барысында) адамның 
қадiр-қасиетiне қол сұғылмауы жөнiндегi мiндет Конституцияда қатаң 
көрсетiлген. 

Қинауға, күш қолдануға, басқа да қатал не адамның қадiр-қасиетiн қорлайтын 
қатынас пен жазаға тиым салынады. Заң адамның қадiр-қасиетiн, ар-ожданын 
қоғау мүмкiндiктерiн белгiлейдi. Мысалы, Қазақстан Республикасының 
Қылмыстық кодексiнiң 347-1 бабына сəйкес тергеушiнiң, анықтауды жүргiзушi 
адамның немесе өзге лауазымды адамның мəлiметтер алу немесе мойындату, не 
оны жасаған немесе жасады деп күдiк келтiрiлген iс-əрекет үшiн жазалау, 
сондай-ақ оны немесе үшiншi адамды кез келген сипаттағы кемсiтуге 
негiзделген кез келген себеп бойынша қорқыту немесе мəжбүр ету мақсатымен 
əдейi тəн немесе психикалық зардап шектiруiне жол берiлмейдi. Егер сол əрекет 
жəбiрленушiнiң денсаулығына ауыр зиян келтiрсе немесе абайсызда адам 
өлiмiне апарып соқса, онда оны үш жылға дейiнгi мерзiмге белгiлi бiр 
лауазымдарды атқару немесе белгiлi бiр қызметтердi атқару құқығынан айыра 
отырып, бес жылдан он жылғы мерзiмге бас бостандығынан айыруға 
жазаланады. 

Ұлттық жəне дiни салалардағы құқықтар мен бостандықтар жəне 
олардың кепiлдiктерi: “Бiз, ортақ тарихи тағдыр бiрiктiрген Қазақстан халқы” 
деген конституциялық тұжырыммен айшықталған - көп ұлтты, саяси алуан 
пiкiрлi жəне көп конфессияланған қазақстандық қоғамдағы адам жағдайын 
бейнелейдi. Ұлттық, партиялық немесе дiни болмысты анықтау - ол адамның 
өзiн-өзiне iштей ұқсастыруының нəтижесi. Мысалы, төлқұжат жеке басты 



куəландыратын жəне Қазақстан Республикасының азаматтығын растайтын 
басты құжат болып табылады. Төлқұжатта азаматтың ұлты оның иесiнiң еркi 
бойынша көрсетiледi. Əркiм өзiнiң қай ұлтқа, қай партияға жəне қай дiнге 
жататынын өзi анықтауға жəне оны көрсету-көрсетпеуге хақылы. Əркiмнiң ана 
тiлi мен төл мəдениетiн пайдалануға, қарым-қатынас, тəрбие жəне 
шығармашылық тiлiн еркiн таңдап алуға құқығы бар. 

Дегенмен, ұлттық белгiнi жеке адамның заңи мəртебесiнен алу ұлтаралық 
қатынас сияқты аса маңызды саладағы оның рөлiн төмендету емес. Тiл мен 
дiннiң қызмет етуi, өз мəдениетiн толыққанды пайдалану, ұлттық жəне рулық 
болмысындағы белгiлерi бойынша кемсiтушiлiкпен күрес мəселелерi 
мемлекетте қолданылатын заңдармен егжей-тегжейлi реттелген, ұлттық-мəдени 
орталықтары жəне Республика Президентi жанындағы Қазақстан халықтары 
Ассамблеясы, сондай-ақ əртүрлi қоғамдық бiрлестiктердi қоса алғанда 
мемлекеттiк органдардың тұрақты назарында. 

Қазақстан Республикасында мемлекеттiк тiл - қазақ тiлi. Онымен қоса 
мемлекеттiк ұйымдарда жергiлiктi басқару орындарында орыс тiлi ресми түрде 
қазақ тiлiмен тең қолданылады. Тiлдердiң өмiр сүруiнiң құқықтық негiздерi, 
оларды зерделеу мен дамыту, мемлекеттiң өз ауқымында қолданылатын 
тiлдердiң бəрiне бiрдей құрмет сезiмiн қамтамаснз ету үшiн қолайлы жағдай 
жасау мiндеттерi “Қазақстан Республикаснндағы тiл туралы” 1997 жылғы 11 
шiлдеде қабылданған Заңмен белгiленген жəне ынталандырады. 

Қазақстан Республикасы аумағында заңды түрде тұратын əрбiр адамның, заңда 
арнайы көрсетiлгеннен басқа реттерде, оның аумағында еркiн жүрiп-тұруға 
жəне тұрғылықты елдi мекендi өз қалауы бойынша таңдап алуға, 
республикадан тыс жерлерге кетуiне, республика азаматтарының 
кедергiсiз қайтып оралуына құқығы бар. 

Шетел азаматтары жəне азаматтығы жоқ адамдар, Қазақстан Республикасының 
азаматтары сияқты, республика аумағында еркiн жүрiп-тұруға жəне өздерiне 
тұрғылықты мекендi қалауынша тағдауға құқылы. Алайда, оларға белгiлi бiр 
тиiстi шектеулер нормативтiк кесiмдермен белгiленген. 

Қазақстанда тұрғылықты мекендi өз қалауынша таңдау еркiндiгiн шектеудiң 
ұзақ жылдар бойғы бiр нысаны - тiркеу институты болып келдi яғни қайсы бiр 
аумақта тұру үшiн арнайы рұқсат алу қажеттігі. 

Қазақстан Республикасы Министрлер Кабинетiнiң 1993 жылғы 5 сəуiрдегi 
қаулысымен бекiтiлген төлқұжат жүйесi жөнiндегi ереже жаңа институтты - 
азаматтарды тiркеу институтын енгiздi. Азаматтар тұрғылықты тұратын жерiне 
жəне уақытша келген жерiне мiндеттi түрде тiркелуi тиiс. Тiркеудi iшкi iстер 
органдары жүргiзедi. 

Бiздiң елдiң азаматтарының келiп мекендеген жəне тұрғылықты жерiн тiркеу, 
олардың тұрғын үйдi немесе бөлменi иелену меншiгiн растайтын не тұрғын 



бөлменi пайдалануға, оның iшiнде жалдану жəне жалгерлiк шарт бойынша 
пайдалануға алғандығын куəландырылатын, сондай-ақ Қазақстан 
Республикасының заңдарында көзделген өзге де негiздер бойынша тұрғын 
бөлмеге кiру құқығын растайтын құжаттар негiзiнде жүзеге асырылады. 

Саяси бостандықтар мен құқықтар.  

Мемлекет iсiн басқаруға қатысу құқығы - Қазақстан Республикасы 
азаматтарының тiкелей жəне өз өкiлдерi арқылы мемлекеттiң өкiлдiк, атқарушы 
жəне сот органдарының құрылуы мен жұмыс iстеуi жөнiндегi əрекетiн жүзеге 
асыру мүмкiндiгi. Конституцияның 33 - бабы мұндай қатысудың төмендегiдей 
түрлерiн белгiлейдi: “Мемлекеттiк органдар мен жергiлiктi өзiн-өзi басқару 
органдарына тiкелей жүгiну, сондай-ақ мемлекеттiк органдар мен өзiн-өзi 
басқару органдарына жеке жəне ұжымдық өтiнiштер жолдау; мемлекеттiк 
органдар мен өзiн-өзi басқару органдарын сайлау жəне оларға сайлану; 
референдумға қатысу; мемлекеттiк қызметке кiру”. 

Мемлекеттiк қызметке кiру – бұл орайда республика азаматтарының 
мемлекеттiк қызметке кiруге тең құқығы бар. Мемлекеттiк қызметшi 
лауазымына кандидатқа қойылатын талаптар лауазымдық мiндеттердiң 
сипатына ғана байланысты болады, ал мемлекеттiк қнзметшiлердiң құқықтық 
жағдайларын Қазақстан Республикасының 1999 жылғы 23 шiлдедегi Заңы 
реттейдi.  

Жиналыстарға, бейбiт əрi қарусыз жиналуға, митингiлерге, 
демонстрацияларға, шерулерге қатнсуға жəне тосқауылдарға тұру құқығы 
- азаматтардың көңiлiн, талаптарын, мүдделерiн, тiлектерiн бiлдiру түрi. 
Азаматтар Конституцияға сəйкес, бейбiт əрi қарусыз жоғарыда аталған 
тəсiлдердiң кез келгенi бойынша бұқаралық жария шаралар өткiзуге құқылы. 
Бұл құқықты пайдалану мемлекеттiк қауiпсiздiк, қоғамдық тəртiп, денсаулық 
сақтау, басқа адамдардың құқықтары мен бостандықтарын қорғау мүдделерi 
үшiн заңмен шектелуi мүмкiн.  

Бiрлесу бостандығы құқығы - азаматтардың өздерiнiң мүдделерiне сəйкес 
ортақ мақсатқа жету үшiн ерiктi көңiл бiлдiрудiң негiзiнде ерiктi құрама құру 
мүмкiндiгi. Бұл құқық жаңа бiрлестiк құру, сол сияқты тең құқықтық, өзiн-өзi 
басқару жəне заңдылық принциптерiмен қызмет етiп жатқан бiрлестiктер 
құрамына кiру жолдарымен жүзеге асырылуы мүмкiн. Мақсаты мен қызмет 
саласына қарай азаматтар бiрлестiгi сан алуан болып келедi. Бiрлестiктердiң 
негiзгi түрлерiне саяси партиялар, бұқралық қозғалыстар, кəсiптiк одақтар, 
балалар, жастар, əйелдер, ардагерлер ұйымдары, ғылыми, техникалық, мəдени-
ағарту, спорттық, өзге ерiктi қоғамдар, шығармашылық одақтар, ұлттық мəдени 
орталықтар жəне т. б. жатады. 

Экономикалық құқықтар мен бостандықтар - адамға өз мүмкiндiгiн 
материалдық өндiрiс саласында жүзеге асыру үшiн қажет екендiгiн айта кету 
керек. Мысалы, əркiмнiң кəciпкеpлiк қызмет еркiндiгiне, өз мүлкiн кез келген 



заңды кəсiпкерлiк қызмет үшiн еркiн пайдалануға құқығы бар. Монополистiк 
қызмет заңмен реттеледi əрi шектеледi. Жосықсыз бəсекеге тыйым салынады. 

Қазақстанда жеке меншiк заңмен қорғалады. Қазақстан Республикасының 
азаматтары заңды түрде алған қандай да болсын мүлкiн жеке меншiгiнде ұстай 
алады. Соттың шешiмiнсiз ешкiмдi де өз мүлкiнен айыруға болмайды. 

Əлеуметтiк құқықтар мен бостандықтарға: денсаулық сақтау, бiлiм алу, 
əлеуметтiк қамсыздандыру, еңбек ету бостандығы жəне т. б. жатады. 

Еңбек ету бостандығын - əркiмнiң өз қабiлетiне қарай еңбек таңдау 
мүмкiндiгi. Əрбiр адамның қызмет пен кəciп түрiн еркiн таңдауға құқығы бар. 
Ерiксiз еңбекке соттың үкiмi бойынша не төтенше жағадайда немесе соғыс 
жағдайында ғана жол берiледi. Əркiмнiң қауiпсiздiк пен тазалық талаптарына 
сай еңбек ету жағдайына, еңбегi үшiн нендей бiр кемсiтусiз сыйақы алуына, 
сондай-ақ жұмыссыздықтан əлеуметтiк қорғалуға құқығы бар жəне т. б. 

Қазақстанда азаматтарды тұрғын үймен камтамасыз ету үшiн жағдайлар 
жасалады. Қазақстан Республикасы азаматтарының денсаулығын сақтауға, 
жасына келген, науқастанған, асыраушысынан айырылған жағдайда жəне 
өзге де заңды негiздерде оған ең төмен жалақы жəне зейнетақының 
мөлшерiнде, мемлекеттiк оқу орындарында тегiн орта бiлiм алуына кепiлдiк 
берiледi. 

2.7. Қазақстан Республикасы азаматтарының негiзгi мiндеттерi. 

Азаматтардың негiзгi мiндеттерiне Қазақстан Республикасының 
Конституциясын жəне басқа заңдарды сақтау, басқа адамдардың құқықтарын, 
бостандықтарын, ар-намысы мен қaдip-қacиeтiн құрметтеу, салықтар мен 
алымдарды төлеу, т. б. жатады. 

Əр азамат Республиканың мемлекеттiк рəмiздерiн құрметтеуге мiндеттi. 
Рəмiздерге: Мемлекеттiк Ту, Мемлекеттiк Елтаңба жəне Мемлекеттiк Гимн 
жатады. Əркiм Республиканың мемлекеттiк рəмiздерiн құрметтеуге мiндеттi. 
Қазақстан Республикасының Мемлекеттiк Елтаңбасын мемлекеттiк емес 
ұйымдардың жəне олардың лауазымды адамдарының бланктерiнде жəне басқа 
реквизиттерiнде пайдалануына заңмен тиым салынған.  

Мемлекеттiк нышандарды қорлаушылық үшiн қылмыстық жауаптылыққа 
дейiнгi заңдық жауапталық белгiленген. Қазақстан Республикасы Қылмыстық 
кодексiнiң 317-бабында Мемлекеттiк Туды, Мемлекеттiк Елтаңбаны немесе 
Мемлекеттiк Гимндi қорлағаны үшiн, қылмыскер айыппен немесе бас 
бостандығынан айыруға жазаланады. 

Елдi сыртқы қарулы күш көрсетуден қорғау бүкiл халықтың басты 
қызметiнiң бiрi болып табылады. Сондықтан Қазақстан Республикасын қорғау 
əр азаматтың қасиеттi борышы мен мiндетi ретiнде конституциялық тұрғыда 



бекiтiлген. Мемлекеттi қорғау қызметi мəн-мағынасы жағынан сол мемлекеттiң 
мiндетi. Бейбiт кезде елдiң қорғаныс қабiлетiн нығайту, қарулы шабуылдың 
алдын алу жəне Қазақстан Республикасына қарсы жасалуы мүмкiн шабуылды 
тойтару, сондай-ақ əскери ғылым мен техниканы дамыту үшiн мемлекет қажеттi 
шараларды жүзеге асырады. 

Əскери қнзметтiң тəртiбi мен түрлерi “Жалпыға бiрдей əскери мiндет жəне 
əскери қызмет туралы” 1993 жылғы 1 қаңтардағы Қазақстан Республикасының 
Заңымен реттеледi. Жалпыға бiрдей əскери мiндетке: азаматтарды əскери 
қызметке дайындау; шақыру учаскелерiне тiркеу; əскери қызметке тiркеу; 
əскери қызметтi өтеу; запастағы əскери қызмет; запаста жүрген кезде оқу 
жиындарынан өту; соғыс кезiнде азаматтардың бəрiне бiрдей əскери бiлiм беру 
кiредi. 

Қазақстан Республикасының азаматтары жалпыға бiрдей əскери мiндеттiлiгiне 
қатысты мынадай санаттарға: əскерге шақыруға дайындар – шақыру пунктiне 
тiркелгенге дейiн 15 жастан бастап əскери қызметке əзiрлiктен өткен 
бозбалалар; əскерге шақырылатындар - шақыру пунктiне тiркелген тiркелген 
адамдар; əскерилер - əскери қызметте жүрген адамдар; əскери мiндеттiлер - 
запастағы адамдар; əскери мiндеттiлiк жүктелмегендер - əскери есепке 
алынбағандар немесе осы тiзiмнен алынғандар жатқызылады. 

Қазақстан Республикасының азаматтары тарихи, мəдени мұралардың 
сақталуына қамқорлық жасауға, тарих пен мəдениет ескерткiштерiн қорғауға, 
табиғатты сақтауға жəне табиғат байлықтарына ұқыпты қарауға мiндеттi.  

Жоғарыда аталған мiндеттермен қатар, азаматтардың құқықтары мен 
бостандықтары конституциялық құрылысты қорғау, қоғамдық тəртiптi, адамның 
құқықтары мен бостандықтарын, халықтың денсаулығы мен имандылығын 
сақтау мақсатына қажеттi шамада жəне заңмен шектелуi мүмкiн. Бұл мəселе, 
мысалы, Республиканың бүкiл аумағында не бiр бөлiгiнде төтенше жағдай 
енгiзiлген кезде көрiнiс табады. Себебi, төтенше жағдай уақытша шара болып 
жəне азаматтардың, заңды құқығы бар мекемелердiң құқықтары мен 
бостандықтарын шектеудi белгiлейтiн айрықша құқықтық режим болып 
табылады. 

Конституцияның 39-бабында саяси себептер бойынша азаматтардың құқықтары 
мен бостандықтарын қандай да бiр түрде шектеуге жол берiлмейтiндiгi туралы 
тұжырым бар.  

 
4-тақырып. Қазақстан Республикасының əкімшілік құқығының 
негіздері 
      1.Əкімшілік құқықтың ұғымы, əдісі, қайнар көздері. Əкімшілік-құқықтық 
нормалар. Əкімшілік-құқықтық қатынастар. 
      2. Атқарушы билік органдары 
      3. Мемлекеттік қызмет 



      4. Əкімшілік құқық бұзушылық 
      5. Əкімшілік жауаптылық  

Əкімшілік құқық – қоғамдық қатынастардың белгілі-бір саласын 
реттейтін құқықтық  нормалардың жиынтығы, құқықтың бір саласы. 

Əкімшілік құқықтың мəні мыналардан көрініс табады: атқару билігі 
мен мемлекеттік басқарудың іске асырылуы барысында, тұлға мен мемлекет, 
азамат пен атқару билік органдары, мелекеттік басқару саласындағы 
азаматтардың құқықтары мен бостандықтарын қорғау, іске асыру, олардың 
бұзылуынан немесе шектелуінен, озбырлықты қорғау барысында пайда 
болатын қоғамдық қатынастарды реттеуден. 

Əкімшілік құқықтың пəні - əкімішілік құқықтық нормалардың 
көмегімен реттейтін қоғамдық қатынастардың жүйесі. 

Мысалы, бағдаршамның қызыл жарығына жүріп жол бұзған 
жүргізушіні жол полициясының қызметкері ешкімнің айтуынсыз өзі тəртіп 
бұзушыны жауапқа тарта алады. Егер жүргізуші қарсылық көрсетіп, 
бағынбаса оған күш қолданып, мəжбүрлеуге құқы бар. 

Əкімшілік құқық əдістерінің келесі бір ерекшеліктері құқықтық 
нормативтік актілерде көрсетілген нормалардың, қалыптардың, талаптардың 
бұлжытпай орындалуы. Бұндай міндеттеу адамдардың барлығына бірдей не 
белгілі – бір əлеуметтік топтарға ғана бағытталуы мүмкін. Мысалы. 
қоғамдық орындарда тəртіп сақтау, көшені арнайы көрсетілген жерден қиып 
өту немесе жеке топтарға арналған, жүргізушілерге автокөліктермен жүруге, 
автокөлік қоюға тиым салатын жерлерді айтуға болады. Сонымен көп 
жағдайда əкімшілік құқықтың əдістері билік жəне бағыну, бұйрықтарды, 
талаптарды орындау сипатында болады. 

Əкімшілік құқықтың қағидалары: заңдылық; сот құзіретінің 
еркіндігі; азаматтардың заң алдында теңдігі (əкімшілік құқық бұзушылық 
жасайтын адамдар жынысы, тегі, əлеуметтік, лауазымдық, мүліктік 
жағдайына, тұратын жеріне, қоғамдық бірлестіктерге қатысына жəне өзгеде 
мəн жайларға қарамастан əкімшілік жауаптылықта болуға тиіс); кінəсіздік 
призумциясы (өзіне қатысты əкімшілік құқық бұзушылық іс қозғалған жеке 
адам өз кінəсі əкімшілік кодексте көзделген тəртіппен дəлелденгенше жəне өз 
өкімдігі шегінде істі қараған судьяның, орган заңды күшіне енген 
қаулысымен белгіленбейінще, кінəсіз деп танылады). Ешкімде өзінің 
кінəсіздігін дəлелдеуге міндетті емес; кінə (жеке адам тек кінəсі анықталған 
құқық бұзушылықтары үшін ғана əкімшілік жауаптылықта болуы тиіс); 
қайтадан əкімшілік жауапқа тартуға жол бермеушілік (бір құқық бұзушылық 
үшін ешкімді де 2 рет əкімшілік жазаға тартуға болмайды); ізгілік 
(адамдардың қауымдастығын қамтамассыз етеді ,жаза қолданғанда адам 
жанын күйзелтуді немесе адамның қадір – қасиетін қорлауды жазалау 
мақсаты етіп қоймайды); жеке басқа қол сұқпаушылық; жеке бастың ар – 
ожданы мен қадір – қасиетін құрметтеу; жеке өмірге қол сұқпаушылық, хат 
жазысу, телефонмен сөйлесу, поштамен, телеграф арқылы, өзге хабарламалар 
алысу құпиясы; меншікке қол сұқпаушылық; судьяның тəуелсіздігі (судья 
сот төрелігін іске асыру кезінде тəуелсіз, тек Қазақстан Республикасының 



Конституциясы мен заңға бағынады); іс жүргізу тілі (мемлекеттік тіл, орыс 
тілі қатар); куə айғақтарын беру міндетінен босату (ешкім өзінен - өзі, 
жұбайына не заңмен белгіленген шектегі жақын туыстарына қарсы айғақ 
беруге міндетті емес ); билікті заң көмегін алуға құқықтарды қамтамасыз ету 
не т.б. 
 Əкімшілік əрекет – міндеттер мен заң талаптарын орындамау, 
бұзумен тікелей байланысты, құқық бұзудың мінез – құлқының белсенді 
түрпішіні. 
 Əкімшілік əрекетсіздік – міндеттер мен заңды талаптарды 
орындамаумен тікелей байланысты, құқық бұзудың мінез – құлқының бəсең 
түрпішіні. ( Мысалы, сауда кəсіпкерлігінің бастығы, дер кезінде сатылатын 
тауарды оларға берілетін сертификатпен қамтамасыз жасамағандықтан, 
сатып алушылар тауарлардың шығу тегіне байланысты ақпараттарды 
уақытында біле алмады ). 
 Қамауға алу – 15 тəулікке дейіні жеке адамзат қары құқық 
бұзушылық үшін, сондай – ақ сыбайлас жемқорлық пен əкімшілік құқық 
бұзушылық жасағаны, төтенше жағдай режимі таптарын бұзғаны үшін – 30 
тəулік мерзім белгіленген. 
 Реттеу əдісі – белгіленген бір іс - əрекет үшін тəртіп орнату, оның 
іске асырылуына, оларға қосымша ықпал жасау болып табылады ( əйелдер 58 
жастан, ер 63 жастан асса қамауға алу қойылмайды). 
 Айлық есептік көрсеткіштің белгіленген бір мөлшеріне сай ( жеке 
адамға айыппұл айлық есептік көрсеткіштің оннан бір бөлігінен, лауазымды 
адамдарға – 5 айлық есептік көрсеткішпен, заңды тұлға – 20 айлық есептік 
көрсеткіштен кем болмайды. Оларға мемлекет қаржысына түседі ). 
(ақшалардың айналу құқығынан айыру мерзімі 1 ай жəне 2 жылдан аспауға 
тиіс), ( көлік құралын мас күйінде жүргізгенде көлік оқиғасы болған жерден 
кетіп қаларда жүргізу құқығынан айыру ). 
 Конституцияның 16 бап 2 тармағында заңда көзделген реттерде ғана 
жəне тек қана соттың санкциясын тұтынуға жəне қамқорда ұстаауға 
болады.Тұтқындауға шағымдану құқығы беріледі. Соттың санкциясынсыз 
адамдарды 72 сағаттан аспайтын мерзімге ұстауға болады. 
Əкiмшiлiк құқық - мемлекеттiк басқарушы органдардың басқарушы-
жарлықшы қызметiн реттейтiн құқықтық нормалар жиынтығы. 
Əкімшілік құқығы құқық жүйесі салаларының бір түрі ретінде, қоғамдық 
қатынастады реттейтін, мемлекетті басқару қызметі үрдісінде 
пайдаланылатын мемлекеттік аппараттың тəртіптелген жұмысын қамтамасыз 
ететін құқық.  
     Əкімшілік құқықтық норма атқарушы билік аясындағы  қоғамдық 
қатынастарды реттейтін мінез - құлық ережелерінің жиынтығы. Əкiмшiлiк-
құқықтық нормалар дегенiмiз заң шығарушы, атқарушы органдар 
орнататын, рұқсат етiлген iс-қимылды жəне атқару билiгiндегi қоғамдық 
қатынастарды реттейтiн ережелер. 

Əкiмшiлiк-құқықтық нормалар мазмұны бойынша: материалдық, 
процессуалдық, ал субъектiлердiң iс-қимылына əсер ету тəсiлiне қарай: 



мiндеттеу, тыйым салу жəне өкiлеттiк беру түрлерiне бөлiнедi. Сонымен 
əкiмшiлiк-құқықтық қатынастар деп мемлекеттiк басқару саласындағы 
əкiмшiлiк-құқықтық нормаларымен реттелген қатынастарды айтады. Бұл 
қатынастарға қатысушы тараптардың бiрi əдетте мемлекеттiк орган немесе 
лауазымды адам болады. 

Əкімшілік құқығының қайнар көздеріне Қазақстан 
Республикасының Конституциясы, Қазақстан Республикасының 2001 жылғы 
30 қаңтарында қабылданған “əкiмшiлiк құқық бұзушылық” кодексi жəне 
басқа да құқықтық-нормативтiк кесiмдер жасайды.      

Əкiмшiлiк құқықтың пəнiне мына қатынастар жатады:  
- мемлекеттiк атқарушы органдардың құрылуымен байланысты қатынастар;  
- əкiмшiлiк билiктi жүзеге асыру барысындағы атқарушы мемлекеттiк 
органдардың азаматтар, мемлекеттiк жəне мемлекеттiк емес ұйымдармен 
бiрлескен iс-қимылы; 
- əкiмшiлiк құқық бұзушылықты жатқызуға болады.  

2. Атқарушы билiк мемлекеттiк басқару органдары жүйесiнен тұрады, 
ал бұл жүйеге Үкiмет, министрлiктер, мемлекеттiк комитеттер мен 
мекемелер, жергiлiктi атқарушы органдар, мемлекеттiк кəсiпорындар жəне 
мемлекеттiк мекемелердiң əкiмшiлiктерi жатады.  

Үкiмет мемлекеттiң жоғары атқарушы өкiмет органы болып табылады. 
Қазақстан Республикасында атқарушы билiктiң үлгiсi президенттiк басқару 
нысанына үйлестiрiле құрылған. Бұл мемлекет басшысының төменнен 
жоғарыға дейiнгi атқарушы органдарды қалыптастыруда, олардың қызмет 
атқаруында алатын шешушi рөлiн бiлдiредi. (1995 ж. 18 желтоқсандағы 
“Қазақстан Республикасының Үкiметi туралы” мемлекет басшысының 
к.з.к.Жарлығы). Үкiметтi Премьер-министр, оның орынбасарлары, 
министрлер жəне мемлекеттiк комитеттердiң құрамында Республика 
Президентi құрады. Республика Премьер-министрi тағайындалғаннан кейiн 
он күн мерзiмінде Үкiметтiң құрылымы мен құрамы туралы Президентке 
ұсыныс енгiзедi. Үкiмет мүшелерi Қазақстан халқы мен Президентiне ант 
бередi.  

Атқарушы биліктің орталық органдарын олардың қызметінің сипатына 
қарай салалық құзыретті органдарға, бақылау жəне қадағалау органдарына, 
мемлекеттің арнайы немесе ерекше функцияларын іске асыратын 
мамандандырылған мемлекеттік органдарға бөлуге болады. 

Қазіргі кезде төмендегі салалар бойынша республиканың мынадай 
орталық атқарушы органдары бар: 

А. Экономика салалары бойынша; 
Б. Əлеуметтік мəдениет салалары бойынша; 
В. Əкімшілік саяси қызмет салалары бойынша. 
Сонымен ҚР əртүрлі ұйымдық-құқықтық нысандарда қалыптасып, 

қызмет атқарып жатқан мына төмендегідей орталық атқарушы органдардың 
түрлері бар: 

А. Қазақстан Республикасының министрліктері; 
Б. ҚР агенттіктері; 



В. ҚР орталық атқарушы органдарының ведомстволары. 
Үкiмет ұйымдық жағынан алқалы орган болып табылады, яғни оның 

шешiмдерi Үкiметтiң отырысында алқалы түрде қабылданады. 
Министрлiк Республиканың мемлекеттiк басқарудың тиiстi 

салаларындағы, сондай-ақ заңдар деңгейiнде салалық үйлестiруге 
басшылықты жүзеге асыратын орталық атқарушы орган болып табылады.  

Мемлекеттiк комитет - Республикада мемлекеттiк басқарудың тиiстi 
салаларда бiрыңғай мемлекеттiк саясатты жүргiзетiн жəне заңдарға сəйкес 
осы мақсаттарда салааралық үйлестiрудi жүзеге асыратын орталық атқарушы 
орган. Үкiметтiң құрылымынан Үкiметтiң құрамына кiрмейтiн, бiрақ 
оның иелiгiнде болатын орталық атқарушы органдарды (Республика 
комитетi, бас басқармасы, комиссиясы, агенттiгi жəне өзге де республикалық 
мемлекеттiк басқару органдарын) жəне Республиканың ведомстволарын 
(министрлiктегi, мемлекеттiк комитеттегi комитеттер, департаменттер, 
агенттiктер) бөлiп айтқан жөн. Үкiметтiң билiк жүйесiндегi жоғары орган 
ретiндегi рөлi оны елдiң бүкiл аумағында iске асырылатын барлық орталық 
жəне жергiлiктi атқарушы органдарда қолданылатын өкiлеттiгiнен көрiнедi. 
Сонымен қатар оның билiгiне жатқызылған мəселелердi дербес шешедi 
(Конституцияның 66 - бабы).  

Жергiлiктi атқарушы органдар елiмiздiң атқарушы билiгiнiң бiрегей 
жүйесiнiң құрамдас бөлiгi болып табылады жəне олар жергiлiктi жерлерде 
жалпы мемлекеттiк саясатты тиiстi аумақтарды дамыту мүддесiмен үйлестiре 
жүргiзудi көздейдi.  

3. Əкiмшiлiк құқықтың құрамдас бiр бөлiгi мемлекеттiк қызмет болып 
табылады. Мемлекеттiк қызмет - мемлекет қызметiнiң бiр саласы жəне 
мемлекеттiк қнзметшiлердiң мемлекеттiк органдардағы билiктiң мiндеттерi 
мен функцияларын iске асыруға бағытталған лауазымдық өкiлеттiлiгiн 
атқару жөнiндегi қызметi болып табылады.  

Мемлекеттiк қызметшiлердiң құқықтық жағдайларын Қазақстан 
Республикасының 1999 жылғы 23 шiлдедегi Заңы реттейдi.  

Қазақстан Республикасыннда мемлекеттiк қызметтiң 
ұйымдастырылуы мен атқарылуы келесi принциптерден негiз алады: 
заңдылық, қазақстандық патриотизм, мемлекеттiк қызмет жүйесiнiң 
бiртұтастығы; азаматтар құқықтарының, бостандықтарының жəне заңды 
мүдделерiнiң мемлекет мүдделерi алдындағы басымдылығы; мемлекеттік 
қызметтің жалпыға ашықтығы, Республика азаматтарының мемлекеттiк 
қызметке қол жеткiзуе жəне өз қабiлеттерi мен кəсiби даярлығына сəйкес 
мемлекеттiк қызмет бойынша жоғарылатуға тең құқығы; Жоғарыда тұрған 
мемлекеттік органдар мен лауазымды адамдар өз өкілеттігі шегінде 
қабылдаған шешімдердің бағынысты мемлекеттік қызметшілер мен төменгі 
мемлекеттік органдар қызметшілерінің орындауы үшін міндеттілігі; 
мемлекеттік қызметшілердің бақылауда болуы жəне есептілігі; Мемлекеттік 
қызметшілердің құқықтық жəне əлеуметтік қорғалуы; мемлекеттік 
қызметшілерді қызметтік міндеттерін адал, ынталы атқарғаны, ерекше 
маңызды жəне күрделі тапсырмаларды орындағаны үшін көтермелеу; 



мемлекеттік қызметшілердің қызметтік міндеттерін орындамағаны не 
тиісінше орындамағаны жəне өздерінің өкілеттігін асыра пайдаланғаны үшін 
жеке жауаптылығы. 

Мемлекеттiк қызметшiлер лауазымдарының құрамына мемлекеттiк 
қызметшiлердiң саяси жəне əкiмшiлiк лауазымдары кiредi. Мемлекеттiк 
саяси қызметшiлердiң мемлекеттiк қызметке кiруi тағайындау, не сайлау 
негiзiнде, ал мемлекеттiк əкiмшiлiк қызметке орналасуы конкурстық негiзде 
жүргiзiледi. Мемлекеттiк қызметке кiретiн адамдарға мынадай талаптар 
қойылады: олар Қазақстан Республикасының азаматтары болуы, жасы 18-ден 
кем болмауы, қажеттi бiлiмі, кəсiби даярлық деңгейi болуы керек жəне т. б. 

4. Əкімшілік құқық бұзушылық дегеніміз -  құқыққа қарсы, 
кінəлі(қасақана немесе абайсыздықта жасалған) жеке адамның немесе заңды 
тұлғаның əрекеті немесе  əрекетсіздігі. Əкімшілік құқық бұзушылық 
азаматтардың, қоғам мен мемлекеттің мүдделеріне зиян келтіретін жəне 
құқыққа қарсы əрекет боып табылады. Əкімшілік құқық бұзушылықтың 
белгілері: құқыққа қарсылығы, кінəлілігі, əкімшіліктік жазалану. 

Əкімшілік құқық бұзушылықтың құрамы: бұл заңдық 
элементтердің жиынтығы, солар болған жағдайда əрекет əкімшілік құқық 
бұзушылық болып саналады да əкімшілік жауаптылық туындайды. Басқаша 
айтқанда, бұзушының əрекетінде белгілі бір заңдық элементтер болған 
жағдайда ғана ол əкімшілік жауаптылыққа жатады. Мұндай элементтер 
əкімшілік құқық бұзушының обьектісі, субьекті, обьективтік жəне 
субьективтік жақтары.  

Əкімшілік құқық бұзушылықтың объектісі əкімшілік жауаптылықтың 
шараларымен қорғалатын кез-келген қоғамдық қатынас болып табылады. 

Объективтік жағы əкімшілік құқық бұзушылық объектісіне 
бағытталған құқыққа қарсы əрекет, яғни іс əрекет немесе əрекетсіздік, оның 
сипаты, сондай-ақ оны жасаудың немесе жасамаудың жағдайы. 

Субъект – бқл əкімшілік құқық бұзушылық жасаған жеке немесе заңды 
тұлға. Арнайы субъектілер лауазымды адамдар, əскери қызметшілер, шетел 
азаматтары. Ақыл есі дұрыс, əкімшілік құқық бұзушылық жасаған кезде 16 
жасқа толған адам əкімшілік жауаптылыққа тартылады. 

Субъективтік жағы бұл кінə, яғни адамның өзі жасаған құқыққа 
қарсы əрекетіне жəне мүмкін болатын оның салдарларына рухани көзқарасы. 
Кінə қасақана немесе абайсыздық нысанда көрініс табуы мүмкін. 

Сонымен, егер адамның əрекетінде заң элементтерінің төртеуінің 
жиынтығы бар деп танылатын болса, онда ол əкімшілік жауаптылыққа 
тартылады. Көрсетілген элементтердің ең болмағанда біреуінің болмауы 
бұзушыны əкімшілік жаауптылыққа тартуға мүмкіндік бермейді. 

5. Əкімшілік жауаптылық - өкілетті мемлекеттік органның немесе 
лауазымды тұлғаның əкімшілік құқықтық нормаларда қаралған, құқық 
бұзушылық жасағаны үшін кінəлі жеке адамдарға немесе заңды тұлғаларға 
қолдануынан көрінеді. Əкімшілік жауаптылық əкімшілік-құқықтық 
нормаларды бұзған жағдайда пайда болады. Əкімшілік жаза əкімшілік 
құқық бұзушылық үшін қолданылатын мемлекеттік мəжбүрлеу шарасы. 



Тəртiпсiздiкке барғандарға əкiмшiлiк жаза қолданылады жəне ол жаза 
мемлекеттiң мəжбүрлеу шаралары болып табылады. Əкімшілік жаза түрлері: 
Ескерту жасау. Əкімшілік айыппұл салу. Əкімшілік құқық бұзушылық жасау 
құралы немесе оның тікелей обьектісі  болған заттың өтемін төлеп алып қою. 
Əкімшілік құқық бұзушылықтың обьектісі  болған затты, əкімшілік құқық 
бұзушылық жасау салдарынан алынған кірістерді, ақшаны жəне бағалы 
қағаздарды тəркілеу. Арнаулы құқығынан айыру.  Лицензиядан, арнаулы 
рұқсаттан, біліктілік аттестатынан (куəлігінен) айыру немесе қызметінің 
белгілі бір түріне не белгілі бір іс- əрекеттер жасауға оның қолданылуын 
тоқтата тұру. Жеке кəсіпкердің қызметін тоқтата тұру немесе оған тыйым 
салу. Өз бетімен салынып жатқан немесе салынған құрылысты мəжбүрлеп 
бұзып тастау. Əкімшілік қамауға алу. Шетелдікті немесе азаматтығы жоқ 
адамды Қ.Р.- ның шегінен əкімшілік жолмен кетіру.  

Бұлардан басқа лауазымды адам қызметтiк мiндеттерiн орындамауына 
немесе тиiстi дəрежеде орындамауына байланысты əкiмшiлiк құқық 
бұзушылық жасаған жағдайда əкiмшiлiк жазаға тартылуы мүмкiн. Бұл 
жазалардың ең көп қолданылатын түрi əкiмшiлiк айыппұл. Ол - мөлшерi 
айлық есептiк көрсеткiштiң белгiлi бiр мөлшерiне сай келетiн дəрежеде 
салынатын ақшалай жаза. Жеке адамға салынатын айыппұлдың мөлшерi 
айлық есептiк көрсеткiштiң оннан бiр бөлiгiнен, лауазымды адамға 
салынатын айыппұл - бес айлық көрсеткiштен, ал заңды тұлғаға салынатыын 
айыппұл - жиырма айлық есептiк көрсеткiштен кем болмайды. Əкiмшiлiк 
қамауға алу - он бес тəулiкке, ал төтенше жағдай режимi талаптарын бұзғаны 
үшiн отыз тəулiкке дейiнгi мерзiмге белгiленедi. Əкiмшiлiк қамауға алуды 
судья қолданады жəне т. б. Əкiмшiлiк жауапкершiлiктiң жекелеген түрлерi 
мен негiздерi Кодекстiң ерекше бөлiмiнде көрсетiлген (меншiкке қарсы, 
кəсiпкерлiк, салық, қоршаған ортаны қорғау, еңбек, транспорт, қоғамдық 
тəртiп, шекара т. с. с.). Əкiмшiлiк iстердi төменгі органдар қарайды:  

- аудандық жəне соларға теңестiрiлген соттардың судьялары;  
- кəмелетке толмағандардың құқықтарын қорғау жөнiндегi аудандық 

(қалалық), қалалардағы аудандық комиссиялар;  
- iшкi iстер органдары, мемлекеттiк инспекция органдары жəне 

“Əкiмшiлiк құқық бұзушылық туралы” Кодекстiң 543-576 баптарымен 
осындай iстердi қарауға уəкiлеттiк берiлген басқа да қадағалау жəне бақылау 
органдары жəне олардың лауазымды адамдары, мысалы еңбек инспекциясы, 
полиция, статистика, салық, өрт сөндiру жəне т. б. болып табылады. 

Əкiмшiлiк құқық бұзушылық туралы хаттама жасалынады, оған 
хаттаманы жасаған лауазымды қызметкер, куəлерi (егер бар болса) жəне 
тəртiпсiздiк жасаған адам қол қоюға тиiс. Заңда көрсетiлген жағдайларда 
тəртiпсiздiктi одан əрi болдырмау мақсатында бұлтартпау шаралары 
қолданылады. Ондай шараларға мыналар жатады: əкiмшiлiк ұстау, 
бостандығынан айыру жазасын өтеп келгендерге əкiмшiлiк бақылау орнату, 
жұмыстарды тоқтату, жəй күш қолдану құралдары (қызметтiк иттердi 
пайдалану, жауынгерлiк күрес), арнайы құралдарды қолдану (су шашқыш, 
броньды машиналар, қолға кiсен салу), атыс қаруын қолдану. Мысалы, 



тəртiпсiздiктi одан əрi болдырмау үшiн, құқық бұзушының аты-жөнiн 
анықтау мақсатында уақытша ұстау қарастырылған. Ондай шара мерзiмi үш 
сағаттан аспауы тиiс (егер мас болса, мерзiм мастығынан айыққан кезден 
саналады). 
5-тақырып. ҚР азаматтық құқығы туралы жалпы түсінік. Меншік құқығы 
жəне өзге де заттық құқықтар. Міндеттемелер туралы ережелер. 
Шаруашылық шарттарының жекеленген түрлері. Мүрагерлік құқық. 
      ҚР азаматтық құқығы туралы жалпы түсінік. Азаматтық құқық ұғымы, 
пəні жəне реттеу əдісі. Азаматтық құқықтың қайнар көздері. Азаматтық 
құқық субьектілері. Азаматтық құқықтағы заңдық фактілер. Өкілдік жəне 
сенімхат. Азаматтық құқықтарды қорғау. 
      Заттық құқықтар ұғымы жəне түрлері. Меншік құқығы ұғымы жəне 
мазмұны.  
      Міндеттемелер ұғымы жəне жүйесі. Міндеттемелердің пайда болу 
негіздері. Шарт ұғымы, түрлері. 

Азаматтық заңдармен тауар-ақша қатынастары жəне қатысушылардың 
теңдігіне негізделген өзге де мүліктік қатынастар, сондай-ақ мүліктік 
қатынастарға байланысты мүліктік емес жеке қатынастар реттеледі. 
Азаматтық заңдар өздері реттейтін қатынастарға қатысушылардың теңдігін, 
меншікке қол сұқпаушылықты, шарт еркіндігін, жеке істерге кімнің болса да 
озбырлықпен араласуына жол беруге болмайтындығын, азаматтық 
құқықтарды кедергісіз жүзеге асыру, нұқсан келтірілген құқықтардың 
қалпына келтірілуін, оларды соттың қорғауын қамтамасыз ету қажеттігін 
тануға негізделеді. 

Азаматтық құқықтық қатынастардың элементтері субъектілері, объектілері 
мен мазмұны, ал негізгі бастаулары Қазақстан Республикасының 
Конституциясы, Азаматтық Кодексі, оған сəйкес қабылданған өзге де заңдар 
жəне заңға тəуелді кесімдер болып табылады. Азаматтық заңдармен 
реттелетін қатынастардың субъектілеріне: жеке жəне заңды тұлгалар, 
мемлекет, сондай-ақ əкімшілік-аумақтық, бөліністер жатады. Жеке 
тұлға - Қазақстан Республикасының азаматтары, басқа мемлекеттің 
азаматтары, сондай-ақ азаматтығы жоқ адамдар. Азаматтарда өз құқықтары 
мен іс-əрекетін жүзеге асыру үшін құқықтық жəне əрекет қабілеттілігі болуы 
тиіс. Азаматтың кұқықтық қабілеттілігі - бұл азаматтық құқық пен 
азаматтық міндеттемелерге ие болу қабілеттілігі. Ол адам туылғанда пайда 
болып жəне адам өлгенде барып тоқтатылады.  

Құқықтың кабілеттiлiгiнiң негізінде азаматтар: өзінің меншігіндегі 
мүлікке ие бола алады; мүлікті мұрагерлікке беріп жəне өсиет ете алады; 
заңмен шектелмеген кез келген кəсіпкерлікпен шұғылдана алады; заңды 
тұлға құра алады; заңмен тыйым салынбаған кез келген мəмілелер жасап 
міндеттемелерге қатыса алады; тұрғылықты тұратын жер таңдап ала алады; 
əдебиет пен өнер, ғылыми еңбектердің авторы, өнертапқыштық жəне басқа 



да заңмен қорғалатын интеллектуалдық қызметке авторлық құқығы болуға; 
басқа да мүліктік жəне мүліктік емес құқықтарға ие бола алады.  

Азаматтық əрекет қабiлеттiлiгi - азаматтың өз əрекеттерімен азаматтық 
құқықтарға ие болуға жəне оны жүзеге асыруға, өзі үшін азаматтық 
міндеттемелер жасап, оларды орындауға қабілеттілігі кəмелетке толғанда, 
яғни 18 жастан толық ə.қ. пайда болады. Жартылай немесе ішінара ə.қ. Он 
төрт жасқа толмағандар үшін келісімдерді олардың атынан ата-аналары, бала 
асырап алған адамдар немесе қамқоршылар жасайды. Өздігінен бұл 
жасөспірімдер тек өздерінің жасына лайықты күнделікті тұрмыстағы 
жасалған кезінде орындалатын ұсақ келісімдерді жасауға хақылы. Он төрт 
жастан он сегіз жасқа дейінгілер келісімді ата-аналарының, бала асырап 
алған адамдардың немесе қамқоршылардың ризалығымен жасайды. 
Өздігінен олар табысын немесе стипендиясын билеуге, өздерінің 
шығармаларына, өнертапқыштық құқықтарын жүзеге асыруға, сондай-ақ 
күнделікті тұрмыстағы келісімді жасауға хақылы. 

Жүйке ауруы немесе ақыл-есінің кемдігі салдарынан өз өрекеттерінің мəнін 
түсіне алмайтын немесе не істегенін білмейтін азаматты сот өрекет 
қабілеттілігі жоқ деп тануы мүмкін, соған байланысты оған қамқоршылық 
белгіленеді. 

Спирт ішімдіктеріне немесе есірткі заттарға салыну салдарынан өзінің 
отбасын материалдық жағынан ауыр жағдайға ұшыратқан азаматтың əрекет 
қабілеттілігін сот заңда көрсетілген тəртіппен шектеуі мүмкін. Оған да 
қамқоршы белгіленеді. Бірақ, ол тұрмыстық ұсақ мəмілелерді қамқоршының 
келісімімен жасауға құқылы. 

Заңды тұлға құрмай-ақ мемлекеттік тіркеуге тұрған кезден бастап, азаматтар 
кəсіпкерлік қызметпен айналысуға жəне де осы кезден жеке кəсіпкерліктің 
субъектілері болып табылады. Түрлері: өзіндік, бірлескен кəсіпкерлік. 
Өзіндік кəсіпкерлікті бір азамат меншік құқығы бойынша өзіне тиесілі мүлік 
негізінде, сондай-ақ мүлікті пайдалануға немесе оған билік етуге жол беретін 
езге де құқыққа, ал бірлескен кəсіпкерлікті жеке кəсіпкерлер ортақ меншік 
құқығы бойынша өздеріне тиесілі мүлік негізінде, сондай-ақ мүлікті бірлесіп 
пайдалануға немесе оған билік етуге жол беретін өзге де құқықтарға 
байланысты жүзеге асырады.  

Меншік, шаруашылық жүргізу немесе жедел басқару құқығындағы оқшау 
мүлкі бар жəне сол мүлікпен өз міндеттемелері бойынша жауап беретін, өз 
атынан мүліктік жəне мүліктік емес жеке қүқықтар мен міндеттерге ие 
болып, оларды жүзеге асыра алатын, сотта талапкер жəне жауапкер бола 
алатын ұйым заңды тұлга деп танылады. 

Түрлері: өз қызметінің негізгі мақсаты ретінде табысын келтіруді 
(коммерциялық ұйым), не мұндай мақсат ретінде пайда келтіре алмайтын 



жəне алынған пайдасын қатысушыларына үлестірмейтін (коммерциялық 
емес) ұйым заңды түлға бола алады. 

Коммерциялық ұйымдар болып табылатын заңды тұлғалар шаруашылық 
серіктестік, өндірістік кооператив, мемлекеттік кəсіпорын нысандарында 
құрылуы мүмкін, ал мекеме, қоғамдық бірлестік, тұтыну кооперативі, 
қоғамдық қор жəне діни бірлестіктер коммерциялық емес ұйымдар 
болып табылады. Заңды тұлғаның құқық қабілеттілігі ол құрылған кезде 
пайда болып, оны тарату аяқталған кезде тоқтатылады. Заңды тұлға 
органдарының түрлері, тағайындалу тəртібі жəне олардың өкілеттілігі заңдар 
мен құрылтай құжаттарында белгіленеді. Сонымен қатар, оны басқа заңды 
тұлғалардан айыруға мүмкіндік беретін өз атауы болады. Заңды түлғалар 
əділет органдарында мемлекеттік тіркеуден өтуі тиіс. Лицензия дегеніміз 
шаруашылық жүргізуші субъектінің белгілі бір қызмет түрімен айналысуға 
немесе белгілі бір іс-əрекет жасауға құзырлы мемлекеттік орган беретін 
рұқсат.  

Мемлекеттік кəсіпорындарға шаруашылық жүргізу құқығына, оралымды 
басқару құқығына негізделген /қазыналық/ кəсіпорындар жатады. 
Мемлекеттік кəсіпорынның мүлкі бөлінбейді жəне оны салымдар бойынша, 
соның ішінде, кəсіпорын қызметкерлерінің арасында бөлуге болмайды. 
Заңды түлға қүрмайтын жеке адамдар жəне де қызметкерлерінің орташа 
жылдық саны 50 адамнан аспайтын, ал активтерінің жалпы құны орта 
есеппен бір жыл ішінде 60000 еселеген есептік көрсеткіштен аспайтын, 
кəсіпкерлік қызметпен шұғылданатын заңды тұлғалар шағын 
кəсіпкерліктің субъектілері болып табылады. Кəсіпкерлік дегеніміз - 
меншік түрлеріне карамастан, азаматтар мен заңды тұлгалардың, 
тауарларга (жұмысқа қызметке) сұранымды канагаттандыру арқылы 
пайда немесе жеке табыс табуга багытталган, жеке меншікке (жеке 
кəсіпкерлік) не мемлекеттік кəсіпорынды шаруашылық басқару құқығына 
(мемлекеттік кəсіпкерлік) негізделген ынталы қызметі. Кəсіпкерлік 
қызмет кəсіпкердің атынан, оның тəуекел етуімен жəне мүліктік 
жауапкершілігімен жүзеге асырылады. 

Кіріс түсіру негізгі мақсаты болып табылмайтын жəне алынған таза кірісті 
қатысушылар арасында бөлмейтін заңды тұлға коммерциялық емес ұйым деп 
танылады. Азаматтық құқықтарды қорғауды сот, төрелік сот немесе 
аралық сот атқарады: құқықтарды мойындату; құқық бұзылғанға дейінгі 
болған жағдайларды қалпына келтіру; құқықты бұзатын немесе оның бұзылу 
қаупін туғызатын əрекеттерге тыйым салу; залалдарды, төленетін айыпты 
өндіртіп алу; мəмілені жарамсыз деп тану; моральдық зиянның өтемін төлету 
жəне басқа əдістермен жүзеге асыру (Азаматтық Кодекстің 9-бабы). 
Шаруашылық қатынастарды тиiмдi реттеуге бағытталған құқықтық 
құралдардың бiрi – дауды сотқа дейiн реттеу. Бұл – кəсiпорындардың, 
ұйымдар мен мекемелердiң шаруашылық шарттарды орындау барысында 



жəне басқа да негiздер бойынша туындаған шаруашылық шарт жасасу, оны 
өзгерту мен бұзу кезiнде туындайтын келiспеушiлiктердi реттеу тəртiбi. Осы 
реттеу тəртiбiн дұрыс ұйымдастыру тараптардың бұзылған құқықтарын тез 
арада қалпына келтіруге, көлденең шығындардың алдын алуға ықпал етеді. 

Шаруашылық дауларын сот арқылы шешу. Шаруашылық дауларынан 
туындайтын істерді қарау тəртібін Қазақстан Республикасының Азаматтық іс 
жүргізуші Кодексі жəне т. б. құқықтық-нормативтік актілер реттейді. Талап 
қою бағасы арыз берілген кезде заңда белгіленген 5000 есептік айлық 
көрсеткіштен асқан жағдайда, тараптары заңды тұлғалар, кəсіпкерлік 
қызметті заңды тұлға құрмай жүзеге асыратын азаматтар болып табылатын 
мүліктік дауларды облыстық жəне оларға теңестірілген бірінше сатыдағы 
соттар, ал қалған шаруашылық даулары аудандық (қалалық) соттарда 
қаралып, шешіледі. 

Мүліктік жəне жеке мүліктік емес игіліктер мен құқықтар азаматтық 
құқық объектілері бола алады. 

Мүліктік игіліктер мен құқықтарға (мүлікке): заттар, ақша, оның ішінде 
шетел валютасы, құнды қағаздар, жұмыс, қызмет, шығармашылық 
интеллектуалдық қызметтің объектіге айналған нəтижелері, фирмалық 
атаулар, тауарлық белгілер жəне басқа да мүлік жатады. Заттар өз кезегінде 
жылжымайтын жəне қозғалатын мүліктер болып бөлінеді. 
Жылжымайтын мүлікке: жер учаскелері, үйлер, ғимараттар, көпжылдық 
екпелер жəне жермен тығыз байланысты өзге мүлік, яғни орнынан олардың 
мақсатына сай емес шығынсыз ауыстыру мүмкін болмайтын мүлік жатады. 
Мемлекеттік тіркеуге жататын əуе жəне теңіз кемелері, ішкі сауда жүзу 
кемесі, ғарыштық объектілер қозғалмайтын заттарға теңестіріледі. 
Жылжымайтын заттарға жатпайтын мүлік, оның ішінде ақша мен бағалы 
қағаздар қозғалатын мүлік деп танылады. Заң құжаттарында көрсетілгеннен 
басқа реттерде қозғалатын мүлікке құқықтарды тіркеу талап етілмейді, ал 
қозғалмайтын заттарға меншік құқығы мен басқа құқықтар, бұл құқықтарға 
шек қою, олардың пайда болуы, ауысуы жəне тоқтатылуы мемлекеттік 
тіркелуге тиіс. Жеке мүліктік емес игіліктер мен құқықтарға мыналар: 
жеке адамның өмірі, денсаулығы, қадір-қасиеті, абырой, игі атақ, іскерлік, 
бедел, жеке өмірге қол сұқпаушылық, жеке құпия мен отбасының құпиясы, 
есім алу құқығы, автор болу құқығы, шығармаға қол сұқпаушылық құқығы, 
басқа да мүліктік емес игіліктер мен құқықтар жатады. Азаматтық құқық 
қатынастарының мазмұны, бұл - біріншіден, осы құқық қатынастары 
субъектісінің субъективтік құқығы мен міндеттері жəне екіншіден, 
субъектінің өз субъективтік құқығы мен міндеттерін іске асырудағы іс-
қимылы. Мысалы, жасалған шарттың негізінде сатушы сатып-алушыға 
мүлікті береді, ал сатып-алушы келісім бойынша ақысын төлейді.  



Азаматтар мен заңды тұлғалардың азаматтық құқықтары мен міндеттерін 
белгілеуге, өзгертуге немесе тоқтатуға бағытталған əрекеттері мəмілелер деп 
танылады. 

Мəмілелер біржақты жəне екі немесе көпжақты (шарттар) болуы мүмкін. 
Заңдарға немесе тараптардың келісіміне сəйкес жасалуы үшін бір тараптың 
ерік білдіруі қажет жəне жеткілікті болатын мəміле біржақгы деп 
есептелінеді. Шарт жасасу үшін екі тараптың (екіжақты мөміле) не үш 
немесе одан да көп тараптың (көпжақты мəміле) келісілген ерік білдіруі 
қажет. 

Азаматтық құқықтық мəмілелер ауызша, жазбаша нысанда жасалады. 
Жасалған кезде атқарылатын (егер тараптар жазбаша жасаймыз деп өзара 
келіспесе), жетон, билет немесе əдеттегідей қабылданған өзге де растайтын 
белгі арқылы жасайтын мəмілелер ауызша жасалынады. Мұндай мəмілелер 
адамның мінез-құлқынан, оның мəміле жасау еркі айқын көрініп тұрған ретте 
де жасалған деп саналады. Үндемей қалу заңдарда немесе тараптардың 
келісімінде көзделген реттерде мəміле жасауға ерік білдіру деп танылады. 
Жазбаша нысан жəй жəне нотариалдық болып екіге бөлінеді. Мынадай 
мəмілелер: кəсіпкерлік үрдісінде жүзеге асырылатын; мəмілелерді жасау 
кезінің өзінде орындалатындарынан басқа, жүз еселеген есептік көрсеткіштен 
жоғары сомаға; заңдарда немесе тараптардың келісімінде көзделген өзге де 
реттерде жазбаша жасауы тиіс. Мəміленің жай жазбаша түрін сақтамау, оның 
жарамсыз болып қалуына соқтырмайды, бірақ дау туған жағдайда 
тараптарды мəміленің жасалғанын, мазмұнын немесе орындалуын куəгерлік 
айғақтармен растау құқығынан айырады. Өкілдік жəне сенімхат Басқа 
адамның (өкілдік берушінің) атынан бір адамның (өкілдің) сенімхатқа, 
заңдарға, сот шешіміне, не əкімшілік құжатқа негізделген өкілеттілігі 
күшімен жасалған мəмілесі өкілдік берушінің азаматтық құқықтары мен 
міндеттерін тікелей туғызады, өзгертеді жəне тоқтатады. Өкілеттік өкілдің 
(бөлшек сауда жүйесіндегі сатушы, кассир жəне т. б.) əрекет жағдайынан да 
көрінуі мүмкін. Өкілдiктiң түрлері: əрекет қабілеттілігі жоқ адамдар үшін 
өкілдік; өкілеттілігі жоқ өкілдік; коммерциялық өкілдік. Сенімхат - бір 
адамның (сенім берушінің) өз атынан өкілдік жасау үшін басқа адамға (сенім 
алушыға) беретін жазбаша өкілдігі. Сенімхат сенім алушының өкілеттілігінің 
мөлшерін анықтайтын бір жақты келісім, ол тікелей сол сенімхатты беруге 
белгіленген құқықтар мен міндеттерді тудырады.  

Меншік құқығы дегеніміз субъектінің заң құжаттары арқылы танылатын 
жəне қорғалатын өзіне тиесілі мүлікті өз қалауынша иелену, пайдалану 
жəне оған билік ету құқығы. Меншік иесінің өз мүлкін иелену, пайдалану 
жəне оған билік ету құқығы болады. Иелену құқығы дегеніміз мүлікті іс 
жүзінде иеленуді жүзеге асыруды заң жүзінде қамтамасыз ету. Пайдалану 
құқығы мүліктен оны пайдалы табиғи қасиеттерін алудың, сондай-ақ одан 
пайда табудың заң жүзінде қамтамасыз етілуі. Пайда кіріс, өсім, жеміс, төл 



алу жəне өзге нысандарында болуы мүмкін. Билік ету құқығы дегеніміз 
мүліктің заң жүзіндегі тағдырын белгілеудің заңмен қамтамасыз етілуі. 
Қазақстан Республикасының Конституциясы (6-бап) мемлекеттік меншік 
пен жеке меншікті таниды жəне бірдей қорғайды. Жеке меншік - 
азаматтардың жəне мемлекеттік емес заңды тұлғалар мен олардың 
бірлестіктерінің меншігі ретінде көрінеді. Жеке меншікте болатын мүліктің 
саны мен құны шектелмейді. Мемлекеттік меншік республикалық жəне 
коммуналдық меншік болып бөлінеді. Жер, оның қойнауы, су, өсімдіктер мен 
жануарлар дүниесі, басқа да табиғи ресурстар тек қана мемлекеттік 
республикалық меншікте болады. Меншік иесі болып табылмайтын 
адамдардың заттық құқықтарына: жерді пайдалану құқығы; шаруашылық 
жүргізу құқығы; оралымды басқару құқығы; заңдарда көзделген басқа да 
заттық құқықтар жатады. Жерді пайдалану құқығы арнайы жер туралы 
заңнамалық кесімдермен реттеледі. Шаруашылық жүргізу құқығы мүлікті 
мемлекеттен меншік иесі ретінде алған жəне бұл мүлікті иелену, пайдалану 
жəне оған билік ету құқықтарын заңмен белгіленген текте жүзеге асыратын 
мемлекеттік кəсіпорынның заттық құқықтары болып табылады. Оралымды 
басқару құқығы меншік иесінің қаражаты есебінен қаржыландыратын 
мемлекеттік мекеменің, меншік иесінен мүлік алған жəне өз қызметінің 
мақсатына, меншік иесінің тапсырмаларына жəне оған билік ету құқығын 
жүзеге асыратын қазыналық кəсіпорынның заттық құқығы болып табылады. 
Екі немесе бірнеше адамның меншігіндегі мүлік оларға ортақ меншік 
құқығымен тиесілі болады. Ортақ меншік екі немесе бірнеше адамдардың 
меншігіне мүлік түскенде пайда болады. Ортақ бірлескен меншік: ерлі-
зайыптылардың ортақ меншігі; шаруа қожалығының ортақ меншігі; 
жекешелендірілген тұрғын үйге ортақ меншік түрінде болады.  

Міндеттемелік құқық. Міндеттемеге сəйкес бір адам (борышкер) басқа 
адамның (несие берушінің) пайдасына белгілі бір əрекет жасауға, атап 
айтқанда: мүлік беруге, жұмыс орындауға, ақша төлеуге жəне тағы осылар 
сияқгы əрекеттер жасауға, не болмаса белгілі бір əрекеттер жасауға 
тартынуға міндеттенеді, ал несие берушінің борышқордан өз міндеттерін 
орындауын талап етуге хақысы бар. Тараптар (борышкер мен несие беруші) 
жəне үшінші жақ міндеттемеге қатысушылар болып табылады. Шарт зат 
алмасудың негізгі құқықтық нысаны болып табылады, яғни тауар бір меншік 
иесінен екіншісіне ауысып отырады. “Екі немесе бірнеше тұлғалардың 
азаматтық құқықтар мен міндеттерді орнату, өзгерту жəне тоқтату туралы 
келісімі шарт болып танылады” деп айтылған. Сонымен, шарт - оның 
тараптарының арасындағы дербес еркінің актісі, бірнеше құжатпен бекітілген 
болса да, өзара келісімі болып табылады. Шарттың атқаратын қызметi, 
мақсаты - құқықтар мен міндеттердi орнату, өзгерту немесе тоқтату. 

Бір тараптың ғана ықтияры (іс-əрекеті) жеткілікті болатын мəмілелер 
(шарттар) бір жақты болып табылады. Бұл жағдайда басқа тараптың оған 
деген ықтияры болмайды. Мəселен, өсиетхат жазу, сенімхат, чек беру, 



мұрадан бас тарту жəне басқалары бір жақты шарт (мəміле) болып табылады. 
Бір жақты мəмілені (мысалы, өсиетхат) көбіне-көп бір ғана тұлға жасайды, 
дегенмен бір жақты мəмілелердің қайсыбірін, мəселен, ортақ сенімхат беруді, 
жұрт алдында награда беруге уағда етуді, меншік иелерінің (жалға 
берушінің) мүлік жалдау шартынан бас тартуын жəне тағы осындайларды бір 
тарап ретінде əрекет ететін екі немесе одан да көп тұлғалар бірлесе отырып 
жасауға хақылы. Бір немесе бірнеше нақтылы тұлғаларға жасалған шарт 
жасасу туралы ұсыныс, егер ол мүмкіндігінше айқын болса жəне ұсыныс 
жасаған тұлғаның ол қабылданған жағдайда (акцепт) өзін тəуелдімін деп 
есептейтін ниетін білдірсе, оферта деп танылады. Егер ұсыныста шарттың 
елеулі талаптары немесе оларды айқындау тəртібі көрсетілген болса, ол 
жеткілікті түрде айқындалған ұсыныс болып табылады. Шартта тараптардың 
форс-мажордың болуы салдарынан міндеттемелерден босатылу жайы алдын 
ала қарастырылуы қажет. Мұндай жағдайларға əдетте: өрт, су тасқыны, жер 
сілкіністері, індет, əскери қимылдар, блокадалар, көтерілістер, үкімет 
шаралары жəне т. б. жатады. Бірақ, бұл орайда болатыны алдын ала білуге 
болатын немесе белгілі төтенше жағдайларды форс-мажорға жатқызуға 
болмайтынын ескеру керек. Азаматтық шарттардың негізгі түрлері: 1. 
Мүлікті меншікке берудегі міңдеттемелер: - сатып алу-сату шарты 
(бөлшектеп сатып алу-сату, тауар жеткізілімі, келісім-шарт жасау, 
энергиямен жабдықтау, кəсіпорынды сату); - айырбас шарты. 2. Мүлікті 
уақытша пайдалануға берудегі міндеттемелер: мүлікті жалдау /аренда/; 
лизинг; кəсіпорынды жалдау; үйлер мен ғимараттарды жалдау; көлік жалдау; 
прокат; тұрғын үйді жалдау шарты; мүлікті тегін пайдалану шарты.   3. 
Жұмыстар атқарудағы міндеттемелер: құрылыс мердігерлігі шарты; жобалау 
жəне іздестіру жұмыстарына мердігерлік шарты; ғылыми зерттеу, тəжрибе 
конструкторлық жəне технологиялық жұмыстарға мердігерлік шарты. 4. 
Қызмет көрсетудегі міндеттемелер: өтелмелі қызмет көрсету шарты; 
тасымалдау шарты; көлiк экспедициясы; заем шарты; факторинг шарты; 
банктiк қызмет көрсету шарттары; сақтау шарты; сақтандыру шарты жəне 
т.б. Интеллектуальдық меншік кұқығының объектілеріне 
интеллектуальдық шығармашылық қызметтің нəтижелері, азаматтық 
айналымға қатысушылар, тауарлар, жұмыстар немесе қызмет көрсетулер, 
дараландыру құралдары жатады. Бұларға қоса ғылым, əдебиет, өнер 
туындылары, орындау, фонограмма, хабар таратуды ұйымдастыру, 
өнертабыс, пайдалы үлгілер, өндірістік үлгілер жəне ашылмаған ақпарат, 
оның ішінде өндіріс құпиялары (ноу-хау), фирмалық атаулар, тауарлық 
белгілер жəне т. б. атауға болады. Мұрагерлік құқық - қайтыс болған 
адамның мүлкінің мұрагеріне көшу тəртібін белгілейтін құқықтық 
нормалардың жиынтығы. Мұра азаматтың қайтыс болуы немесе оны 
қайтыс болды деп жариялау салдарынан ашылады. Мұра екі түрде 
қалдырылады: заң жəне өсиет бойынша. Мұра қалдырушы қайтыс болар 
алдында мүлкі жайлы ешкімге өсиет етпесе немесе өсиет еткеннен кейін де 
мүлік иесіз қалса, мұрагерлер заң бойынша мұраға ие болуға шақырылады. 
Өсиет бойынша мұрагерлік дегеніміз - заңда көрсетілген ретпен жасалған 



азаматтың өз дүние мүлкін кімге қалдыру жөніндегі тірі кезінде жасалған 
ерікті тапсырмасы. Өсиет жазбаша түрде жасалады. Оны нотариалдық кеңсе 
немесе жергілікті əкімшілік растайды. Өсиет бойынша мұрагерлер мыналар 
болуы мүмкін: 1) заңға сай мұрагерлер; 2) заң бойынша мұрагерлікке 
кірмейтін бөтен адамдар; 3) мемлекет пен жеке ұйымдар. 

ОТБАСЫ   ҚҰҚЫҒЫ 
 

1. Некеге тұрудың шарттары мен тəртібі 
2. Ерлі-зайыптылардың мүліктік құқықтары мен міндеттері.  
3. Баланың құқықтары. 
4. Ата-аналармен балалардың алименттік міндеттемелері. 
 

Некеге тұрудың шарттары мен тəртібі 
Неке дегеніміз ерлі-зайыптылар арасындағы мүліктік жəне мүліктік 

емес жеке қатынастарды туғызатын, отбасын құру мақсатымен заңдарда 
белгіленген тəртіппен тараптардың ерікті жəне толық келісімі жағдайында 
жасалған еркек пен əйелдің арасындағы тең құқықты одақ. Ал отбасы деп 
некеден, туыстықтан, бала асырап алудан немевсе балаларды тəрбиеге 
алудың өзге де нысандарынан туындайтын мүліктік жəне мүліктік емес 
жеке құқықтар мен міндеттерге байланысты жəне отбасы қатынастарын 
нығайту мен дамытуға жəрдемдесуге тиісті адамдар тобын айтамыз. 

Неке азаматтық хал актілерін тіркеу (АХАЖ) органдарында 
ресімделгенде заңды деп танылады жəне белгілі бір құқықтық салдарлар 
туғыза алады. Шіркеулерде, мешіттерде некені қиюға заң тыйым 
салмайды, бірақ олардың құқықтық күші жоқ. 

Некеге тұру үшін заң некеге тұрудың жағымды жəне жағымсыз 
жақтарын белгілейді. Неке тұрудың жағымды жақтарына: некеге тұрушы 
еркек пен əйелдің өзара ерікті келісімі жəне олардың неке жасына жетуі 
жатады. 

Қазақстан Республикасының «Неке жəне отбасы туралы» 1998 жылғы 
17 желтоқсандағы №321-І Заңының 10-бабына сəйкес неке жасы еркектер 
мен əйелдер үшін он сегіз жас болып белгіленеді. Дəлелді себептер болған 
жағдайда мемелекеттік тіркеу орны бойынша азаматтық хал актілерін 
жазу органдары неке жасын екі жылдан аспайтын мерзімге төмендетуі 
мүмкін. Неке жасын төмендету туралы өтініші некеге тұруға тілек 
білдірушілер немесе олардың ата-аналары, не қорғаншылары 
(қамқоршылары) белгіленген неке жасын төмендету қажеттігін туғызатын 
себептенр көрсете отырып қозғай алады. Барлық жағдайларда неке жасын 
төмендетуге тек некеге тұрушылардың келісімімен ғана жол беріледі. 
Неке жасына толмаған адамдар арасындағы некеге ата-аналарының не 
қорғаншыларының келісімімен ғана рұқсат етіледі. 

Неке тұрудың жағымсыз жақтарына некеге тұруға жол бермейтін 
жəйттар кіреді. Некеге тұруға: 1) біреуі болса да басқа тіркелген некеде 
тұрған адамдардың; 2) тікелей ата-тегі бойынша жəне өзінен терейтын 



жақын туыстардың (ата-аналар мен балардың, атасының, əжесінің жəне 
немерелерінің) ата-анасы бір жəне ата-анасы бөлек əкесі бөлек немесе 
анасы ортақ ағалы-інілі мен апалы-сіңілілердің (аға-қарындастардың); 3) 
асырап алушалар мен асырап алғандардың;4) біреуін болса да психикалық 
ауруының немесе ақыл-есі кемдігінің салдарынан сот əрекетке қабілетсіз 
деп таныған адамдардың арасында жол берілмейді.   

Некені тоқтату. Неке ерлі-зайыптылардың біреуінің қайтыс болуы 
немесе сот оны өлді немесе хабар-ошарсыз кеткен деп жариялау 
салдарынан тоқтатылады. Сот қайтыс болды деп жариялаған немесе сот 
хабар-ошарсыз кетккен деп таныған жұбайы келген жəне тиісті сот 
шешімі күшін жойған жағдайда некені ерлі-зайыптылардың бірлескен 
өтініші бойынша азаматтық хал актілерін жазу органы қалпына келтіруі 
мүмкін. Егер жұбайлардың екіншісі жаңа некеге отырса, некені қалпына 
келтіруге болмайды. 

Некені бұзу. Неке ерлі-зайыптылардың біреуінің немесе екеуінің де 
өтініші бойынша, сондай-ақ сот əрекетке қабілетсіз деп таныған 
жұбайдың қорғаншысының өтініші оны бұзу жолымен тоқтатылуы 
мүмкін. Некені əйелдің жүктілігі кезеңінде жəне бала туғаннан кейінгі бір 
жыл ішінде əйелдің келісімінсіз бұзуға болмайды. 

Азаматтық хал актілерін жазу органдарында некені бұзу кəмілетке 
толмаған ортақ балалары жоқ жəне бір-біріне мүліктік жəне өзге де 
талаптар қоймайтын ерлі-зайыптылардың некені бұзуға өзара келісуі 
жағдайында жүргізіледі. Ерлі – зайыптыларға ортақ кəмлетке толмаған 
балаларынаң болуына қарамастан, ерлі-зайыптылардың біреуінің өтініші 
бойынша, егер ерлі-зайыптылардың екіншісін: 1) сот хабар – ошарсыз 
кеткен деп таныса; 2) сотəрекетке қабілетсіз деп таныса; 3) қылмыс 
жасағаны үшін кемінде үш жыл мерзімге бас бюостандығынан айыруға 
сотталса, неке азаматтық хал актілерін жазу органдарында бұзылады. 

Некені сот тəртібімен бұзу: 1) осы Заңның 16-бабының 2-тармағында 
көзделген жағдайларды қоспағанда, ерлі – зайыптыларда кəмлетке 
толмаған ортақ балалардың болуы; 2) ерлі-зайыптылардың біреунің некені 
бұзуға келісімі болмаған кезде; 3) егер ерлі – зайыптылардың біреуі өзінің 
қарсылығы болмауына қармастан, некені бұзудан өз əрекеттері не 
əрекетсіздігі арқылы жалтарса; 4) ерлі-зайыптылардың бір-біріне мүліктік 
талаптары болған жағдайларда жүргізіледі. 

Егер сот ерлі-зайыпталардың одан əрі бірлесіп өмір сүруі жəне отбасын 
сақтауы мүмкін еместігін анықтаса, неке сот тəртібімен бұзылады. Ерлі-
зайыптылардың біреунің некені бұзуға келісімі болмаған жағдайда, сот 
ерлі-зайыптыларды татуластыруға шаралар қолдануға жəне ерлі-
зайыптыларға татуласу үшін үш ай көлемінде мерзім тағайындай отырып , 
істі қарауды кейінге қалдыруға құқылы. Егер ерлі-зайыптылардың 
татуластыру жөніндегі шаралар нəтижесіз болып шықса жəне ерлі-
зайыптылар (олардың біреуі) некені бұзуды талап етсе, неке бұзылады. 
Екі жақтың өзара некені тоқтату туралы ерікті келісімі болған жағдайда 
некені бұзу сот шешімімен кемінде бір ай өткен соң жүргізіледі. 



Некені сот тəртібімен бұзу кезінде  ерлі-зайыптылар соттың қарауына 
кəмелетке толмаған балалар өздерінің қайсысымен тұратындығы туралы, 
балаларды жəне (немесе) еңбекке жарамсыз мұқтаж жұбайын асырауға 
қаражат төлеу тəртібі туралы, бұл қаражаттың мөлшері туралы не ерлі-
зайыптылардың ортақ мүлкін бөлу туралы келісім ұсына алады.  

Егер ерлі зайыптылардың арасында осы баптың 1-тармағында аталған 
мəселелер бойынша келісім болмаса, сондай-ақ ол келісім балалардың 
немесе ерлі-зайыптылардың біреуінің мүдделерін бұзатындығы 
анықталса, сот: 1) неке бұзылғаннан кейін кəмлетке толмаған балалар ата-
анасының қайсысымен тұратындығын айқындауға; 2) балаларды асырауға 
алимент ат-аналардың қайсысынан жəне қандай мөлшерде өндіріліп 
алынатынын белгілеуге; 3) ерлі-зайыптылардың (олардың біреуінің) талап 
етуі бойынша олардың бірлескен ортақ меншігіндегі мүлікті бөлуді 
жүргізуге; 4) екінші жұбайдың асырауға қаражат алуға құқығы бар 
жұбайдың талап етуі бойынша осы асырау қаражатының мөлшерін 
айқындауға міндетті. 

Егер мүлікті бөлу үшінші бір адамдардың мүдделерін қозғайтын болса, 
сот мүлікті жеке іс жүргізіліп бөлу туралы талапты жеке істе қозғауға 
құқылы. 

Азаматтық хал актілерін жазу органдарында бұзылатын неке азаматтық 
хал актілерін жазу кітабында некенің бұзылғандығы мемлекеттік 
тіркелген күннен бастап, ал неке сотта бұзылған жағдайда- соттың шешімі 
заңды күшіне енген күннен бастап тоқталады. Сот некені бұзу туралы 
соттың шешімі заңды күшіне енген күннен бастап үш күн ішінде сот 
шешімінің көшірмесін шешім шығарылған жердегі азаматтық хал 
актілерін жазу органына жолдауға міндетті. Ерлі-зайыптылардың 
азаматтық хал актілерін жазу органында некенің бұзылғаны туралы куəлік 
алғанға дейін жаңадан некеге тұруға құқығы жоқ. 

Ерлі – зайыптылардың жеке құқықтары мен міндеттері. Ерлі-
зайыптылардың құқықтары мен міндеттері азаматтық хал актілерін жазу 
органдарында некеге тұру мемлекеттік тіркелген күннен бастап 
туындайды. Ерлі-зайыптылар тең құқықтарды пайдаланады жəне тең 
міндеттер атқарады. Ерлі-зайыптылардың əрқайсысы қызмет, кəсіп түрін, 
тұрғылықты жерді таңдауда ерікті. Ана, əке болу, балаларды тəрбиелеу, 
оларға білім беру мəселелері мен отбасы өмірінің басқа да мəселелерін 
ерлі-зайыптылар бірлесіп шешеді. Ерлі-зайыптылар отбасындағы өз 
қатынастарын өзара сыйластық жəне өзара көмек негізінде құруға, 
отбасының игілігі мен нығаюына жəрдемдесуге, өз балаларының 
денсаулығына, өсіп – жетілуіне жəне олардың əл-ауқаты жағдайында 
қамқорлық жасауға міндетті. 

Ерлі – зайыптылардың мүліктік емес жеке құқықтары. Некеге тұру 
кезінде ерлі-зайыптылар өз тілектері бойынша ортақ текретінде өздерінің 
біреуінің тегін таңдап алады не ерлі-зайыптылардың əрқайсысы өзінің 
некеге тұрғанға дейінгі тегін сақтап қалады, не өз тегіне екінші жұбайдың 
тегін қосады. Егер ерлі-зай»ыптылардың біреінің некеге тұрғанға дейінгі 



тегі қосарлас болса, тектерді қосуға жол берілмейді. Ерлі-зайыптылардың 
біреунің тегін өзгертуі екінші жұбайдың тегін өзгертуіне əкеп соқпайды. 
Неке бұзылған жағдайда ерлі-зайыптылар ортақ текті сақтауға немесе 
өздерінің некеге тұрғанға дейінгі тегін қалпына келтіруге құқылы. 

Сонымен, ерлі-зайыптылардың мүліктік емес қатынастарына: 
айналысатын ісін, кəсібін, мамандығын, тұратын жерін, аты жөнін, тегін 
таңдау еркі жатады. Аналық, əкелік, баланы тəрбиелеу, білім беру, 
отбасының тғаы басқа мəселелерін ерлі-зайыптылар өзара ақылдасып, 
бірігіп шешеді. Ерлі-зайыптылар отбасындағы өздерінің қатынастарында 
бір-бірін сыйлауға, өзара көмек көрсетуге,отбасының беріктігін 
нығайтуға, отбасы мүшелерінің, балардың денсаулығын сақтауға, олардың 
өсуіне дұрыс жағдайлар туғызуға міндетті. 

 
 
 

Ерлі-зайыптылардың мүліктік құқықтары мен міндеттері. 
Ерлі-зайыптылар некеде тұрған кезде жинаған мүлік олардың бірлескен 

ортақ меншігі болып табылады. Ерлі-зайыптылардың некеде тұрған кезде 
жинаған мүлкіне (ерлі-зайыптылардың ортақ мүлкіне) ерлі-
зайыптылардың əрқайсысының еңбек қызметінен, кəсіпкерлік қызметтен 
жəне санаткерлік қызмет нəтижелерінен тапқан табыстары, ерлі-
зайыптылардың ортақ мүлкінен жəне ерлі-зайыптылардың əрқайсысының 
бөлек мүлкінен кірістер, олар алған зейнетақылар, жəрдемақылар, сондай-
ақ арнаулы нысаналы мақсаты жоқ өзге де ақшалай төлемдер 
(материалдық көмек сомалары, мертігу не денсаулығының өзге де 
зақымдануы салдарынан еңбек қабілетін жоғалтуына жəне басқаларына 
байланысты залалды өтеуге төленген срмалар) жатады. Сондай-ақ  ерлі-
зайыптылар ортақ кірістерінің еаебінен  сатып алынған жылжымалы жəне 
жылжымайтын мүліктер, бағалы қағаздар, жарналар, салымдар, несие 
мекемелеріне немесе өз де коммерциялық ұйымдарға салінған капиталды 
үлестер жəне ерлі-зайыптылар некеде тұрған кезеңде тапқан басқа да кез 
келген мүлік  ол ерлізайыптылардың қайсысының атына сатып 
алынғанына не ақша қаражаттарын ерлі-зайыптылардың  қайсысы 
салынғанына қарамастан, ерлі-зайыптылардың ортақ мүлкі болып 
табылады. 

Ерлі-зайыптылардың ортақ мүлікке құқығы некеде тұрған кезеңде үй 
шаруашылығын жүргізуді, балаларды бағып-күтуді жүзеге асырған немесе 
басқа да дəлелді себептермен жеке кірісі болмаған жұбайға да тиесілі. 
     Ерлі-зайыптылардың əрқайсысының меншігі. Мыналар ерлі-
зайыптылардың əрқайсысының меншігі болып табылады: 1) некеге 
тұрғанға дейін ерлі-зайыптылардың əрқайсысына тиесілі болған мүлік; 2) 
ерлі-зайыптылардың некеде тұрған кезеңінде сыйлыққа, мұрагерлік 
тəртібімен немесе өзге де мəміле жасау бойынша тегін алған мүлкі; 3) 
қымбат заттар мен басқа да сəн-салтанат заттарын қоспағанда, некеде 
тұрған кезеңде ерлі-зайыптылардың ортақ қаражаты есебінен сатып 



алынса да, жеке пайдалану заттары (киім-кешек, аяқкиім жəне басқалар). 
Некенің іс жүзінде тоқтатылуына байланысты бөлек тұрған кезде ерлі-
зайыптылардың əрқайсысы тапқан мүлікті сот олардың əрқайсысының 
меншігі деп тануы мүмкін. 
 Егер некеде тұрған кезеңде ерлі-зайыптыладың ортақ мүлкі немесе 
басқа жұбайдың мүлкі не ерлі-зайыптылардың кез келгенінің еңбегі 
есебінен осы мүліктің құнын едəуір арттыратын салыным жүргізілгені 
(күрделі жөндеу, қайта жаңғырту, қайта жабдықтау жəне т.с.с.) анықталса, 
ерлі-зайыптылардың əрқайсысының мүлкі олардың бірлескен ортақ 
меншігі болып танылуы мүмкін. 
 Ерлі-зайыптылардың ортақ мүлкін бөлу жəне осы мүліктегі үлестерін 
айқындау кезінде, егер олардың арасындағы шартта өзгеше көзделмесе, 
ерлі-зайыптылардың əрқайсысының үлесі тең деп танылады. 
 Нарықтық эканомиканың отбасылық құқықтық қатынастарға енгізген 
жаңалықтарының бірі некелесушілер, отбасын құрушы ерлі-зайыптылар 
некеге отырумен қатар өзара неке шартын жасасуға құқықтары бар. 
Некеге тұрушы адамдардың келісімі немесе ерлі-зайыптылардың некедегі 
жəне (немесе) ол бұзылған жағдайдағы мүліктік құқықтары мен 
міндеттерін айқындайтын келісім неке шарты деп танылады. 
 Неке шарты некеге тұруды мемелекеттік тіркеуге дейін де, неке 
кезеңіндегі кез келген уақытта да жасалуы мүмкін. Некеге тұруды 
мемлекеттік тіркеуге дейін жасалған неке шарты некеге тұру мемлекеттік 
тіркелген күннен бастап күшіне енеді. Неке шарты жазбаша түрде жəне 
оны нотариат куəландыруға тиіс. 
 Неке шарты бойынша ерлі-зайыптылар неке шартымен заңда 
белгіленген бірлескен ортақ меншік режимін өзгертуге, ерлі-
зайыптылардың барлық мүлкіне, оның жекелеген түрлеріне немесе ерлі-
зайыптылардың əрқайсысының мүлкіне бірлескен, үлестік немесе 
бөлекетелген меншік режимін белгілеуге құқылы. Неке шарты ерлі-
зайыптылардың қолда бар мүлкі жөнінде де, болашақтағы мүлкі жөнінде 
де жасалуы мүмкін. 
 Неке шартында ерлі-зайыптылар өзара күтіп – бағу жөніндегі өз 
құқықтары мен міндеттерін, бір-бірінің кірістеріне қатысу əдістерін, 
олардың əрқайсысының отбасылық шығындар жасау тəртібін айқындауға; 
неке бұзылған жағдайда ерлі-зайыптылардың əрқайсысына берілетін 
мүлікті белгілеуге, сондай-ақ неке шартына ерлі-зайыптылардың мүліктік 
қатынастарына қатысты өзге де кез келген ережелерді енгізуге құқылы. 
 Неке шартында көзделген құқықтар мен міндеттер белгілі бір 
мерзімдермен шектелуі не белгілі бір жағдайлардың туындауына немесе 
туындамауына қарай қойылуы мүмкін. 
Неке шарты ерлі-зайыптылардың құқық қабілетін немесе əрекет 
қабілеттілігін, олардың өз құқықтарын қорғау үшін сотқа жүгіну құқығын 
шектей алмайды; ерлі зайыптылар арасындағы мүліктік емес жеке 
қатынастарды, ерлі-зайыптылардың балаларға қатысты құқықтары мен 
міндеттерін реттей алмайды; ерлі-зайыптылардың біреуін  өте қолайсыз 



жағдайға  қалдыратын немесе неке-отбасы заңдарының негізгі 
бастауларына қайшы келетін басқа да жағдайларды қамти алмайды. 
 Неке шарты ерлі-зайыптылардың келісімі бойынша екз келген уақытта 
өзгертілуі немесе бұзылуы мүмкін. Неке шартын өзгерту туралы немесе 
бұзу туралы келісім неке шартының өзі сияқты нысанда жасалады. Неке 
шартын орындаудан біржақты бас тартуға жол берілмейді. 

Баланың құқықтары. 
 Баланың отбасында өмір сүруі жəне тəрбиелену құқығы. Он сегіз жасқа 
(кəмлетке) толмаған адам бала деп танылады. əрбір баланың мүмкін 
болғанынша отбасыда өмір сүруге жəне тəрбиеленуге құқығы,  өзінің ата-
анасын білуге құқығы, олардың қамқорлығына құқығы, өзінің 
мүдделеріне қайшы келетін жағдайларды қоспағанда, олармен бірге 
тұруға құқығы бар. 
 Баланың өз ата-анасы тəрбиеленуіне, оның мүдделерін қамтамасыз 
етуіне, жан-жақты өсіп – жетілуне, оның адамдық қадір-қасиетінің 
құрметтелуіне құқығы бар. Ата-анасы болмаған жағдайда, оларды ата-ана 
құқығынан айырған жағдайда жəне ата-ана қамқорлығынан айырылудың 
басқа да жағдайларында баланың отбасында тəрбиелену құқығын, 
белгіленген тəртіппен қорғаншы жəне қамқоршы орган қамтамасыз етеді. 
 Баланың ата-анасымен жəне басқа да туыстармен қарым – қатынас 
жасау құқығы. Баланың ата-анасының екеуімен де, аталарымен, 
əжелерімен, аға-інілерімен, апа-сіңілілерімен (қарындастарымен) жəне 
басқа да туыстарымен қарым – қатынас жасауға құығы бар. Ата-анасы 
некесінің бұзылуы, оның жарамсыз деп танылуы немесе ата-анасының 
бөлек тұруы баланың құқығына əсер етпеуі тиіс. Ата-анасы бөлек тұрған 
жағдайда баланың олардың əрқайсысымен қарым-қатынас жасауға 
құқығы бар. Ата-анасы əр түрлі мемлекеттерде тұрған жағдайда да 
баланың өз ата-анасымен қарым – қатынас жасауға құқығы бар. 
Қысылтаяң жағдайда (ұсталу, тұтқындалу, қамауға алыну, емдеу 
мекемесінде болу жəне т.с.с.) ұшыраған баланың заңда белгіленген 
тəртіппен өзінің ата-анасымен жəне басқа да туыстарымен қарым-қатынас 
жасауға құқығы бар. 
 Баланың өз пікірін білдіру құқығы. Бала отбасында өз мүддесін 
қозғайтын кез келген мəселені шешу кезінде өзінің пікірін білдіруге, 
сондай-ақ кез келген сот ннемесе əкімшілік іс қарау барысында тыңдалуға 
құқылы. Он жасқа толған бала пікірі, егер бұл пікір оның мүдделеріне 
қайшы келмейтін болса, ескерілуге міндетті. Мысалы, баланаң аты мен 
тегін өзгерту, ата-ана құқықтарын қалпына келтіру, асырап алуға баланың 
келісімі, асырап алынған баланың аты, əкесінің аты жəне тегі, бала асырап 
алғандарды  асырауға алынған баланың ата-анасы ретінде жазу, бала 
асырап алудың күшін жоюды талап етуге құқығы бар адамдар, бала 
асырап алудың күшін жоюдың салдары, патронат белгіленетін бала 
(балалар) осындай жағдайлар барысында қорғаншы жəне қамқоршы 
органдар немесе сот он жасқа толған баланың келісімімен ғана шешім 
қабылдай алады. 



 Баланың ат алуға, əкесінің атын жəне тегін алуға құқығы. Баланың ат 
алуға, əкесінің атын жəне тегін алуға құқығы бар. Балаға ат ата-анасының 
(немесе олардың орнындағы адамдардың) келісімі бойынша қойылады, 
аты-жөні əкесінің аты бойынша не ұлттық дəстүрлер ескеріле отырып 
беріледі. 
 Əкесі атын өөгерткен жағдайда оның кəмлетке толмаған балларының 
əкесінің аты-жөні өзгереді, ал кəмлетке толған балалардың əкесінің аты-
жөні бұл туралы арыз берген жағдайда өзгертіледі. Баланың тегі ата-
анасының тегімен айқындалады. Ата-анасының тегі əртүрлі болған 
жағдайда балаға ата-анасының келісімі бойынша əкесінің немесе 
анасының тегі беріледі. Ата-анасының тілегі бойынша балалардың тегі 
ұлттық дəстүрлер ескеріле отырып, əкесінің немесе атасының атынан 
шығарылуы мүмкін. Баланың атына жəне (немесе) тегіне қатысты ата-
анасының арасында туындаған келіспеушілік сот тəртібімен шешіледі. 
 Егер əкесі белгіленбесе, баланың аты анасының көрсетуі бойынша 
қойылады, əкесінің аты-жөні баланың əкесі ретінде жазылған адамның 
аты бойынша, тегі-анасының тегі бойынша беріледі. Егер ата-анасының 
екеуі де белгісіз болса, баланың тегін, атын, аты-жөнін қорғаншы жəне 
қамқоршы орган қояды. 
Баланың аты мен тегін өзгерту. Ата-анасының екеуі де тегін 

өзгерткен жағдайда кəмлетке толмаған балалардың тегі өзгереді. Бала он 
алты жасқа толғанға дейін ата-анасының бірлескен өтініші бойынша 
азаматтық хал актілерін жазу органы баланың мүдделерін негізге ала 
отырып, баланың атын, сондай-ақ оған берілген текті басқа ата-ананың 
тегіне өзгертуге рұқсат беруге құқылы. Неке тоқтатылған немесе неке 
жарамсыз дап танылған жағдайда балалар өздеріне туған кезде берілген 
тектерін сақтап қалады. 
 Егер ата-анасы бөлек тұрса жəне бала бірге тұратын ата-анасының 
біреуі оған өзінің тегін бергісі келсе, азаматтық хал актілерін жазу органы 
бұл мəселені баланың мүдделеріне қарай жəне ата-ананың екіншісінің 
пікірін ескере отырып шешеді. Ата-ананың тұратын жерін анықтау мүмкін 
болмаған, ол ата-ана құқығынан айырылған, əрекетке қабілетсіз дап 
танылған жағдайда, сондай-ақ ата-ана баланы асырап бағу мен 
тəрбиелеуден дəлелді себептерсіз жалтарған ретте оның пікірін ескеру 
міндетті емес. 
 Егер бала бір-бірімен некеде тұрмайтын адамдардан туған болса жəне 
əкесі заңды тəртіппен белгіленбесе, азаматтық хал актілерін жазу органы, 
баланың мүдделерін негізге ала отырып, оның тегін анасының осындай 
өтініш жасаған кездегі соның тегіне өзгертуге рұқсат етуге құқылы. Он 
жасқа толған баланың атын жəне (немесе) тегін оның келісімімен ғана 
өзгертуге болады. 
 Баланың ұлты. Баланың ұлты оның ата-анасының ұлтымен 
айқындалады. Егер ата-анасының ұлты əр түрлі болса, ол баланың қалауы 
бойынша оған жеке басының куəлігі немесе паспорт берілген кезде 



əкесінің немесе шешесінің ұлтымен айқындалады. Одан əрі баланың ұлты 
оның өтініші бойынша басқа ата-анасының ұлтына өзгертілуі мүмкін. 

 Некеге тұрмаған, кəмелетке толмаған ата-аналар олар бала туған 
жағдайда жəне олардың  ана жəне (немесе) əке болуы анықталған 
жағдайда өздері он алты жасқа толғанда ата-ана құқығын өз бетінше 
жүзеге асыруға құқылы. Кəмлетке толмаған ата-аналар он алты жасқа 
толғанға дейін қорғаншы жəне қамқоршы орган балаға қорғаншы 
тағайыедайды, ол баланың кəмлетке толмаған ата-аналарымен бірге оны 
тəрбиелеуді жүзеге асырады. Баланың қорғаншысы мен кəмлетке 
толмаған ата-ананың арасында туындаған келіспеушілікті қорғаншы жəне 
қамқоршы орган шешеді. 

Кəмелетке толмаған ата-аналардың жалпы негіздерде өздерінің əке 
жəне ана болуын мойындауға жəне оған дау айтуға құқығы бар, сондай-ақ 
олардың он төрт жасқа толғаннан кейін сот тəртібімен өз балаларына 
қатысты əке болуын анқтауды талап етуге құқығы бар.  
Ата-аналар өз балаларының денсаулығына қамқорлық жасауға 

міндетті. Ата-аналардың өз балаларын тəрбиелеуге құқығы бар жəне 
оған міндетті. Ата-аналардың басқа да барлық адамдарға қарағанда өз 
балаларын тəрбиелеуге басым құқығы бар. Бала тəрбиелеуші ата-аналар 
өздерінің қабілеттері мен қаржылық мүмкіндіктерінің шегінде, оның дене, 
психикалық, адамгершілік жəне рухани жағынан дамуына қажетті өмір 
сүру жағдайларын қамтамасыз ету үшін негізгі жауапкершілікте болады. 
Ата-аналар балалардың орта білім алуын қамтамасыз етуге 

міндетті. Ата-аналардың баллардың пікірін ескере отырып, орта білім 
алғанға дейін білім беру мекемесі мен балаларды оқыту нысанын таңдауға 
құқығы бар. Баллардың тəрбиесімен білім алуына қатысты барлық 
мəселелерді балалардың мүдделерін негізге алып жəне балалардың пікірін 
ескере отырып, өзара келісімі бойынша ата-аналар шешеді. Ата-
аналардың арасында келіспеушілік болған жағдайда олыр (олардың 
біреуі) бұл келіспеушіліктерді шешу үшін қорғаншы жəне қамқоршы 
органға немесе сотқа жүгінуге құқылы. 

Ата-аналар өз балаларының заңды өкілі болып табылады жəне кез 
келген жеке жəне заңды тұлғаларға қатысты, оның ішінде соттарда 
арнаулы өкілеттіксіз олардың құқықтары мен мүдделерін қорғайды. Егер 
қорғаншы жəне қамқоршы орган ата-анлар мен балалар мүдделерінің 
арасында қайшылық барын анықтаса, ата-аналардың өз балларының 
мүдделерін білдіруге құқығы жоқ. Ата-аналар мен балалардың арасында 
келіспеушілік болған жағдайда қорғаншы жəне қамқоршы орган 
балалардың құқықтары мен мүдделерін қорғау үшін өкіл тағайындауға 
міндетті. 

Ата-ана құқықтарын балалардың мүдделеріне қарама-қайшы жүзеге 
асыруға болмайды. Балалардың мүдделерін қамтамасыз ету олардың ата-
аналары қамқорлығының негізгі мəні болуға тиіс. Ата-ана құқықтарын 
жүзеге асыру кезінде ата-аналар балалардың дене жəне психикалық 
денсаулығына, олардың адамгершілік жағынан дамуына зиян келтіруге 



құқығы жоқ. Балаларды тəрбиелеу əдістерінде адамның қадір – қасиетін 
кемсітетін немқұрайлылық, қатыгездік, дөрекілік, балаларды қорлау 
немесе қанау болмауға тиіс. Ата-ана құқықтарын балалардың құқықтары 
мен мүдделеріне нұқсан келтіре отырып жүзеге асыратын ата-аналар 
заңда белгіленген тəртіппен жауап береді. 

Баласынан бөлек тұратын ата-ананың қарым-қатынас жасауға, оны 
тəрбиелеуге жəне баланың білім алуы мəселелерін шешуге қатысуға 
құқығы бар. Бала бірге тұратын ата-ана, егер мұндай қарым-қатынас жасау 
баланың дене жəне психикалық денсаулығына, оның адамгершілік 
дамуына зиян келтірмесе, баланың екінші ата-анасымен қарым-қатынас 
жасауына кедергі болмауға тиіс. Ата-аналары бөлек тұрып жатқан 
жағдайда балалардың тұратын жері ата-аналарының келісімімен 
белгіленеді. 

Келісім болмаған жағдайда ата-аналардың арасындағы дауды 
балалардың мүдделерін негізге алып жəне балалардың пікірін ескере 
отырып сот шешеді. Бұл орайда сот баланың ата-аналардың əрқайсысына, 
аға-інілері мен апа-сіңілілеріне (қарындастарына) үйірілген, баланың 
жасын, ата-аналардың əрқайсысы мен баланың арасында орын алған 
қатынастарды, олардың дамыту жəне тəрбиелеу үшін балаға жағдай жасау 
мүмкіндігін (ата-аналар қызметінің түрі, жұмыс режимі, материалдық 
жəне отбасылық жағдайы жəне т.с.с.) ескереді. 

Ата-аналар баладан бөлек тұратын ата-ананың ата-ана құқығын жүзеге 
асыру тəртібі туралы жазбаша түрде келісім жасасуға құқылы. Егер ата-
аналар келісімге келе алмаса, ата-аналардың (олардың біреуінің) талап 
етуі бойынша дауды қорғаншы жəне қамқоршы органының қатысуымен 
сот шешеді. Соттың шешімі орындалмаған жағдайда кінəлі ата-анаға 
заңдарда көзделген шаралар қолданылады. Сот шешімі қасақана 
орындалмаған жағдайда баладан бөлек тұратын ата-ананың талап етуі 
бойынша сот баланың мүдделерін негізге алып жəне баланың пікірін 
ескере отырып, баланы соған беру туралы шешім шығара алады. 

Баласынан бөлек тұратын ата-ананың өз баласы туралы тəрбие, емдеу 
мекемелері мен басқа да мекемелерден ақпарат алуға құқығы бар. Ақпарат 
беруден ата-ана тарапынан баланың өмірі мен денсаулығына қатер болған 
жағдайларда ғана бас тартылуы мүмкін. Ақпарат беруден бас тартуға сот 
тəртібімен дау айтыуы мүмкін. 

 
Ата-аналармен балалардың алименттік міндеттемелері. 

Ата-аналар өздерінің кəмелетке толмаған балаларын асырап-бағуға 
міндетті. Кəмлетке толмаған балаларды асыраудың тəртібі мен нысанын 
ата-аналар дербес айқындайды. Ата-аналар «Неке жəне отбасы туралы»  
Заңының  20 – тарауына  сəйкес өздерінің кəмлетке толмаған балаларын 
асырап-бағу туралы келісім (алимент төлеу туралы келісім) жасауға 
құқылы. 

Егер ата-аналар өздерінің кəмлетке толмаған балаларын асырап-
бағуына алмаса, кəмлетке толмаған балаларды асырап бағуға арналған 



қаражат (алимент) ата-аналардан сот тəртібімен өндіріп алады. Ата-
аналардың алимент төлеу туралы келісімі болмағанда, кəлетке толмаған 
балалар асырап-бағуға алынбағанда жəне сотқа талап-арыз берілмегенде 
қорғаншы жəне қамқоршы орган кəмлетке толмаған балаларға олардың 
ата-анасынан (олардың біреуінен) алимент өндіріп алу туралы талап 
қоюға құқылы. 

Алимент төлеу туралы келісім болмаған жағдайда сот кəмелетке 
толмаған балаларға олардың ата-аналарынан алиментті ай сайын мынадай 
мөлшерде: бір балаға-ата-анасы табысының жəне (немесе) өзге де 
кірісінің-төрттен бірін; екі балаға-үштен  бірін: үш жəне одан да көп 
балаға тең жартысын өндіріп алады. Бұл үлестердің мөлшерін сот 
тараптардың материалдық немесе отбасылық жағдайларын жəне назар 
аударарлық өзге де мəн-жайларды ескере отырып кемітуі немесе көбейтуі 
мүмкін. 

Ата-аналар өздерінің көмекке мұқтаж, еңбекке жарамсыз кəмлетке 
толған балаларын асырап-бағуға міндетті. Алимент төлеу туралы келісім 
болмаған жағдайда еңбекке жарамсыз кəмелетке толған балаларға 
алимент төлеу мөлшерін сот алимент төленетін кезде қолданылып жүрген 
айлық есептік көрсеткішке еселенген қатынасында, тараптардың 
материалдық жəне отбасылық жағдайлары мен назар аударарлық басқа да 
мүдделерін негізге ала отырып белгілейді. 

Алимент мөлшерін айқындау кезінде сот балаларының бəріне олардың 
біреуіне немесе олардың бірнешеуіне талап қойылғанына қарамастан, осы 
ата-ананың еңбекке жарамды, кəмлетке толған балаларының бəрін 
ескеруге құқылы. Егер сот ата-аналардың міндеттерін орындаудан 
жалтарғанын анықтаса, балаларының өздерінің еңбекке жарамсыз, 
көмекке мұқтаж ата-аналарын асырап–бағу жөніндегі міндеттерінен 
босатылуы мүмкін. Балалары ата-ана құқықтарынан айырылған ата-
аналарына алимент төлеуден босатылады. 
Ерлі-зайыптылардың бір-бірін асырап-бағу жөніндегі міндеттері. 

Ерлі-зайыпталар бір-бірін материалдық жағынан қолдауға міндетті. 
Мұндай қолдаудан бас тартқан жəне ерлі-зайыптылардың арасында 
алимент төлеуге қажетті қаражаты бар жұбайдан: 1) еңбекке жарамсыз 
мұқтаж жұбайынан; 2) жүкті кезінде жəне ортақ баласы туған күннен 
бастап үш жыл бойы əйелінің; 3) ортақ мүгедек баланы бағып отырған 
мұқтаж жұбайының бала он сегіз жасқа толғанға дейін; 4) ортақ мүгедек 
баланы 16 жасқа толғанға дейін бағып-күтіп отырған, сондай-ақ 16 жасқа 
толғаннан соң ортақ мүгедек балаға І-ІІ топтағы мүгедек белгіленген 
жағдайда мұқтаж жұбайының алимент төлеуді сот тəртібімен талап етуге 
құқығы бар. 
Бұрынғы жұбайдың  неке бұзылғаннан кейін алимент алуға құқығы. 

Алимент төлеуге қажетті қаражаты бар бұрынғы жұбайынан алимент 
төлеуді сот тəртібімен талап етуге: 1) жүкті кезінде жəне ортақ баласы 
туған күннен бастап үш жыл бойы бұрынғы əйелінің; 2) ортақ мүгедек 
баланы 16 жасқа толғанға дейін бағып-күтіп отырған, сондай-ақ 16 жасқа 



толған соң ортақ мүгедек балаға І-ІІ топтағы мүгедектік белгіленген 
жағдайда көмекке мұқтаж бұрынғы жұбайының; 3) неке бұзылғанға дейін 
еңбекке жарамсыз болып қалған еңбекке жарамсыз көмекке мұқтаж 
бұрынғы жұбайының құқығы бар. 

Алименттің мөлшері мен оны неке бұзылғаннан кейін бұрынғы 
жұбайына берудің тəртібі бұрынғы ерлі-зайыптылардың арасындағы 
келісім бойынша белгіленуі мүмкін. 
Отбасының басқа мүшелерінің алименттік міндеттемелері. Ағалары 

мен апаларының өздерінің кəмлетке толмаған жəне еңбекке жарамсыз, 
кəмлетке толған інілері мен сіңлілерін (қарындастарын) асырау жөніндегі 
міндеттері. 

Кəмлетке толмаған көмекке мұқтаж інілері мен сіңлілерінің 
(қарындастарының) өз ата-аналарынан қаражат алуға мүмкіндігі болмаған 
жағдайда өздерінің алимент төлеуге қажетті қаражаты бар еңбекке 
жарамды, кəмлетке толған ағалары мен апаларынан сот тəртібімен 
алимент алуға құқығы бар. Еңбекке жарамсыз, көмекке мұқтаж кəлетке 
толған ағалар мен апларына да, егер олар өздерінің еңбекке жарамды, 
кəмлетке толған балаларынан, жұбайларынан (бұрынғы жұбайларынан) 
немесе ата-анасынан көмек ала алмаса, осындай құқық беріледі.   
Немерелерін асырап-бағу жөніндегі атасы мен əжесінің міндеттері. 

Өздерінің ата-аналарынан көмек алуы мүмкін болмаған жағдайда, 
кəмлетке толмаған, көмекке мұқтаж немерелердің өздерінің алимент 
төлеуге қажетті қаражаты бар əжесі мен атасынан сот тəртібімен алимент 
алуға құқығы бар. өздерінің жұбайларынан (бұрынғы жұбайларынан) 
немесе ата-анасынан көмек ала алмаса, еңбекке жарамсыз, көмекке 
мұқтаж кəмелетке толған немерелерге де осындай құқық беріледі. 

Өздерінің кəмелетке толған еңбекке жарамды балаларынан немесе 
жұбайынан (бұрынғы жұбайынан) қажетті қаражат ала алмаған жағдайда, 
еңбекке жарамсыз, көмекке мұқтаж аталар мен əжелер өздерінің алимент 
төлеуге қажетті қажетті қаражаты бар кəмлетке толған немерелерінен сот 
тəртібімен алимент талап етуге құқылы. 

Кəмелетке толмаған балаларға нақты тəрбие беруді, асырап-бағуды 
жүзеге асырушы, еңбекке жарамсыз, көмекке мұқтаж адамдар, егер олар 
өздерінің кəмлетке толған, еңбекке жарамды балаларынан немесе 
жұбайларынан (бұрынғы жұбайларынан) көмек ала алмаса, олар өздерінің 
кəмлетке толған, еңбекке жарамды тəрбиеленушілерінен көмек беруді сот 
тəртібімен талап етуге құқылы. Егер тəрбиелеушілер тəрбиеленушілерді 
бес жылдан аз уақыт асырап-бағып, тəрбиелесе, сондай-ақ өздерінің 
тəрбиеленушілерін тиісті түрде асырап-бақпаған жəне тəрбиелемеген 
болса, сот тəрбиеленушілерді нақты тəрбиеленушілерін асырап, бағу 
жөніндегі міндеттен босатуға құқылы. 

Өгей ұлдар мен өгей қыздарын тəрбиелеп, асырап-баққан, еңбекке 
жарамсыз, көмекке мұқтаж өгей əке мен өгей шешеның, егер өздерінің 
кəмлетке толған еңбекке жарамды балаларынан немесе жұбайларынан 
(бұрынғы жұбайларынан) көмек ала алмаса, осыған қажетті қаражаты бар 



еңбекке жарамды, кəмлетке толған өгей ұлдарынан немесе өгей 
қыздарынан асырап-бағуды сот тəртібімен талап етуге құқылы. 

Егер өгей əке мен өгей шеше өгей балалары мен өгей қыздарын бес 
жалдан аз уақыт тəрбиелеп, асырап-бақса, сондай-ақ олар өздерінің 
тəрбиелеу жəне асырау міндеттерін тиісті түрде атқармаса, сот өгей ұлдар 
мен өгей қыздарды өгей əкесі мен өгей шешесін асырап-бағу 
міндеттерінен босатуға құқылы. 
Қорғаншылық жəне қамқоршылық. Ата-анасының қайтыс болуы, 

олардың ата-ана құқықтарынана айырылуы, олардың ата-ана 
құқықтарының шектелуі, ата-анасының əрекетке қабілетсіз деп танылуы, 
ата-анасының сырқаттылығы, ата-аналарының ұзақ уақыт болмауы, ата-
аналардың балаларын тəрбиелеуден немесе олардың құқықтары мен 
мүдделерін қорғаудан жалтаруы, соның ішінде ата-аналардың тəрбиелеу, 
емдеу жəне басқа да осыған ұқсас мекемелерден өз балаларын алудан бас 
тартуы, сондай-ақ ата-аналардың қамқорлығы мен мүдделерін қорғау 
қорғаншы жəне қамқоршы органдарға жүктеледі. 

Қорғаншы жəне қамқоршы органдар ата-аналарының қамқорлығынсыз 
қалған балаларды анықтайды, осындай балалардың есебін алуды жүргізеді 
жəне ата-анасының қамқорлығынсыз қалудың нақты мəн-жайларын 
негізге ала отырып, балаларды орналастырудың нысандарын таңдайды, 
сондай-ақ оларды асырау, тəрбиелеу жəне білім беру жағдайларына одан 
əрі бақылау жасауды жүзеге асырады. Қорғаншы жəне қамқоршы 
органдардан басқа, ата-анасының қамқорлығынсыз қалған балаларды 
орналастыру жөніндегі заңды жəне жеке тұлғалардың қызметке жол 
берілмейді. 

7-тақырып. Құқық қорғау органдарының қызметін ұйымдастыру жəне 
қызметтерінің негіздері 
    Құқық қорғау қызметі жəне құқық қорғау органдары. Сот төрелігінің 
қағидалары. Сот билігі ұғымы жəне ҚР соттары. ҚР құқық қорғау органдары: 
əділет министрлігі, прокуратура, ішкі істер органдары.    
    Қазақстан  Республикасының құқық қорғау органдары дегеніміз 
бұзылған  құқықты орнына келтіруге, заң бойынша міндеттің орындалуын 
қамтамасыз етуге бағытталған мемлекеттік органның мəжбүрлеу қызметі. 
Осы шараларды қолдау үшін ерекше құқық қорғау органдары құрылады. 
          Құқық қорғау органдарының жұмысы тек заң шеңберінде ғана жүзеге 
асырылады жəне олар мемлекеттің заңдылық негіздерін орнықтыру мен 
құқық тəртібін нығайтуға жəрдемдеседі. Олардың қызметінің негізгі 
бағыттарына сот билігі, прокурорлық қадағалау, қылмыстық қудалау, əділет 
органдарының, адвокаттардың жəне т.б. қызметі жатады. 
            Құқықты қорғау үшін мемлекетімізде мынандай органдар құрылған 
            А. СОТ. Біздің елдегі сот төрелігін Конституцияның 75 – бабына, ҚР 
– ның 2000 жылғы 25 – желтоқсандағы  « ҚР –ның сот жүйесі мен 
судьялардың мəртебесі туралы »  конституциялық заңына сəйкес тек сот қана 
жүзеге асырады. Сот жүйесін  ҚР – ның Жоғарғы соты жəне жергілікті соттар 
құрайды. 



             Жергілікті соттарға облыстық жəне оларға теңестірілген соттар жəне 
аудандық, сол сияқты оларға теңестірілген соттар жатады. 
              Сот азаматтар мен ұйымдардың құқықтарын, бостандықтары мен 
заңды мүдделерін қорғайтын, ол бұзылған жағдайда оны қалпына келтіретін 
барынша ықпалды нысан болып табылады. 
               Соттар қайсыбіреулерінің еркіне қарамастан тек Конституция мен 
Республика заңдарына сəйкес, өздеріне Республика атынан берілген билікті 
жүзеге асырады, іс жүргізу нысандарында белгіленген сот ісін қарауға 
процесс мүшелерінің барлығының да белсенді қатысу мүмкіндігін 
қамтамасыз етеді, істің ақиқатын ашады жəне ол бойынша заңды əрі 
негізделген шешім шығарады. 
                Соттарға мемлекеттік мəжбүрлеуді қолдану құқығы берілген. Сот 
азаматтық жəне шаруашылық істер жөніндегі шешімдер талапкер мен 
жауапкерді тиісті тəртіпке шақырады. Кінəліге қылмыстық жазаны тек сот 
тағайындай алады. 
                 Істі сот орындарында қарау мен шешу Конституцияның 77 – 
бабында аталған төменгі принциптерге негізделеді. 

- адамның кінəлі екендігі  заңды күшіне енген сот үкімімен 
танылғанша ол жасалған қылмысқа кінəлі емес деп есептеледі; 

- бір құқық бұзушылық үшін ешкімді де қайтадан қылмыстық немесе 
əкімшілік жауапқа тартуға болмайды; 

- өзіне заңмен көзделген соттылығын оның келісімінсіз ешкімнің 
өзгертуіне болмайды; 

- сотта əркім өз сөзін тыңдауға құқылы;  
- жауапкершілікті белгілейтін немесе күшейтетін, азаматтарға жаңа 

міндеттемелер жүктейтін немесе олардың жағдайын нашарлататын 
заңдардың кері күші болмайды. Егер құқық бұзушылық жасалғаннан 
кейін ол үшін жауапкершілік  заңмен алынып тастаса  немесе 
жеңілдетілсе, жаңа заң қолданылады; 

- айыпталушы өзінің кінəсіздігін  дəлелдеуге міндетті емес; 
- ешкім өзіне - өзі, жұбайына жəне заңмен белгіленген  шектегі жақын 

туыстарына қарсы айғақ беруге міндетті емес; 
- адамның кінəлі екендігі жөніндегі кез – келген күдік айыпталушының 

пайдасына қарстырылады; 
- заңсыз тəсілмен алынған айғақтардың заңды күші болмайды.Ешкім 

өзінің жеке мойындауы негізінде ғана сотталуға тиіс емес; 
- қылмыстық заңды ұқсастығына қарай қолдануға жол берілмейді. 

Конституциямен белгіленген сот төрелігінің  аталған принциптері 
Республиканың барлық соттары мен судьяларына  ортақ жəне бірыңғай 
болып табылады. 
ҚР – ның барлық соттарының судьяларының  мəртебесі бірдей, ал бір – 
бірінен тек өкілеттерімен ғана ерекшеленеді. Оларға сот төрелігін жүзеге 
асыру жөніндегі  өкілеттіктер беріледі, ол өз міндеттерін тұрақты негізде 
орындайды жəне сот билігін жүргізуші болып табылады. 



    Ə. Прокуратура. Прокуратура заңның дəлме – дəл жəне біркелкі 
орындалуын қадағалайтын орган. ҚР прокуратурасының құқықтық мəртебесі, 
қызметтік ұйымдастырылуы, қызмет тəртібі жəне прокурорлардың өкілетті 
Конституциясымен бірге, ҚР президентінің « Қазақстан Республикасының 
прокуратурасы туралы» 1995 жылғы 21 желтоқсандағы заң күші бар 
Жарлығымен, халықаралық шарттармен, прокуратура қызметінің жекелеген  
қырларын реттейтін əрі шектейтін заңдармен, сондай –ақ Бас Прокурордың 
бұйрықтармен реттелген. 
       Прокуратураның орталықтандырылған бірегей жүйесін ҚР – ның Бас 
Ппрокуроры басқарады,ал оған облыстық прокуратуралар, республикалық 
дəрежедегі қалалық жəне республика астанасының прокуратуралары, 
ауданаралық, аудандық, қалалық жəне мамандандырылған прокуратуралар 
кіреді. Республиканың Бас Прокурорын Республика Парламенті Сенатының 
келісімімен Президент тағайындайды. 
         Сонымен, прокуратура мемлекттік билік тармақтарының бөлінісі жəне 
өзара қатынасындағы ерекше орган. Оның басты мақсаты – Республиканың 
аумағында заңдардың,Президент жарлықтарының жəне өзге де нормативтік 
құқықтық актілердің дəлме – дəл  əрі біркелкі қолдланылуын, жедел – 
іздестіру қызметінің, анықтау мен тергеудің, əкімшілік жəне орындаушылық 
іс жүргізудің заңдылығын жоғары қадағалауды жүзеге асырады. 
       Б. Ішкі істер органдары.  Ішкі істер органдарының  құқықтық статусы 
ҚР Президентінің 1995 жылғы 21 желтоқсандағы « Қазақстан 
Республикасының ішкі істер оргагдары туралы »  заң күші бар Жарлығымен 
реттеледі. 
       Заң бойынша ішкі істер органдарының міндеттері мыналар: 

- жеке адамның, азаматтың конституциялық құқықтарын қорғау; 
- қоғамдық тəртіп пен қоғамдық қауіпсіздікті қамтамасыз ету; 
- қылмысқа қарсы күресу ; 
- өз құзыреті шегінде қылмыстық жазалауды жəне əкімшілік 

шараларды қолдануды орындау ; 
- жол қауіпсіздігін қамтамасыз ету жəне оған жүргізушілер мен 

автотехника  құралдарын пайдалануға мемлекеттік рұқсат беру, жол 
жұрісі саласындағы ережелердің сақталуын бақылауды жүзеге асыру 
жəне т.с.с 

Қазақстанның ішкі істер органдарының  бірыңғай жүйесі – Ішкі істер 
министрлігінен, оған бағынышты облыстардағы, қалалардағы, 
транспорттағы, ішкі істер басқармаларынан, қалалық, аудандық, 
поселкелік ішкі істер органдарынан, ішкі істер əскерлері жəне басқа 
мекемелерден  құралады. 
      В. Ұлттық қауіпсіздік органдары. Қауіпсіздік органдары жеке 
адамды, қоғам мен мемлекетті ішкі жəне сыртқы қауіп – қатерден заңға 
сəйкес қорғауды жүзеге асыратын арнаулы органдар. 
       Бұл органдардың қызметін ҚР Президентінің 1995 жылғы 12 
желтоқсандағы «Қазақстан Республикасының ұлттық қауіпсіздік 
органдары туралы »  заң күші бар Жарлық реттейді. 



       Ұлттық қауіпсіздік органдары негізінен ҚР – ның Ұлттық қауіпсіздік 
комитетінен, оның жергілікті органдарынан  жəне басқа  да тиісті 
мекемелерінен құралады. 
       Г. Əділет органдары. ҚР – ның  əділет органдары, өз құзыреті 
шегінде, мемлекеттің қызметінің атқарылуын құқықтық қамтамасыз 
етуді жүзеге асыратын мемлекеттік органдардың , ұйымдардың, 
лауазымды адамдар мен азаматтардың жұмысында заңдылық режиміне 
қолдау жасайтын, азаматтары мен ұйымдардың құқықтары мен заңды 
мүдделерін қорғауды қамтамасз ететін атқарушы билік органдары болып 
табылады. Бұлардың қызметін ҚР – ның  2002 жылғы 18 наурыздағы  
«Əділет органдары туралы » заңы реттейді. 
           Заңға  сəйкес əділет органдарының міндеттеріне: 
- заң жобасын дайындау жұмысын жүргізу, заңдарды талдау, 

жетілдіру, жүйелеу, құқықтық кесімдердің жобаларына заң 
сараптамасын жүргізу; 

- заңды тұлғаларды, жылжымайтын мүлікке құқықтарды жəне олармен 
жаслатын мəмілелерді, азаматтық хал актілерін мемлекеттік тіркеуді 
жүзеге асыру; 

- құқықтық көмекті жəне заң қызметін көрсетуді ұйымдавтыру жəне 
құқықтық насихатты қамтамасыз ету; 

- сот сарптамасы қызметін ұйымдастыру жəне жүзеге асыру; 
- қылмыстық жазаларды атқару, қылмыстық жаза атқару органдары 

мен мекемелерінде құқықтық тəртіп пен заңдылықты қамтамасыз ету 
жəне басқалар жатады. 
Əділет органдарының біртұтас жүйесі Əділет министрлігінен, 
аумақтық əділет органдарынан, қылмыстық атқару жүйесінің 
органдарын қамтитын əділет органдарынан жəне өзге бағынысты 
ұйымдардан құралады. 
     Ғ.  Қаржы полициясы. ҚР – ның қаржы полициясының 
органдары: 
 - заңмен белгіленген өкілеттері шегінде жедел іздестіру қызметін; 
 -  алдын – ала тергеу жəне анықтау; 
 -  əкімшілік іс жүргізу арқылы экономика мен қаржы қызметі 
саласында адам мен азаматтың құқықтарына, қоғам мен ме,млекет 
мүдделеріне қылымыстық жəне құқыққа қайшы өзге де қол 
сұғушылықтың алдын алуға, оны анықтауға, жолын кесуге, ашуға 
жəне тергеуге бағытталған құқық қорғау қызметін жүзеге асыратын 
арнаулы мемлекеттік органдар болып табылады.   
 2002 жылғы 4 шілдедегі  «Қазақстан Республикасының Қаржы 
полициясы органдары туралы» Заңның 5 бабына сəйкес Қаржы 
полициясына өкілеттігі шегінде мемлекеттің экономикалық 
қауіпсіздігін, кəсіпкерлік қызмет субъктілерінің, қоғам ман 
мемлекеттің заңды құқықтарын қамтамасыз ету, салықтарды 
төлеуден жалтаруға байланысты қылмыстардың, экономика мен 
қаржы саласындағы өзге қылмыстар мен құқық бұзушылықтырдың 



алдын алу, оларды анықтау, жолын кесу , ашу жəне тергеу, 
экономика саласындағы жемқорлық пен қылмысқа қарсы күрес ісінде 
мемелекеттік саясатты əзірлеуге жəне іске асыруға қатысу, қаржы 
полициясы органдарының қарауына жатқызылатын мəселелер 
бойынша халықаралық ынтымақтастықты жүзеге асыру міндеттері 
жүктелген. 

Д. ҚР адвокатурасы. 
Адвокатура адамның өз құқықтарын , бостандықтарын сотта қорғауға 

жəне біліктілікті  заң көмегін алуға мемлекет кепілдік берген жəне 
азаматтардың құқығын жүзеге асыруға  жəрдемдесуге арналған қызмет 
болып табылады. 

 Адвокаттардың құқықтық статусы ҚР 1997 жылғы желтоқсан 
айының 5 жұлдызындағы «Адвокаттық қызмет туралы»  Заңымен реттеледі. 

 Жоғары Заң білімі бар, заңгер мамандығы бойынша жұмыс стажы 
2 жылдан кем емес жəне адвокаттық қызметті жүзеге асыру құқығына 
лицензия алған адам адвокат бола алады. Адвокат  міндетті түрде  адвокаттар 
алқасының мүшесі болуы тиіс. 

 Қазіргі кезде  елімізде барлық облыстарда , қалаларда адвокаттар 
аалқасы жəне жеке меншік адвокаттық кеңселер халыққа қызмет етеді. 

        Адвокаттар     төмендегідей қызмет көсетеді: 
- шешілуі кəсіби заң білімдерін қажет ететін мəселелер бойынша 

консультациялар, түсіндірмелер, кеңестер мен жазбаша 
қорытындылар береді; 

- талап қою арыздарын, шағымдар құқықтық сипаттағы басқа 
құжаттарды жасайды; 

- анықтау, алдын – ала тергеу органдарында, соттарда, мемлекеттік 
жəне өзге де органдарда, ұйымдарда жəне азаматтармен қарым –
қатынастарда жеке жəне заңды тұлғалардың өкілдігі мен оларды 
қорғауды жүзеге асырады. 

Адвокаттар заңдарда тиым салынбаған өзге де заң көмегін көрсетеді 
жəне  т.б. 
          Е. Нотариат. ҚР – ғы нотариат – құқықтар мен фактілерді 
куəландыруға, 1997 жылғы шілденің 14- де қабылданған « Нотариат 
туралы » заңында көзделген өзге де міндеттерді жүзеге асыруға 
бағытталған нотариалдық іс - əрекеттерді жасау арқылы жеке жəне 
заңды тұлғалардың құқықтары мен заңды мүдделерін қорғаудың заң 
жүзінде бекітілген жүйе  . 

  8-тақырып. ҚР қаржылық құқығы. Мемлекеттің қаржылық қызметті. Банкілік қызмет. 
ҚР банкілік жүйесі 
     Мемлекеттің қаржылық қызметті. Қаржылық құқық ұғымы жəне пəні. Мемлекеттің қаржылық 
қызметі. Қаржылық-құқықтық реттеу əдісі. Қаржылық-құқықтық қатынастар. Қаржылық құқық 
жүйесі. 
 

1. Қаржылық жəне бюджеттік қатынастар 



Қаржының басты мақсаты - мемлекетті ақша қаражатымен қамтамасыз ету. 
Мемлекеттің қаржылық қызметіне елдің ақша жүйесін ұйымдастыру, 
мемлекеттік ақша қорларын бөлу жəне пайдалану жатады. 

Ақша қорларын жинау тəсілдері: 

1. Иелерінен ақшаны міндетті түрде, қайтарымсыз алу (салықтар мен 
бюджетке төленетін міндетті төлемдер).  

2. Міндетті-қайтарымды төлемдер (мемлекеттік заем).  
3. Ерікті-қайтарымсыз төлемдер жəне т. б.  

Ақша қорларын бөлу, негізінен қаржыландыру, дотациялау (субвенция, 
субсидия), несие беру арқылы негізінен жүзеге асырылады. 

Қаржы құқығы дегеніміз - мемлекеттің қаржылық қызметін реттейтін 
құқықтық нормалардың жиынтығы. Қаржы құқығының жүйесіне: ақша 
жүйесінің құқықтық негіздері, қаржыны басқару, жоспарлау, бақылау, 
бюджеттік, салықтық құқықтар кіреді. 

Бюджеттік құқық, мемлекеттік бюджетті құру жəне бөлу процесінде пайда 
болатын құқықтық қатынастарды (республикалық, жергілікті бюджеттердің 
заңдылық нышанында бекітілген кірісі мен шығысы) реттейді. 

Инвестициялық қатынастардың құқықтық негiздерi 

Қазақстан Республикасының инвестициялар туралы заңдары Конституцияға 
негiзделедi, ҚР 2003 жылғы қаңтардың 8-де қабылданған “Инвестициялар 
туралы” Заңымен, өзге де нормативтiк-құқықтық кесiмдермен реттеледi. 

Аталған кесiмдер елдегi инвестицияларға байланысты қатынастарды реттейдi, 
инвестицияларды ынталандырудың, құқықтық жəне экономикалық негiздерiн 
айқындайды, инвесторлардың құқықтарын қорғауға кепiлдiк бередi, 
инвестицияларды мемлекеттiк қолдау шараларын, инвесторлар қатысатын 
дауларды шешу тəртiбiн белгiлейдi. 

 

6.1. Қаржылық жəне бюджеттік қатынастар 

Қаржының басты мақсаты - мемлекетті ақша қаражатымен қамтамасыз ету. 
Мемлекеттің қаржылық қызметіне елдің ақша жүйесін ұйымдастыру, 
мемлекеттік ақша қорларын бөлу жəне пайдалану жатады. 

Ақша қорларын жинау тəсілдері: 

4. Иелерінен ақшаны міндетті түрде, қайтарымсыз алу (салықтар мен 
бюджетке төленетін міндетті төлемдер).  

5. Міндетті-қайтарымды төлемдер (мемлекеттік заем).  



6. Ерікті-қайтарымсыз төлемдер жəне т. б.  

Ақша қорларын бөлу, негізінен қаржыландыру, дотациялау (субвенция, 
субсидия), несие беру арқылы негізінен жүзеге асырылады. 

Қаржы құқығы дегеніміз - мемлекеттің қаржылық қызметін реттейтін 
құқықтық нормалардың жиынтығы. Қаржы құқығының жүйесіне: ақша 
жүйесінің құқықтық негіздері, қаржыны басқару, жоспарлау, бақылау, 
бюджеттік, салықтық құқықтар кіреді. 

Бюджеттік құқық, мемлекеттік бюджетті құру жəне бөлу процесінде пайда 
болатын құқықтық қатынастарды (республикалық, жергілікті бюджеттердің 
заңдылық нышанында бекітілген кірісі мен шығысы) реттейді. 

Қазақстан Республикасының инвестициялар туралы заңдары Конституцияға 
негiзделедi, ҚР 2003 жылғы қаңтардың 8-де қабылданған “Инвестициялар 
туралы” Заңымен, өзге де нормативтiк-құқықтық кесiмдермен реттеледi. 

Аталған кесiмдер елдегi инвестицияларға байланысты қатынастарды реттейдi, 
инвестицияларды ынталандырудың, құқықтық жəне экономикалық негiздерiн 
айқындайды, инвесторлардың құқықтарын қорғауға кепiлдiк бередi, 
инвестицияларды мемлекеттiк қолдау шараларын, инвесторлар қатысатын 
дауларды шешу тəртiбiн белгiлейдi. 

 
 

 
 
 
  
 


